Jypy'igua kuaxia huvixave rei
kuery rekokue oia
Jypy'igua kuaxia huvixave rei
kuery rekokue oia

Huvixa Davi omano rire ta'y Saloméo ju of
hekovia. “Salomdo pe Nhanderuete ome'é avi
hi'arandurd, opa mba'e py oikuaa pota ha'e
mba'emo oikuaapa rei agud rami, ye'é rembe rupi
itaku'iikuaiarami. ... Omombe'u avitrés mil ayvu
arandua regua, ha'e gui mil e cinco mboraeira.
... Ha'e ramo ha'e javi regua ou Salomdao arandua
oenduxe vy” (4.29, 32, 34a). Nhanderuete ombo-
jerovia atyra Salomdo ojapo petel templo ipora
vaipa va'e, ouro ha'e overa va'e py onhovambaa.
Mbovy rei e'y oguereko kavaju ha'e karoxa joe
opu'da pyguara. “Ha'e rami vy setecentos kunh-
ague oguereko huvixa rajy meme, ha'e gui trezen-
tos ta'yxy jevy kuery. Ha'e va'e kunhague ma
ojapo amboae ramirei ipy'a agud. Ha'e vy tuja'ive
ma jave ta'yxy kuery ombopy'a rerova ete tuuete
mboae ramigua kuery re ju ombojerovia agua.
Ha'e ramo opy'a re anheté rupi ve'y oiko Senhor
nguuete pe, nguu Davi oikoague ramie'y” (11.3-4).

Salomdo omano rire openaague omboja'oa
mokoi henda py. Kuaray puku-a katy opyta
Juda regua, ta'ykue opena agud. Ha'e ra kuaray
jjapu'a’ia katy ma Israel regua opyta, amboae
kuery openaa. Ha'e va'e mokoive regua joe opu'a
jepiraka'e.

Israel regua re openaraka'e petei huvixa Acabe
hery va'e. Ha'e va'e ma Nhanderuete re ndo-
jeroviai ramo ixupe profeta Elias ijayvu, tuuete
ramigua Baal pegua sacerdote kuery reve oeko a'a
guive. Aipoe'i heta va'e kuery pe: “Raka'e peve 'ra
tu pendepy'a py ndapeikuaai rei pekuapy mokoi
rupirei vy? Senhor ae ri Nhanderuete oiko ramo
ixupe ete pendekuai. Ha'e'y vy xapy'a rei Baal
ri Nhanderuete oiko ramo ixupe pendekuai” he'i
(18.21). Ha'e ramo Nhanderuete ombovai vy tata
ombou yva gui, opo'akaa oexa uka vy.

Davi tuja'i ete jave guare

1 Huvixa Davi tuja'i ete, ha'e heta ma'etjya
oguereko ma ramo ajukue py onhovambaa tel
jjeyro'y ae tema.

2 Ha'e ramo ixupe hembiguai kuery aipoe'i:

— Oreruvixa, tove tojoua petel kunhatai'i
nerenonde oiko va'erd. Tove ndere topena
toikovy, toke avi ndejyva py, ndeyro'y riae e'y
agud — he'l.

3 Ha'e rami vy Israel ha'e javi rupi oeka oje'oivy
kunhatai'i iporave va'e. Ha'e vy Suném pygua
Abisague hery va'e ojou vy ogueru huvixaa py.
4Kunhataiva'e maiporad ete va'e. Huvixare opena
oikovy, oipytyvoa rupi oiko tei huvixa ma hexe
nopena rei.

Adonias huvixard onhemot uka rivexeague
> Ha'e gui Davi ra'y Adonias Hagite pi'a va'e ma
onhemboyvate rei. Ha'e vy aipoe'i:

— Xee ae rd ai huvixard — he'l. Ha'e rami vy
ojou karoxa, kavaju ary guard kuery ha'e cinquienta
avakue henonde rupi onha okuapy agua.

6 Ha'e rami tel tuu ma nei peteigue ma voi
nda'ijayvui ixupe. Nei aipo nde'i: “Mba’e re tu gui
rami reiko?” nde'i. Ha'e ma jaexa ra iporave va'e
avi, Absaldo oiko rire oiko va'ekue.*

7 Ha'e rami vy Zeruia pi'a Joabe ha'e sacerdote
Abiatar reve jogueroayvu, ha'ea katy ha'e kuery
00 Vy oipytyvd agua re.

8 Ha'e rd sacerdote Zadoque ma Adonias-a katy
ndooi, nei Joiada ra'y Benaia, profeta Nata, Simei,
Rei ha'e Davi rembiguai kuery ipy'a guaxukueve
va'e ma voi.

9 Ha'e rire Adonias ma ita Zoelete py oia py 00
vy ome'é mymba kuery vexa'i, vaka ha'e ikyra
ete va'e oapy reve, Rogel katy'l yvu oi va'e py.
Ha'e katy oenoimba avi guyvy kuery huvixa ra'y
ikuai va'e, ha'e gui avakue Juda pygua huvixa
rembiguai kuery ha'e javive.r
10Ha'e ra profeta Natd ma noenoi ukai ae, nei Be-
naia, avakue ipy'a guaxukueve nei guyvy Salomao
ma voi.

Bate-Seba reve Salomdo huvixard ol agud re
Nata ijayvuague
11 Ha'e rami rd Natd aipoe'i Salomdo xy Bate-
Sebava'e pe:

* 1:6 Adonias ma Absaldo ryvy (2 Samuel 3.2-5), tel ha'e kuery
ikuaia re tuu Davi ndoikuaa potai (2 Samuel 14). T 1:9 Adonias
ma ngaru ojapo Nhanderuete peguard merami tef huvixa ol agua
rive, tyke'y Absaldo ojapoague rami avi (2 Samuel 15.7-12).

— Nerenduiri ty'y Hagite pi'a Adonias huvixara
onhemoiague? Ha'e rami tel nhanderuvixa Davi

ndoikuaai. o _
12Ha'e nunga rupi eju, toromongeta, reikove reve

reo jepe agud, ndepi'a Saloméo voi.

13 Tereo, ejexa uka huvixa Davi pe. Ha'e vy aipo're
ixupe: “Xeruvixa, reura ma e'y teve xee nerems-
biguai pe? Mba'eta aipo're va'ekue: ‘Ndepi'a Sa-
lomao ae ma ol 'rd huvixave xerekovia, xerenda
ary ae'rd ol’, reva'ekue. Mba'ere tu ha'vy Adonias
ri huvixard onhemoi?” 're 'rd ixupe.

14Ha'e gui huvixa reve ndee ndeayvu terireve ma
xeevoiavaé rd nderakykue. Ha'e vy Xee juxeayvu
'rd ndeayvuague rupi — he'i.

15 Ha'e gui Bate-Seba ma opy huvixa oia py oo vy
ojexa uka ixupe. Huvixa ma tuja'i raxa ma ramo
Suném pygua Abisague o1l avi oipytyv0a rupi.

16 Ha'e gui huvixa renonde py Bate-Seba ojero'a vy
ol guenapy'd re. Ha'e ramo oporandu vy

— Mba'e tu reipota? — he'i huvixa.

17Kunha va'e ombovai:

— Xeruvixa, SENHOR Nderuete renonde reura
va'ekue xee nerembiguai va'e pe. Ha'e vy aipo're
va'ekue: “Ndepi'a Salomao ae ma oi 'rd huvixara
xerekovia. Ha'e ae 'rd oguapy xerenda ary”, 're

va'ekue. = _ _
18 Ha'e rami tel ay ma Adonias ae onhemoi ra'e

huvixaverd. Ha'e gui ndee xeruvixa, ndereikuaai

teri.
19Ha'e va'e ma mymba kuery ojuka uka vy ome'é

ma vaka ra'y ikyrave va'e ha'e vexa'i oata agud
rami rei e'y. Oenoimba avi huvixa kuery ha'e
javi, sacerdote Abiatar ha'e xondaro kuery ruvixa

Joabe. Ha'e rd ndera'y Salom&o ma ha'e noenoi

ukai.
20Ha'e rami tei Xxeruvixa, Israel kuery ha'e javi ma

ndere meme oma'é okuapy, ndee ae reikuaa uka
pordve agud mava'e ete pa nerenda ary oguapy
va'erda nderekovia huvixara ol agua.

21 Ha'e rami e'{ ra xeruvixa, neramoi kueryague
rami nenhono porda ri xee ha'e xepi'a Saloméo
voi orerereko axya rei 'rd joapo vai va'ety rami
rive — he'i.

22 Huvixa reve kunha va'e ijayvu teri reve ovaé
avi profeta Nata ha'e py.

23 Ha'e ramo huvixa pe omombe'ua vy ixupe
aipo'ea:

— Apy ma ko ovaé profeta Natd — 'ea ramove
ha'e va'e ju ojero'a vy henonde ngova omboja yvy
peve.
24Ha'e vy aipoe'i:

— Xeruvixa, ndee ae ri nhi'a aipo're va'ekue:
“Adonias 'ra huvixa ol xee ndaikovevei ma rire,
ha'e vy ha'e ae ma 'rd oguapy xerenda ary”, 're ri
ty'y?

25 Mba'eta ange ma ha'e ou vy ojuka uka vaka
ha'e mymba kuery ikyrakueve va'e, vexa'i kuery
oata agud rami e'y guive. Ha'e vy oenoi ukapa
huvixara'y kuery ha'e javi, xondaro kuery ruvixa
ha'e sacerdote Abiatarr Ha'e ramo ha'e kuery
oguerovy'a vy okaru ha'e oy'u okuapy henonde
py. Ha'e vy ixupe aipoe'i okuapy “Ha'eve ete ma
nhanderuvixave Adonias!” he'i okuapy.

26 Ha'e ra xee nerembiguai aiko va'e ma nax-
erenol, nelsacerdote Zadoque, Joiada ra'y Benaia
ha'e ndera'y Saloméo ma voi.

27 Xeruvixa, ndee ae ri nhi'd rejapo uka va'ekue
ha'e nunga? Mba'eta nerembiguai kuery pe
ndereikuaa ukai teve nderekovia nerenda ary
oguapy va'erda — he'i.

28 Ha'e ramo huvixa Davi ijayvu vy

— Penoijuha'vy Bate-Seba xea py — he'i. Ha'era
kunha va'e ma huvixa renonde py ou ju vy ojexa
uka ho'amy ixupe.

29 Ha'e ramo huvixa oura reve aipoe'i:

— Anheté ete ajexavaia ha'e javi gui SENHOR

oikove va'e xerepy va'ekue rery rupi aura vy
aipoa'e:
30 Kova'e ara pyve ajapo 'rd ndevy auraague.
Mba'eta SENHOR Israel kuery Ruete rery rupi
aipoa'e va'ekue: “Ndepi'a Saloméo ae 'rd ol xee
naivei jave. Ha'e ae ju 'rd oguapy xerenda dary
xerekovia”, ha'e va'ekue.

31 Ha'e ramo Bate-Seba ma huvixa renonde py
ojero'a vy yvy peve ombojangova. Ha'e vy aipoe'i:

— Ha'eve ete ma xeruvixa Davi, raka'e rd peve
guara!

Huvixarad Salomdo omot okuapyague

32Ha'e gui ma Davi aipoe'i:

— Penoi xea py sacerdote Zadoque, profeta Nata
ha'eJoiadara'y Benaia — he'iramo ha'e va'e kuery
oguerua ra ojexa uka okuapy huvixa pe.

33Ha'e kuery pe huvixa aipoe'i:

— Peraa ke xee penderuvixa rembiguai kuery,
ha'e pejapo xera'y Salomdo mburika ary oi agua
rami. Ha'e vy peraapa Giom katy.

34 Ha'e py ma profeta Natd reve sacerdote
Zadoque omoi 'rd huvixara Israel kuery re opena

agud. Ha'e gui pembopu 'rd mimby guaxu, ha'e vy
“Ha'eve ete ma huvixave Salomao!” peje 'ra.
35 Ha'e gui ma peju jevy 'rd hupive. Ha'e rd ha'e
ma ou vy oguapy 'rd xerenda ary, xerekovia ha'e
juoilagud, mba'eta xeayvuague ramivy ha'e ae 'rd
opena Israel ha'e Juda kuery re — he'i.

36 Ha'e rami ra Joiada ra'y Benaia huvixa ombo-
vaivy aipoe'i:

— Ha'eve va'e. Po rami ae ta'ijjayvu avi SENHOR

xXeruvixa Ruete va'e. ,
37 Xeruvixa, ndere SENHOR openaague rami ae

topena Saloma&o re voi. Ha'e rami vy tombopo'aka
xeruvixa Davi po'akaa gui eteve voi — he'i.

38 Ha'e gui huvixa pegua xondaro kuery reve

oje'oi sacerdote Zadoque, profeta Nata ha'e Joiada
ra'y Benaia. Huvixa Davi rymba mburika'i ary ae
Salom&o omoi vy ogueraa okuapy Giom py.
39 Ha'e gui sacerdote Zadoque ma azeite ryru om-
bojerovia aty gui ogueru va'ekue oupi vy omoi
Salomdore. Ha'e vy mimby guaxu ombopura heta
va'e kuery ha'e javi oendu vy ojapukai:

— Ha'eve ete ma huvixa Salomado! — he'i okuapy.
40 Ha'e gui hakykue oje'oipa vy gaita ombopu reve
oguerovy'a ete heravy. Onhendu ata oje'oivy yvy
voi omomyi rei agud rami.

Adonias ojeupegua kuery reve onhemondyipa

okuapyague
41 Ha'e ramo Adonias ha'e oenol va'ekue
okarupa ma rire oendu okuapy. Joabe voi mimby

pu oendu vy aipoe'i:
— Mba'e nungara tu pova'e tetd katy gui hevovo
reiva'e onhendu?

42 Ha'e ijayvu teri reve ovaé sacerdote Abiatar
ra'y Jonatas. Ha'e ramo ixupe Adonias aipoe'i:

— Eike na, mba'eta ndee ma ava ndepy'a guaxu
va'evy mba'emo pyau pordva'eanho rd nhi'd reru
orevy — he'l

43Ha'e ra JOonatas ombovai vy aipoe'i Adonias pe:

— Ha'e rami 'rdgue py nhanderuvixa Davi ma

omoi uka ra'e Saloméo huvixavera.
44Ha'erami vy hexeve Daviomondouka sacerdote

Zadoque, profeta Natd, Joiada ra'y Benaia ha'e
ojeupegua xondaro kuery. Ha'e va'e kuery ma
omol huvixa rymba mburika'i ary ae.

45 Ha'e vy Giom py sacerdote Zadoque ha'e pro-
feta Natd omol huvixaverd. Ha'e gui oguerovy'a
ete reve ojevypa jogueruvy ramo tetd ha'e javi
rupi hevovo rei okuapy. Ha'e va'e kuery ae rima
ojapukaird pendu va'e.

46 Ha'e gui Salomdo ma huvixa renda ary oguapy

ae.
47 Ha'e rami ae avi Davi rembiguai kuery

yvatekueve ou okuapy ixupe oxarura. Ha'e
vy aipoe'l okuapy: “Nderuete tojapo nderery
gui Salomdo rery omboetevea agud rami.
Tombopo'akave ndepo'akaa gui eteve”, he'i
okuapy ramo huvixa ngupa ary ituia pyve ojero'a.
48 Ha'e rami vy aipoe'i: “Ta'ima'endu'a porda SEN-
HOR Israel kuery Ruete re, mba'eta ange nhandevy
ombou xerenda ary oguapy va'erd, xee ae rexa py
ma voi aexa va'e”, he'i.

49 Ha'e rami rd Adonias hexeve guard oenoi
va'ekue oryryipa reve opu'dmba vy oje'oipa joa
katy e'y-e'y.

Adonias onhemboaxy ukaague

S0 Ha'e rd Adonias ma Salomdo gui okyje vaipa
avi vy opu'a vy templo py oo, ha'e ojopy oiny altar
apy'iikuaiva'ere.:
>1Salomao pe aipo'ea:

— Ma'é, Adonias ma ndegui okyje vy oo altar
apy'ire ojopy oiny. Ha'e vy aipoe'i: “Ay gui huvixa
Salomdo toura xejuka uka e'y agua kyxe py, hem-
biguai aiko rd”, he'i.

52Ha'e ramo Salomao ombovai:

—Ha'e va'e ma ha'evea ramirioiko va'e ramo nei
petel'i hi'a ma voi ndo'ai 'rd yvy py. Ha'e rd hexe

nda'evei va'e ola jaikuaa ramo omano 'rd — he'l.
53 Ha'e ramo guembiguai kuery Salomdo omon-
douka rd omboguejy okuapy altar gui. Ha'e ramo
ha'e ou vy huvixa Salomdo renonde py ojero'a.
Ha'e rd aipoe'i ixupe:

— Tereo ju ndero katy.

2

Salomdo pe Davi mba'emo ojapo va'erd om-

boaxapa ma vy omanoague
1 Ovaé ma ouvy Davi omano agud ara. Ha'e vy

gua'y Saloméo pe mba'emo ojapo uka vy aipoe'i:

— Xee aa ta ma tape omano va'e pavé oje'oia
rupi. Ha'e gui ndepy'a guaxu ke ava rami!
3 Eiko SENHOR Nderuete nhanembo'eague rami,
ha'e oikoa rami ae reiko vy ijayvua oeja va'ekue
rejapopa agud, ha'e ojapo uka va'ekue, oipotaa,
ha'e oikuaa uka va'ekue lei Moisés ombopara

¥ 1:50 Templo py Adonias oike vy altar apy'i ikuai va'e re ojopy
onhemboaxy ukaa rupi (Exodo 21.12-14).

va'ekue re oia rami, ha'e rami vy opa mba'e re-
japoa py reiko pora agud, mamo ra reoa rupi rei.
4Ha'e ramo 'rde SENHOR ndevy voi omoi ata xevy
ijjayvuague. Mba'eta aipoe'i va'ekue: “Ndera'y
kuery ma ikuaia re ae oikuaa pota ri vy anhet€ ete
rupi xerenonde ikuai agua opy'a ha'e onhe'é ha'e
javi py, ha'e ramo ndoatai 'rd nderekovia tenda
Israel kuery re openaaty ary oi va'e”, he'i va'ekue.
> — Ha'e rami avi ndee ma reikuaa pora Zeruia
pi'a Joabe xeapo vaiague, ha'e gui Israel pygua
xondaro kuery ruvixa mokoi va'e re voi: Ner ra'y
Abner ha'e Jéterra'y Amasa re. Ha'e va'e kuery ma
ha'e ojuka joe nopu'davei ma jave tel. Ha'e rami
Vy 0jepy joe opu'da jave py jouguy omoéague re.
Ha'e nungakue py onhemongy'a, oku'dkuaa ha'e
oxapatu voi.”
6 Ha'e nunga rupi ejapo hexe ne'arandua rami.
Ha'e rami vy eja eme hi'a Xiimba rire ma omano
agua.

7— Ha'e rd Gileade pygua Barzilai ra'y kuery re
ma repena pora rd. Ha'e kuery va'e regua ta'ikuai
riae nde-mesaa py okaru va'e, mba'eta ha'e rami
ae xere opena karamboae nderyke'y Absaldo gui
anha jave py.

8 — Ha'e gui apy ndereve avi oiko teri Ben-
jamim regua Gera ra'y Simei, Baurim pygua. Ha'e
va'e ma xevy ijayvu vaikue rei ete karamboae,
Maanaim katy aa jave py. Ha'e ramirire teiJordao
yakd rembe re xerovaexi vy ou ramo xXee ma

* 2:5Joabe ma Abner ha'e Amasa ojukaague omombe'u 2 Samuel
3.25-32 ha'e 20.9-10 py. Ha'e ra Barzilai ra'y kuery Davi re opena
pordague omombe'u 2 Samuel 17.27-29 py.

SENHORTery rupiaura vy aipoa'e karamboae kyxe
py ajuka e'y agua re.

9 Ha'e rami tel ay ma exa'a eme ojejavy e'y va'e
oikoa rami, mba'eta ne'arandu va'e vy reikuaa
pord 'rd hexe rejapo va'erd, huguy omoéa ramo
omano agua — he'i.

10 Ha'e va'e rire Davi ndoikovevei'i ma guamoi
kueryague rami. Ha'e ramo onhono pordaa tetd
Davirekoague py ae.

11 Davi ma quarenta ma'ety re ol huvixa Israel
kuery re opena va'e. Hebrom py ranhe opena
sete ma'ety re, ha'e gui trinta e trés ma'ety re ju
Jerusalém py opena.

12 Ha'e rami py Salomado ju oi nguu Davi rekovia.
Ha'e vy opa mba'e py ipo'akave tema ovy.

Adonias omanoague

13 Ha'e gui Hagite pi'a Adonias ou Saloméo xy
Bate-Seba oia py. Ha'e ramo ixupe kunha va'e
oporandu:

— Ha'evepa reia rupi pa reju?

Ombovai:

— Ha'evepareia rupirima — he'i.
14Ha'e vy aipoe'ive ju:

— Petel ayvu xeayvu ta ndevy.

Kunha va'e ombovai vy

— Ndeayvu tema — he'i.

15Ha'e ramo aipoe'i:

— Reikuaa pora xee ae huvixa ai agua rami aiko
va'ekue, ha'e Israel kuery ha'e javi oardé okuapy
va'ekue xee apena agud, teiopena agua ma xeryvy
pe ju omboaxaa. SENHOR gui ae ojopy ha'e rami
agua.

16 Ha'e gui ay ma petei mba'e re anho ajerure
ndevy. Ejapo e'y eme xevy.

Kunha va'e ombovai:

— Ndeayvu ha'vy — he'l.

17Ha'e ramo aipoe'i:

— Ajerure ndeayvu agud huvixa Salomao pe,
mba'eta ndevy pe ma nome'é e'Ji 'ra. Tome'e xevy
Suném pygua Abisague xera'yxyra.

18 Bate-Seba ombovai:

— Ha'eve, ndeayvuague rami vy xee xeayvu 'ra
huvixa pe — he'l.

19 Ha'e gui ma Bate-Seba oo huvixa Saloméo-a
py, Adonias ojerureague omombe'u agud. Huvixa
opu'd oxy reve nhovaexi agud, ha'e vy ojero'a
henonde py. Ha'e gui guenda ary ju oguapy vy
ogueruruka peteitenda oxy pe. Ha'eramo oguapy
oiny oiporu kuaa regua re.
20Ha'e vy aipoe'i:

— Petel mba'e kyri'i ete va'e re tema ajerure ta
ndevy. Eme'é e'j eme.

Huvixa ombovai:

— Ha'i, ejerure tema. Xee name'é e'yi 'rd ndevy
—he'i.

21 Kunha va'e aipoe'i:

— Reme'® 'rdgue Suném pygua Abisague
nderyke'y Adonias ra'yxyra.

22Ha'eramo huvixa Salomao ombovai vy aipoe'i
OXy pe:

— Mba'e re tu rejerure Suném pygua Abisague
re Adonias ra'yxyrd? Mba'e re tu nderejerurei
avi ha'e ipo'aka agud re (mba'eta xeryke'y oiko
rd), ha'e sacerdote Abiatar ha'e Zeruia pi'a Joabe
peguard re voi? — he'l

23 Ha'e vy huvixa Salomdo oura SENHOR rery
rupi. Ha'e vy aipoe'i:

— Adonias guekove rovai ae e'y ri ijjayvu ramo
Xeruete oipotaa rami taxembopaga.t
24 Ha'e gui ay anheté ete SENHOR xeru Davi
rekovia xemoi, ha'e ijayvuague rami vy Xero
pygua kueryra omomgo va'ekue oikove va'e rery
rupi aura vy aipoa'e: Ay ma Adonias omano 'rd —

he'i.
25 Ha'e rami vy huvixa Salomdo ma Joiada ra'y

Benaia omondouka rd oo vy oguero'a Adonias,
ha'e vy ojuka.

Salomdo sacerdote Abiatar omoxéague

26 Ha'e gui sacerdote Abiatar pe ju huvixa
aipoe'i:

— Tereo Anatote katy nemba'ety ituia py,

mba'eta ndee ma ava ojuka pyrd. Ha'e rami teil
ay ma ndorojukai 'rd, mba'eta xeru Davi renonde
rupi SENHOR ayvu ryru reraa va'ekue, ha'e xeru
ojexavaiague ha'e javi py ndee voi rejexavai rire
—he'l.
27 Ha'e rami vy Salomdo omoxé& Abiatar, SENHOR
pegua sacerdote-ve'y oiko agud. Ha'e rami py
ojeupity Silo py Eli ramymino kuery rekora re
SENHOR ijayvuague.:

Joabe ojukaa ague

T 2:23 Adonias ojerureague omombe'ua rd Salom&o oendu vy
ndojou pordi, mba'eta Suném pygua Abisague Davira'yxy jevy rami
ae irli oiko va'ekue (1.1-4), ha'e pavé oikuaa ra huvixa ra'yxykue
re omenda va'e huvixa jevyrd oikoa rami (2 Samuel 16.20-23).
¥ 2:27 Eli pe SENHOR ijayvuague ma 1 Samuel 2.27-33 py of.

28 Ha'e nunga Joabe pe omombe'ua rd oendu vy
ojava ovy vy oike SENHOR ombojerovia aty ropy,
ha'e vy ojopy oiny altar apy'i oi va'e re, mba'eta
Joabe voi Adonias reve onhemoirl va'ekue, Ab-

saldo reve nonhemoirii va'ekue ri.
29 Ha'e ramo Salomao pe omombe'ua SENHOR om-

bojerovia aty katy Joabe ojava vy altar yvy'iry
oia. Ha'e ramo Salomdo Joiada ra'y Benaia omon-
douka vy aipoe'i:

— Tereo ke, ero'a.

30Ha'e ramo SENHOR ombojerovia aty py Benaia
00 vy aipoe'i Joabe pe:

— Po rami huvixa ijayvu: E€ ke upe gui.

Ombovai:

— Any, apy ae 'rd amano — he'l.

Ha'e gui Benaia oo jevy vy ha'e nunga huvixa pe
omombe'u vy aipoe'i:

— Po rami Joabe xembovai kuri.

31Ha'e ramo ixupe huvixa aipoe'i:

— Ejapo ha'vy aipoe'iague rami vy. Ero'a vy
ejuka, ha'e gui enhono pord. Ha'e rami vy 'rde
xegui ha'e xeru ro pygua kuery gui reipe'a heko
pord va'e ruguy Joabe omoé riveague re rom-
bopaga agua oi va'ekue.

32 Ha'e rami ra Joabe re ae ju 'rd SENHOR omoi
tuguy omoéague re opaga agui. Mba'eta mokoi
avakue ixugui heko pordve ha'e ha'eveve va'e re
opu'd vy ojuka ete rire kyxe py, xeru Davi oikuaa
e'V re. Ha'e va'e ma Ner ra'y Abner Israel kuery
xondaro ruvixava'e, ha'e gui Jéter ra'y Amasa Juda
pygua xondaro ruvixa.

33 Ha'e rami rd Joabe re ae 'ra oi ha'e kuery ruguy
omoéague re opaga agud, hamymino kuery re

guive, raka'e rd peve guard. Ha'e rd Davi re ma,
hamymino kuery, hoo pygua kuery, ha'e henda
ary oiva'ere ma ol 'rd SENHOR omoingo pord agua,
raka'e rd peve guard — he'i.

34 Ha'e ramo Joiada ra'y Benaia Joabe re
oguero'a vy ojuka. Ha'e vy onhono pord hoogue
py ae, tekoa e'ya py.

35 Ha'e gui Joabe rekovia ma huvixa omoi Joiada
ra'y Benaia xondaro ruvixara, ha'e rd Abiatar
rekovia ma omoi Zadoque sacerdote-ra.

Simei ojukaa ague

36 Ha'e rire ma huvixa oenoi uka Simei. Ha'e vy
aipoe'i ixupe:

— Ejapo ke nderora Jerusalém py, ha'e py ae eiko.

Apy gui eé-eéve eme ke peteive henda katy.
37 Mba'eta eikuaa pota pord ke: Apy gui reo vy
Cedrom yaka reaxa vyve remano rd. Ha'e gui
ndere ae ju 'rd oi nderuguy omoéague re repaga
agua.

38 Ha'e ramo Simei ombovai huvixa:

— Xeruvixa, ha'evea rami ndeayvu.
Ndeayvuague rami 'rde Xee nerembiguai aiko
—he'i. Ha'e rami vy Simei are'i ma oiko Jerusalém
py.

39 Ha'e gui mboapy ma'etja py ma mokoi Simei
remblgual ojava jogueravy Gate pygua huvixa
Maaca ra'y Aquis ro katy. Ha'e ramo Simei pe
omombe'ua vy

— Nerembiguai kuery je Gate py ikuai — 'ea.
40 Ha'e rami rd Simei opu'd vy guymba
mburika'i oguereko katu vy oo Gate katy, Aquis

ro gui guembiguai kuery ogueru agud. Ha'e rami
vy Gate gui ogueru ju guembiguai kuery.

41 Salomdo pe omombe'ua Simei Jerusalém gui
Gate katy oo rire ojevy ju maague.

42 Ha'e ramo huvixa oenoi uka Simei. Ha'e vy
aipoe'i ixupe:

— Xee ndajapoi ri ty'y raka'e SENHOR rery rupi
reura agud rami? Ha'e romongeta vy aipo nda'ei
teve raka'e: “Mard katy rd rei reoa arave remano
rd”,nda'eirity'y? Ha'e ramo xevy aipo're va'ekue:
“Ha'evea ramindeayvu aendu”, 're va'ekue ri.

43 Mba'e re ha'vy nderejapoi ri SENHOR pe
reuraague, nei xee romongetaague ma voi?

44 Huvixa aipoe'ive ju Simei pe:

— Ndepy'a re reikuaa pora xeru Davi re rejapo
vaiague ha'e javi. Ha'e nunga rupi ndere ae ju
SENHOR ombou ta rejapo vaiague repy.

45 Ha'e rd huvixa Salomdo ma ogueroayvu poraa
'rd, ha'e SENHOR renonde py Davi po'akaa va'ekue
omoi porda 'rd raka'e r peve — he'l.

46 Ha'e gui Joiada ra'y Benaia pe huvixa ijayvu
ramo 00 vy hexe opu'd vy ojuka. Ha'e rami py
Salomdo po'akaa of atave.

3

Farad rajy re Salomdo omendaague

1 Salomdo hatyu 01kovy Egito pygua huvixa
Farao re. Ha'e vy gua'yxyra Farao rajy ogueraa
vy tetd Davi rekoague py ranhe ogueru, ngoord
ojapopa e'ya ja, ha'e gui SENHOR pegua o0 ha'e
Jerusalém tetd ha'e javi rupi kora ojapopa e'yaja.

2Ha'e rami tel heta va'e kuery ma yvy'a rupi om-
bojeroviaaty ikuai va'e rupi oo vy mba'emo ome'é
teri okuapy ha'e py, mba'eta ha'e va'e jave ma oo
SENHOR rery oi atyrd ndojapoai teri.

2 Cronicas 1.2-13

3Salomdo oayvu ete SENHOR. Ha'e rami vy nguu

Davi ombo'eague rami oiko. Ha'e rami tel yvy'a
rupiombojeroviaatyikuaiva'e rupiteriome'é jepi
mba'emo, heakud va'e oapy guive.
4 Ha'e rami vy Gibedo katy oo mba'emo ome'é
agud, ombojeroviaaty yvy'a re ol va'e tuvixave
va'e ramo. Ha'e py altar oi va'e ary Salomao oapy
uka mil mymba.

> Ha'e gui ma Gibedo py ae Salomdo pe SENHOR
ojexa uka pyavy, ra'u rupi. Ha'e vy aipoe'i:

— Ejerure ke xevy reipota va'e re, ha'e rd xee
ame'é 'ra.

6Ha'e rd Salomé&o ombovai:

— Nerembiguai xeru rague'i Davi pe reayvua
rexa uka raka'e opa mba'e py, mba'eta ha'e ma
ojerovia etea rupi ndereve oiko va'ekue, gueko
porda rupi ha'e nerenonde rupi opy'a re anheté
ete va'e omoi reve. Reayvua rexa ukaa rupi ixupe
reme'é petei ta'y hekovia oi va'erd, aj ojekuaa
rami.
7Ha'e rami vy SENHOR Xeruete, xeru Davi rekovia
xee nerembiguai ju xembopo'aka. Ha'e rami tel
xee xekyri ete teri, mba'eve py ndaiko kuaai.

8 Xee nerembiguai ma ndevygua kueryra reipo-
ravo va'ekue mbyte rupi aiko. Ha'e va'e kuery ma
heta raxa va'e, nei aipapapa rei va'era e'y va'e.

9 Ha'e nunga rupi xee nerembiguai pe eme'éd
xepy'a py xe'arandu agud, ndevygua kuery areko

kuaa, ha'e xe'arandua rupi aikuaa pota agua heko
pord ha'e heko vai va'e re. Mba'eta mava'e 'ra tu
oguereko kuaa kova'e kuery heta va'e? — he'i.

10 Ha'e rami ijayvu rd@ SENHOR oendu vy ojou
pord, ha'e rami oiko agud re Salomédo ojerure
ramo.

11 Ha'e vy Nhanderuete ombovai:

— Ha'e rami agud re ae rejerure rire, reiko
pukuve agud re'y, rerekopa agua re, nei
nderovaigua kuery omanomba agud re'§ ma
voirejerure, ha'e rd ne'arandurd re anho ha'evea
ramigua reikuaa agua,
12ha'e ramo ma xee ajapo 'rde ndeayvuague. Ha'e
vy ndepy'a re amoi ra ne'arandu ha'e reikuaapa
agud. Ndoikoi teri ndee reiko 'rda rami oiko
va'ekue, neirei rire voi ndoikoi 'rd amboae.

13 Ndevy pe ame'éve avi 'rd rejerureague'y tei,
rerekopa ha'e ndeporiau e'y agud. Huvixa kuery
ikuai va'e regua ndoikoi 'rd ndee ramigua, repena
reikovya pukukue re.

14 Xapy'a rei aikoa rami ri reiko ramo, ha'e nderu
Davi oikoague rami avi xeayvuague ha'e ajapo
uka va'ekue rejapopa ramo xee amboetave 'rd
nde'ara — he'i.

15Ha'e gui ma Salomé&o omyivy oikuaa oexarau
ra'ea. Ha'e vy Jerusalém py ojevy vy SENHOR guex-
eve guard ojapo va'ekue ryru renonde py hi'ai.
Ha'e vy ome'é mymba kuery oapy uka reve, ome'é
avi hexeve peteil rami ju ikuaia regua. Ha'e vy
petel ngaru ojapo guembiguai yvatekueve ikuai
va'e ha'e javi pe.

Mokoti kunhague re Salomdo oikuaa potaague

16 Ha'e gui huvixaa py mokoi kunhague itavy rei
va'e ovaé vy opu'a okuapy henonde py.
17Ha'e kuery va'e regua petel aipoe'i ixupe:

— Xeruvixa, kova'e kunha va'e reve ma petei oo
py ae roiko va'e. Ha'e py ae aikuava'i xepi'a.

18 Kyri va'e aikuava rire mboapy araa py ma
kova'e kunha va'e voi oikuavd'i avi ava'i. Joa py
roi va'ekue, nei peteive ma voi jipoi 0o py roi jave,
ore anho'i ae roi ha'e py.
19 Ha'e gui pyavy ma kova'e kunha va'e pi'a'i
omano, hi'dry onheno oupy rive ramo.
20 Ha'e gui pytli mbyte xee nerembiguai ake teri
ajupy jave ha'e va'e ovy vy xejyva ary gui xepi'a'l
oguerova vy ojyva ary juomonheno. Ha'erd opi'a'i
omano va'ekue ma omonheno xejyva ary.
21 Ko'é rai jave avy amokambu agua tel xepi'a'i
omano ma ra'e merami. Ha'e gui ko'égue aikuaa
potard ha'e va'e ava'i aikuava'i va'ekue'y — he'i.
22Ha'e ramo amboae kunha va'e aipoe'i:

— Any, oikove'i va'e ma xepi'a'i ae, ndepi'a'i ae
ma omano va'ekue.

Ha'e rd amboae ju ombovai:

— Any, omano va'ekue ma ndepi'a, Xepi'a'l ma
oikove va'e — he'l. Ha'e rami ijayvu tema okuapy
huvixa renonde py.

23Ha'e ramo huvixa aipoe'i:

— Kova'e kunha aipoe'i: “Kova'e oikove va'e ma
Xepi'a, ha'e rd ndepi'a ma omanogue.” Ha'e ra
amboae ombovai vy “Any, omanogue ma ndepi'a,
Xepi'a ma oikove va'e”, he'i.

24 Huvixa aipoe'ive ju:

— Peru petei kyxe xevy — he'i ramo huvixaa py

oguerua petel kyxe.

25 Huvixa aipoe'i:

— Pemboja'o ava'i oikove va'e, ha'e gui
mbytekue peme'é 'rd petei kunha pe, ha'e ra
hovaikue ma amboae pe peme'é — he'i.

26 Ha'eramira ava'i oikove va'e xy ijayvu huvixa
pe, mba'eta ixy ae vy oendu opi'a oayvua anho.
Ha'e vy aipoe'i:

— Xeruvixa, eme'é na amboae pe ava'i oikove
va'e. Ejuka uka eme teve.

Ha'e rd amboae kunha ma

— Ndoikoi 'rd xepi'a, neindepi'a voi. Tomboja'oa
—he'i.

27Ha'e ramo huvixa ombovai:

— Peme'¢ ava'i oikove va'e kunha jypygua pe.
Pejuka eme ta'vy, mba'eta peva'e ma ixy ae — he'i.

28 Huvixa ijayvuague Israel kuery ha'e javi
oendu vy omboete ete okuapy, mba'eta oikuaa
okuapy hexe Nhanderuete guigua 'arandua oia,
ha'evea rami joguereko kuaa agua.

4

Salomdo rembiguai kuery yvatekueve rery ola

1 Ha'e gui Salomé&o opena oikovy Israel kuery
ha'ejavire.
2 Pova'e avakue ma hembiguai yvatekueve va'e:
yvateve ete va'e ma Zadoque ra'y Azarias.
3 Sisa ra'y kuery Eliorefe ha'e Afas ma kuaxia
mboparaaty kuery. Mba'emo oiko va'ekue om-
bopara va'ety ma Ailude ra'y Josafa.
4 Joiada ra'y Benaia ma xondaro kuery ruvixa.
Zadoque ha'e Abiatar ma sacerdote ikuai.

>Ha'e gui Natd ra'y Azarias ma opena va'ety kuery
ruvixa. Natd ra'y Zabude ma mba'emo re opena
ha'e huvixa irii oiko.

6Ha'e gui Aisar ma mba'emo re opena va'ety. Abda
ra'y Adonirdo ma omomba'eapo nhea'dmby kuery
rerekoa.

7 Salomdo omoi doze avakue Israel kuery ha'e
javire opena va'erd, huvixa ha'e hoo pygua kuery
ho'u va'erd ojoua rupi. Ha'e kuery regua petei-tei
ma ma'etya nhavo ojou 'ré petel jaxy reguara.
8Ha'e kuery rery ma po rami: Ben-Hur ma Efraim
yvyty rupi openava'e.

9 Ben-Dequer ma Macaz, Saalabim, Bete-Semes,
Elom ha'e Bete-Hana rupi opena.

10 Ben-Hesede ma Arubote rupi opena. Ha'e va'e
pegua ma Soco ha'e Hefer yvy ha'e javi avi.

11 Ben-Abinadabe ma opena Dor yvy'a ha'e javi
rupi. Ta'yxy ma Saloma@o rajy Tafate.

12 Ailude ra'y Baand ma opena Taanaque, Megido
ha'e Bete-Sed ha'e javi rupi. Ha'e va'e ma Zareta
katy'i rupi opyta Jezreel yvy'd guy katy, Bete-Sed
guive Abel-Meola peve, ha'e Jocmedo tetd rovai
peve.

13Ben-Geder ma Ramote-Gileade rupi opena. Ha'e
va'e ma Manasseés ra'y Jair rekoague Gileade re
ikuai va'e rupi opena. Opena avi Basa regua
Argobe tetd ol va'e re, ha'e javi vy sessenta tetd
ikorapa ha'e hoké jokoa overa va'e guigua va'e
meme.

14]do ra'y Ainadabe ma Maanaim rupi opena.

15 Aimads ma Naftali rupi opena. Ha'e va'e ma
gua'yxyra ogueraa petel Salomdo rajy, Basemate
hery va'e.

16 Husai ra'y Baand ma opena Aser ha'e Bealote
rupi.

17Parua ra'y Josafa ma Issacar rupi opena.

18Ela ra'y Simei ma Benjamim rupi opena.

19 Uri ra'y Geber ma Gileade rupi opena amorreu
kuery ruvixa Seom ha'e Basd pygua huvixa Ogue
yvykue re. Ha'e va'e yvy re petei'i anho oi opena
va'e.

Salomdo openaa rupi oguerekopaague

20 Tuda ha'e Israel kuery ma heta ikuai, ye'd
yvyry ita ku'iikuaiva'e ramiheta. Okaru, oy'uha'e
ovy'a okuapy.

21 Salomdo ma amboae regua ikuai va'e re opena
avi, Eufrates yaka guive filisteu kuery yvy ha'e
Egito yvy peve. Ha'e pygua kuery ma mba'emo
ome'é 'rd okuapy Salomao pe, ixupe omba'eapo 'ra
guive okuapy ha'e oikovea pukukue re.

22 Ko'e nhavo Salomdo peguara ome'é 'ra okuapy
trinta ryru trigo ipordve va'e ha'e sessenta ryru
trigo mboae,

23ha'e guidez vakara'yikyrava'e, vinte vaka ikora
pygua, ha'e cem vexa'i, guaxu ete'i, guaxu puku,
guaxu miri ha'e guyra ikyrakue rei'i va'e.

24 Mba'eta ha'e va'e yvy ha'e javi rupi opena, ha'e
Eufrates yaka yvyry rupi Tifsa guive Gaza peve
huvixa kuery ikuai va'e re. Ha'e gui ijyvy yvyry
ha'e javi rupi ma mba'eve rei ndoikoi.

25 Ha'e rami py Judd ha'e Israel kuery ikuai pora'i.
Salomdo oikovea pukukue re petei-tel oguapy 'ra
okuapy ngoka py ae uva ha'e figo'y ikuaia guy
rupi, Da guive Berseba peve.

26 Salomao oguereko avi quarenta mil kavaju oguy
pygua kardxa reraard, ha'e gui imboguataa kuery
ma doze mil.

27 Ha'e gui tembi'u re opena va'ety kuery ojou
'rd okuapy petei-tel jaxy reguard, huvixa Saloméao
ha'e i-mesa py ovaé va'e pe rei, mba'eve oata e'y
agua rami.

28 Mamo rd huvixa oia py ogueraa avi 'rd cevada
ha'e hi'ygue kavaju kuery ha'e kavaju poragueve
peguard, ijjayvuague rami vy ae.

Salomdo 'aranduare ijjayvua

29 Salomdo pe Nhanderuete ome'¢ avi
hi'arandurd, opa mba'e py oikuaa pota ha'e
mba'emo oikuaapa rei agud rami, ye'é rembe
rupi ita ku'i ikuaia rami.

30 Kuaray oua katygua ha'e Egito pygua kuery
'‘arandua gui voi Saloméo hi'aranduve va'e.

31 Avakue ikuai va'e ha'e javi gui hi'aranduve,
ezraita Etd guivoi, ha'e gui Maol ra'y kuery Hema,
Calcol ha'e Darda gui voi. Ha'e ramo hi'arandua
oendupaa ha'e javi regua ijyvyry ikuai va'e rupi.
320mombe'u avi trés mil ayvu 'arandu regua, ha'e
gui mil e cinco mboraeira.

33 Omombe'u kuaa avi hogue va'e ha'e javi, yary
Libano re ikuai va'e, hissopo kora ary henhoi va'e
guive. Omombe'u avi mymba kuery ha'e guyra
ikuai va'e, yvy rupi otyryry va'e ha'e pira ikuai
va'e vol.

34 Ha'e ramo ha'e javi regua ou Salomdao 'aran-
dua oenduxe vy. Heta avi ou yvy regua huvixa
kuery rembiguai Saloméo 'arandua omombe'ua
rd oendu va'ekue.

)
2 Cronicas 2.1-16
1 Saloméo-a py Tiro pygua huvixa Hirdo voi
ombou guembiguai kuery, mba'eta oendu tuu
rekovia Salomdo ju huvixard omoiaague. Hirdo ma

Davi irti ae oiko va'ekue. .
2 Ha'e ramo Hirdo pe ju Salomio omondouka

guembiguai kuery aipoe'i va'era:
3“Reikuaa pord xeru Davi SENHOR nguuete pegua

oord ojapo agua nda'eveiague, ngovaigua kuery
reve joguero'a riae ramo, ipo'akaa guyry SENHOR
ha'e kuery omoimba e'ya ja.
4 Ha'e rd xevy pe ma SENHOR Xeruete ome'¢ jo-
vaive rupi orekuai pord'i agud. Ha'e vy ndoikoi
orerovaiguarad, nei oremoangeko reiara voi.
5> Ha'e nunga rupi anhembopy'a petel oo ajapo
agud SENHOR Xeruete rery ol agud, xeru Davi
pe ijayvuague rami vy. Ha'e vy aipoe'i va'ekue:
‘Nderekovia ndera'y amoi va'erd va'e ae 'rd ojapo
00 xerery ol agud’, he'i va'ekue.
6 Ha'e nunga rupi ejaya na xevy yvyra yary Libano
yvy re ikuai va'e. Xerembiguai kuery ma nerem-
biguai kuery reve avi 'rd ikuai, ha'e gui ha'e
va'e kuery omba'eapoague repy xee ame'é 'rd
ndeayvua rami ae. Mba'eta reikuaa pora nerem-
biguai kuery Sidom pygua yvyra ojaya kuaa
va'e rami ete xerembiguai avakue regua peteive
ndoikoi”, he'i.

7 Ha'e rami Salomdo ayvukue Hirdo oendu vy
ovy'a vaipa. Ha'e vy aipoe'i:

— Ta'ima'endu’'a porda SENHOR re ay, mba'eta
Davi pe petel ta'y hi'arandu ete va'e ome'é heta
va'e kuery re opena va'erd — he'i.

8 Ha'e rami vy Salomdo oia py ju Hirdo ombou

guembiguai kuery aipoe'i va'erd: “Aendu ma re-
jerure ukaague. Ha'e rami vy reipotaa rami ajaya
uka 'rd yvyra yary ha'e cipreste.
9 Ha'e va'e ma Libano yvy gui xerembiguai kuery
ogueraa rd ye'é rembe peve. Ha'e guiye'é@ rupi ma
xee aru rukapa 'rd ojokuapa va'ekue ndee rejopy
agud peve. Ha'e gui ha'e py ma ojorapa ju 'rd, ha'e
ndee ju reraa ukapa 'rd. Ha'e gui ndee voi rejapo
'rd Xee aipotaa rami, Xxero pygua kuery pe tembi'u
reme'é vy”, he'i va'era.

10 Ha'e rami py Salomado oipotaa rami vy ixupe
Hirdo ogueru ruka yvyra yary ha'e cipreste.

11 Ha'e gui Hirdo pe ma Salomdo ome'é vinte mil
ryru trigo hoo pygua kuery rembi'urd, ha'e vinte
ryru azeite-rd oumbiri pyre. Ha'e rami ojapo
ma'etya nhavo.

12 Salomdo pe Nhanderuete ijayvuague rami vy
ome'8 hi'arandurd. Ha'e gui Hirdo ha'e Saloméo
reve petei rami ikuai, jogueroayvuague rami vy.

2 Crobmicas 2.17,18

13 Israel kuery va'e regua avakue ma Saloméo
omomba'eapo trinta mil.
14Ha'e va'e kuery ma omondouka kuerei 'rd Libano
katy, jaxya nhavd re dez mil 'rd oo. Petel jaxya
re ma ikuai 'rd Libano re, ha'e gui mokoi jaxya re
ma ngoo rupi rd ikuai. Ha'e kuery herekoa ma

Adoniréo, o _
15 Salomédo oguereko avi oitenta mil mba'emo

reraaty kuery, ha'e gui oitenta mil ju yvyty rupiita
mbovoa kuery.

16 Salomao rembiguai trés mil e duzentos avi ikuai
joe opena va'ety. Ha'e va'e kuery ma omba'eapo

va'e kuery re opena vy ojapo uka 'rd mba'emo.

17 Huvixa ogueru ruka ita tuvixakueve ha'e
ipordgueve va'e, omoatyrd mbyre guive ogueru
ruka oo ytara.

18 Salomdo ha'e Hirdo rembiguai kuery ae
imoatyrodard ikuai, Gibal pygua kuery voi. Yvyra
ha'e ita omoatyrd okuapy templo-ra ojapo agua.

2 Cronicas 3.1-9

1Egito yvy gui Israel kuery oje'oipa rire ma qua-
trocentos ma'etya py Salomao omboypy templo-
rd ojapo agua, Israel kuery re openaa py irundy
ma'et{a py, mokoi jaxya zive 'epy va'e re.
2 Ha'e gui 00 SENHOR peguara huvixa Salomao
ojapo va'ekue puku-a ma vinte e sete metros va'e,
ipya ma nove, ha'e yvatea ma treze raxa'i va'e.
3Ha'erd templorokaja'oarenonde katy oiva'e pya
ma nove metros va'e, henda iky'a e'y va'e rami ae.
Ha'e rad ipuku-a katy ma quatro metros raxa'i.
4 0o re omoi avi janela-ra opy katy ol va'e gui oka
katy ipo'i'ive'i va'e.
5 0o mbotya re oka katy rupi ma ojapo opy ja'ora
yvatevea py, henda iky'a e'y va'e ha'e iky'a e'y ete
va'e yvyry rupi guive.
6 Pyroa jypygua pya ma mokol metros raxa'i,
mokoia ma mboapy metros rai'i va'e, ha'e ra
mboapya ma mboapy metros raxa'i va'e, mba'eta
imbotya oka katygua ha'e javirupiojapo pyroa yta
rendard, imbotya ombokua e'y agua.
7 0ora ojapo ita imbovoaty py ae oguereko katu
pyre py. Ha'e rami vy oo ojapo okuapya py
ndoiporuai martelo, haxa nei tembiporu ferro

guigua ma voi, nombota-mbota nhenduai agua
ha'e py.

8 Opy ja'o yvyive va'e roké ma kuaray puku-a katy
o1, ha'e tape pyr6-pyrfa'i rupi nhaé 'rd mokoia ha'e
mboapya peve.

9 Ha'e rami vy 0o ojapove heravy ojapopa peve.
Ha'e vy oipyova@mba yvyrape yary guigua py.

10 Ha'e gui oo re opy ja'o ojapo va'ekue yvatea
ma mokol metros raxa'i va'e meme. Templo re
ombojoapy yary guigua py ae.

11 Ha'e gui ma SENHOR oayvu ombou Saloméo
pe. Ha'e vy aipoe'i:

— Upe va'e oo rejapo reikovy va'e ma, xapy'a
rei xeayvu aeja va'ekue rupi reiko ramo, ha'e
aipotaarejapopa, ajapo ukava'erejapo avivy ha'e
va'e rupi anho ri reiko, ha'e ramo ndevy pe ajapo
'rd nderu Davi pe xeayvuague.

13 Ha'e rami vy aiko 'ra Israel kuery mbyte rupi,
xevygua kuery naipytyvo e'yi 'rd guive.

Henda iky'a e'y ete va'e re ijayvua

14Ha'e rami py Salomao ojapopa 00.
15 Imbotya ma opy rupi ojao 1pa yvyrape yary
guigua py. Opyrda guive ijao‘ia peve ojao 1pa
yvyrape py, opy rupi. Ha'e rd pyrda ma ojao'i
yvyrape c1preste guigua py.
16 Ha'e rami ae yvyrape yary guigua py ojao'ipa
avi opy ]a 0'l 1] apy katy ol va'e, nove metros ipya
va'e, pyroa gulve ljaoiapeve. Ha'e va'e opyja'oma
henda iky'a e'y ete va'era ojapo.
17 Templo ropy iky'a €'y va'e puku-a ma dezoito
metros va'e.

18 Ha'e gui yvyrape opy rupi omo'a mbyre ma
ombojeguapa hy'a ha'e yvoty ra'angaa py. Yary
guigua anho ojekuaa, ita ma nei petei henda'i py
ma voi ndojekuaai.
19Tjapy katy ma oguereko katu henda iky'a e'y ete
va'erd, ha'e va'e py omoi agud SENHOR guexeve
guara ojapo va'ekue ryru.
20Henda iky'a e'y ete va'e puku-a ma nove metros,
ipya ha'e yvatea ha'e rami ae avi nove metros va'e
meme. Ouro ete py onhovamba, altar yary guigua
voi ouro ete py onhova avi.
21 Opy rupi voi Salom&o onhovadmba ouro ete py.
Henda iky'a e'y ete va'e ropy rupi omoatd avi
imoiny corrente ouro guigua, ouro py avi ojao'i
rire.
22 Ha'e rami py ouro py meme onhovdmba opy
rupi, altar henda iky'a e'y ete va'e renonde py oi
va'e voi.
2 Cronicas 3.10-14

23 Henda iky'a e'y ete va'e pyguara ma yvyra
oliveira gui ojapo avi mokol anjo ipepo va'e
ra'angaa. Petei-tel yvatea ma irundy metros raxa'i
meme.
24 Petei-tel anjo pepo puku-a ma mokoi metros
raxa'i. Ha'e rami vy irundy metros raxa'i oi ipepo
apy jovaive re.
25 Amboae anjo ra'angaa ma ha'ekue rami ae ju
yvatea irundy metros raxa'i va'e avi. Mokoive
tuvixaa ma joo rami ete'i.
26 Petel anjo ra'angaa yvatea ma irundy metros
raxa'i, ha'e rami ae amboae voi ramo.
27 Anjo ra'angaa ma opy omo'd. Ipepo ma oipyo
imoiny. Ha'e gui petel pepo ma ovaé oiny 00

mbotya re, ha'e rd amboae pepo ma oo mbotya
mboae re ovaé oiny. Ha'e rami vy opy mbyte rupi
peve mokoive jovai gui opepo omovaé imoiny joe.
28 Ha'e gui mokoive anjo ra'angaa ombojupa ju
ouro py.

Opy rupi ha'e oké rupi ombojeguaague

29 0o mbotya opy ha'e javi rupi ombojeguapa
anjo ipepo va'e ra'angaa, pindo ha'e yvoty
ojepe'apa va'e ra'angaa py, opyve rupi ha'e kyvo
rupi voi.

30 Pyrda ha'e javi rupi voi ombojupa ju ouro py,
opyve rupi ha'e kyvo rupi voi.

31 Henda iky'a e'y ete va'e rokérd ma ojapo
yvyrape oliveira guigua gui. Ha'e ra yvateve rupi
guard ha'e ijytard ma ojapo vy omboapyte rakua,
petei nhiruiijapy va'e ol agua.

32 Okéra ma mokoil yvyrape oliveira guigua gui
ojapo. Ha'e vy ombojeguapa anjo ipepo va'e,
pindo ha'e yvoty ojepe'apa va'e ra'angaa py. Ha'e
nunga ha'e javi ouro py meme onhova, pindo ha'e
anjo ra'angaa guive.

33 Henda iky'a e'y va'e oikeaty ytard ma yvyra
oliveira gui avi ojapo. Oikeaty ma ijjapy irundy
va'erd ojapo.

34 Ha'e va'e okérd ma mokoi yvyrape cipreste
guigua gui ojapo. Mokoive yvyrape ma ojerea oi
va'e meme.

35 Ha'e va'e ombojegua avi anjo, pindo ha'e yvoty
ojepe'apa va'e ra'angaa py, ha'e vy onhovamba
ouro py, ombojeguaague rupi pora.

36 Ha'e gui opy ja'o mbyte pygua rupi omoi avi ita
ojaya pyre mboapy jo'aa rupi, ha'e gui petei jo'aa
yvyra yary guigua.

37 Irundy ma'etya py, mokoi jaxya zive 'epy re ma
omol 00 SENHOR pegua ytara.

38 Ha'e gui onze ma'etya py, oito jaxya bul 'epy re,
opa ete ma 00 ojapoxeague rami, hexegua ha'e
javi. Ha'e rami py sete ma'et§ ogueraa Salomaéo
ojapopa agua.

7

Salomdo oo mboae ju ojapoveague

1 Ha'e gui Salomdo ngoord ojapo avi, treze
ma'et{ ogueraa ojapopa agua.

2 Ojapo avi oo Libano ka'aguy regua guigua.
Ipuku-a ma quarenta e cinco metros, ipya ma
vinte e dois, ha'e yvatea ma treze raxa'i. Ijytara
ma irundy ryxy rupi omo'd imo'amy yary guigua.
Ha'e gui ijyta hi'ai va'e ary omoi ijao'ia ytard, yary
guigua meme ju.
3Jjao'ia ma yary guigua. Opy ja'o ijyvyry rupigua
ma quarenta e cinco ikuai. Petei-tel opy yvate va'e
ja'o ma quinze ol. Ha'e va'e ma oyta re meme o1.
4Janela ma ol avimboapy ryxy rupi, mboapy ryxy-
ryxy jovairupijanela oi.

5 Oké ha'e janela ikuai va'e ma ijapy irundy va'e
meme, janela jova-jovairupi oiva'e ha'e javi.

6 Ha'e gui ma Salomdo ojapo avi opy guaxurad
ijyta reta va'e. Ipuku-a ma vinte e dois metros,
ha'erd ipya matrezeraxa'i. Hexei'i rupioi avi oike
atyrd ijyta va'e, ijjao'ia reve.

70japo avi oo henda openaaty ol agud. Ha'e py
ma mba'emo re oikuaa pota 'rd. Ha'e nunga rupi
oikuaa potaaty 'ea. Yary gui meme ojao'ipa, pyroa
guive ijao'ia peve.

8 Ha'e rd ngoo oke atyra ma ojapo oo henda
openaaty ola rovai oka oi va'e mbyte py, ha'e va'e
rami guara ae ojapo. Farad rajy Salomao ra'yxyra
ogueruva'ekuerora avi ojapo, henda openaaty oia
rami guara ae ju.

9Ha'eva'e oo ha'ejavimaitaipordve va'e guigua,
oa'dague rami ojaya pyre meme, oka katy ha'e
opy katy guara ojaya pyre anho oiporu, yvy guive
ijao'ia rembe peve, ha'e oka katy rupi oka guaxu
oiva'e peve.
10 Ha'e gui yvy re ijytard omoi ita ovareve va'e
tuvixakueve, mboapy e'y vy irundy metros meme
ipuku-a va'e.
11 Ha'e va'e ary rupi ma ita ovarekueve oa'dague
rupiojaya pyre, yary voi.
12 Ha'e gui oka guaxu yvyry rupi ma ol mboapy
jo'aa ita ojaya pyre, ha'e irundya ma yary gui
ombojo'a. Ha'e ramigua ae avi ol SENHOR pegua
opy ja'o mbyte pygua, ha'e oikeaty rupi voi.

13 Ha'e gui ma huvixa Salomdo omondouka
guembiguai kuery Tiro tetd gui Hirdo ogueru
agua.

14 Ha'e va'e ma kunha Naftali regua imeve'y va'e
pi'a. Tuu ma ava Tiro pygua overa va'e re
omba'eapo va'ekue. Hirdo ma hi'arandu raxa ha'e
oikuaapa va'e. Overa va'e gui voi ojapo kuaapa
va'e. Ha'e va'e Salomdo-a py ou ma vy ojapopa

ojapo uka va'e.”
2 Cronicas 3.15-17

15 Ojapo avi mokoi oo ytara overa va'e guigua.
Petel-tel yvatea ma oito metros, ha'e gui ixa cinco
metros raxa'i va'e ojerea rupi.
16 Overa va'e gui ojapo avi mokoi ijyta ary guara.
Petei-tel yvatea ma mokoi metros raxa'i.
17 Jjyta ary guara ojapo va'ekue ma ombojegua
corrente oipoka pyre py. Sete corrente ojapo
petel arygua reguard, ha'e sete avi ojapo amboae
reguara.
18 Ojapo avi yvyra'a ra'angaa mokoi ryxy corrente
oi va'e ary rupi ombojegua vy ojao'i agua ijyta
aryguarupi. Ha'erami ae avi ojapo amboae yta ary
rupi.
19Tjyta ary ojekuaa va'e ma yvoty rami meme, 00
henda oia va'e py rami avi, mokoi metros va'e
meme.
20 [jyta drygua re, yvoty katy'i, oipoka pyre py om-
bojeguaague rovai'i rupi ma ikuai avi duzentos
yvyra'a ra'angaa. Ha'e va'e ma ijyvyry rupi omoi
ryxy pyre, mokoive yta re.
21 Ha'e gui ma ijytard omopu'a imo'amy templo
oikeaty py. Ijaxu e'ya re omopu'ad va'ekue ma om-
boery Jaquim, ha'e ra ijaxua re omopu'ad va'ekue
ma omboery Boaz.t
22 [jyta &rygua ma yvoty rami ojekuaa. Ha'e rami
py ojapopa ijytara.

* 7:14 Tiro pygua huvixa ma Hirdo avi (5.1-12). Ha'e ra apy
omombe'u va'e ma Hirdo mboae, overa va'e re omba'eapo va'e,
huvixae'y. T 7:21TeryJaquimma “Imoiatda”'ea, ha'erd Boaz ma
“Imombaraetea” 'ea, Nhanderuete re ima'endu'aa rupi omboery

Vy.

Overava'e ryku guiyy mbolyard ojapoague

23 Ha'e gui overa va'e ryku gui ojapo avi petel
vy mbotyara Ha'e va'e ma ojere rei va'e, irundy
metros raxa'i ipya va'e, ha'e rd yvatea ma mokoi
metros raxa'i. Ha'e gui ijyke rupi ixa treze metros
raxa'i va'e oa'da va'e.”
24 Tguyry rupi ma omoi hy'akua ra'angaa, meio
metro nhavo re dez ta'angaa omoi. Mokoil ryxy
omoi, hy'a guaxu reve jojavi ojapo avi.
25 Yy mbotya ma doze vaka ra'angaa ary ol
Mboapy ma kuaray ijapu'a‘ia katy hi'ai, mboapy
ma kuaray oikea katy, mboapy ma kuaray puku-a
katy, ha'e mboapy ma kuaray oua katy hi'ai. Ha'e
va'e kuery ary ae ol hy'a guaxu. Ha'e rd hevi ma
mbyte katy meme ovaé oiny.
26 Ipo guaxu-a ma irundy kud oia rami. Ijyvyrykue
ma karo rami hembe va'e, yvoty rami ojekuaa. Yy
heny@&a ma quarenta mil litros rivyvyi va'e.

2 Cronicas4.6-22

27 Qvera va'e gui ojapo avi dez ryru rendara.
Petel-tel ipuku-a ha'e ipya ma mokoi metros rai'i,
ha'e rd yvatea ma petei metro raxa'i.
28 Po rami ma hendard ojapo: hexe ol imbotya,
ijjytareve.
29 Ha'e va'e re ma oi guary, vaka ha'e anjo ipepo
va'e ra' angaa. Jjyta re guary ha'e vaka ra'angaa
ikuaiva'e ary ha'e 1guyry ma ombOJegua avi.
30 Petei-tel henda ma iruéra irundy va'e overa va'e
guigua meme. Iruéra'y voi overa va'e guigua. Ipy
irundy va'e ary ma ol yryru ytard mba'emo ryku
gui ojapo pyre. Ha'e va'e yvyry ombojegua.

* 7:23 2 Cronicas 4.1-5

31Hi'ary ol aviijyta ojere va'e. Ha'e va'e yvatea ma
meio metro. Hi'yvypy ho'amy va'e yta ma ojere
rei va'e. Ipya ma meio metro raxa. Hexe ol avi
ijjeguara. Imbotya ma ijapy irundy va'e, ojere rei
e'yva'e.

32 Iruéra irundy va'e ma imbotya guy rupi ikuai.
Hi'y ma henda regua ae oi. Petei-tel ruéra yvatea

ma meio metro raxa'i. _ _
33 Iruéra ma kardxa regua ramigua meme. Hi'y,

ijyvyry rupigua, raios, ha'e mbyte regua voi ma
overa va'e ryku guigua meme.

34 Petei-tel hyru renda re, ijapy irundyve re oi
hendard. Ha'e va'e voi hexegua ae ol.

35 Petei-tel hyru renda ary re oi petel ojere va'e
petel po yvatea va'e. Henda ary rupi mba'emo yta
ha'e imbotya ikuai va'e ma hexegua ae ol

36 Hexegua ijyta ha'e 1mbotya ikuai va'e re ma
ojapo anjo, guary ha'e pindo ra'angaa. Petel-tel ol
agud ha'evea py ae. Ijyvyry rupi oi avi ijeguara.

37 Ha'e rami vy ojapo dez hyru rendard. Petei-tel
ma overa va'e ryku guigua, joo rami meme tuvixa
ha'e ojekuaa oiny va'e voi.

38 Ha'e gui ojapo avi dez hy'a overa va'e guigua.
Petel-tel ma oitocentos litros raxa'i va'e. Petel-tel
pya ma mokoi metros rai'i. Dez hyru renda ikuai
va'e petel-tel ary ma oi petei hy'a.

39 Ha'e gui petel nhirui henda omoi opyve katy
jaiporu kuaa regua re, ha'e rd petei nhirui mboae
ma jaiporu kuaa e'ja re omoi. Ha'e rd hy'a guaxu
ma omoi jaiporu kuaa regua re, kuaray puku-a
ha'e oua katy rami.

40 Ha'e va'e rire ma Hirdo ojapo avi oja guaxu,
mba'emo reraa ha'e hy'a. Ha'e rami py ojapopa

SENHOR pegua opy guard huvixa Saloméio ojapo

uka va'ekue. 3 . .
41 Ha'e va'e ma mokoi oo ytard, mokoi ojere va'e

00 yta ary ol va'erd, mokoi oipoka pyre mokoi ijyta
arygua reguara,

42 quatrocentos yvyra'a ra'angaa mokoi oipoka
pyre reve guard, ha'e rami vy petei-tel oipoka pyre
re mokoi ryxy omoi yvyra'a ra'angaa, ombojegua
agud mokoi oo yta arygua,

43dez hyrurendard, ha'e hi'dry dez hy'a oi va'er3,
44 hy'a guaxu, ha'e iguyry doze vaka ra'angaa hi'ai
va'era,

45 oja guaxu, mba'emo reraa, hy'a mboae, ha'e va'e
tembiporu ha'e javi Hirdo ojapo huvixa Saloméo
pe, SENHOR pegua opy guara. Ha'e javive ma overa
va'e guigua omoexakd mbyre meme.

46 Ha'e nungard ma huvixa ojapo ukapa Jordao
yaka yvyry mba'emo omboyku vy yapo pora reia
ary, Sucote ha'e Zaretd mbyte.

47 Ha'e nunga heta raxa ramo Salomdo ndopeja
ukai. Ha'e rami vy ndoikuaa pora potai overa va'e
guigua poyia re.

48 Salomdo ojapo uka avi tembiporu SENHOR
pegua henda iky'a e'y va'e reguard: altar ouro
guigua, ouro guigua mesa hi'ary mbojape SENHOR
renonde omoia agud,

49 tataendy'y ouro ete'i guigua, petei nhirui ijaxu
e'Vare, ha'e petel nhirui ju ijaxua re omoia va'era
henda iky'a e'y ete va'e rexei. Yvoty ra'angaa,

tataendyrd ha'e tata mboguea ma ouro guigua
meme.

S0Ha'e gui hy'a'i, tapyiaraa, hy'a, heakua pora va'e
ryrurd, tapyiryrurd, ouro ete'i guigua meme. Ha'e

guihendaiky'ae'yeteva'e ha'e templo ropy henda
iky'a e'y va'e roké& ma ouro guigua meme ojapo.
2 Cronicas 5.1

51Ha'e rami py huvixa Saloméao ojapo ukapa oo
SENHOR peguard. Salomdo ogueru avi mba'emo
nguu Davi omboaxa ma voi va'ekue: prata, ouro
ha'e tembiporu ha'e javi omoimba SENHOR pegua
oo re mba'emo hepyve va'e reve.

2 Cronicas 5.2-14

1 Ha'e gui Salomdo omboatypa Israel regua
nhomongeta va'ety Kkuery, petei-tel regua
akd ikuai va'e ha'e Israel regua yvatekueve.
Guenonde py omboaty Jerusalém py ae, tetd Davi
rekoague Sido va'e gui templo katy oguerova agua
SENHOR guexeve guard ojapo va'ekue ryru.
2 Ha'e ramo avakue Israel regua ha'e javi on-
hemboatypa okuapy huvixa Saloméo-a py. Ngaru
ojapoa py ijaty sete jaxya etanim 'epy va'e py.
3 Israel regua nhomongeta va'ety kuery oupa
ramo sacerdote kuery oupi heravy SENHOR ayvu
ryru.
4Ha'e vy yvy'd katy oguerova heravy oguy nhem-
boaty oiaty reve ha'e tembiporu iky'a e'j va'e ha'e
py ikuai va'ekue ha'e javi. Sacerdote ha'e levita
kuery ae ogueraa.
>Ha'era huvixa Salomdo ha'e Israel kuery onhem-
boaty va'ekue ha'e javireve ma hyrurenonde rupi
oje'oi. Vexa'l ha'e vaka ojuka oje'oivy. Mymba
kuery heta raxa ramo oipapaa agua voi nda'evei.

6 Ha'e gui SENHOR guexeve guara ojapo va'ekue
ryru ma sacerdote kuery omoi okuapy oi agua py

ae, templo ropyve henda iky'a e'y va'e py, henda
iky'a e'y ete va'e py ae, anjo ra'angaa ikuai va'e
pepo guy rupi.

7 Mba'eta anjo pepo ma oipyo imoiny hyru itui
agua ary rupi. Ha'e rami vy yvate rupi ojao'i hyru
ha'e yvyra po'i'1 hi'yrd ikuai va'e.

8 Yvyra po'i'i ipuku ete ramo henda iky'a e'y va'e
gui ojekuaa henda iky'a e'y ete va'e rexei'i, va'eri
oka katy gui ma ndojekuaai. Ha'e py ma itui ay
peve.

9 Ha'e gui ayvu ryru py ma mba'eve nda'ipoi
Horebe py Moisés itape omoi va'ekue e'y vy. Egito
yvy gui Israel kuery oje'oipa jave py ha'e kuery
reve guexeve guard SENHOR ojapo va'ekue.

10 Ha'e gui henda iky'a e'y va'e gui sacerdote
kuery o€ ju ramove petel arai ou vy omonyé SEN-
HOR pegua opy rupi.

11 Ha'e ramo sacerdote kuery nda'evei ha'e py
omba'eapove agud, mba'eta arai rupi SENHOR
guigua rexaka ojekuaa va'e omonyé ixupegua opy
rupi.

2 Cronicas 6.1-11

12Ha'e gui Salomdo aipoe'i:

— SENHOR aipoe'i va'ekue pytiia mbyte oi agud
re.
13Ha'e rami rd anheté ete xee ajapo petei 0o pora,

petei henda raka'e rd peve reiko agui — he'i.*

8:13 Nhanderuete Moisés reve ijayvu jave aipoe'i va'ekue arai
pytiia py ol agud, heta va'e kuery ijayvua oendu tel oexa e'y agud
(Exodo 19.9). Ha'ekue rami ae avi templo ropy henda iky'a e'y ete
va'e py SENHOR pegua hyru ofa py ma pytii rei, janela noi, ha'e
oikeaty onhemboty ramo, ajukue hokérd omoi mbyre Jesus omano
jave omondoroa peve (Mateus 27.51).

14 Ha'e gui huvixa ojere vy ogueroayvu pord
Israel kuery onhemboaty va'ekue ha'e javi,
opu'dmba teri okuapy reve.
15Ha'e vy aipoe'i:

— Ta'ima'endu'a porda SENHOR Israel Kkuery
ruete re, mba'eta xeru rague'i Davi pe ijayvuague
ojapopa ma opo'akaa rupi. Ha'e vy aipoe'l
va'ekue:
16 “Egito yvy gui xevygua kuery Israel regua
aipe'apa dra guive, Israel kuery ikuaia teta nei pe-
teive ndaiporavoi ha'e py petei oo rejapo agua xer-
ery ol agud. Ha'e rami tei aiporavo Davi xevygua
Israel kuery ruvixara”, he'i va'ekue.
17 Ha'e rami avi xeru Davi opy'a re omoi petei
00 SENHOR Israel kuery ruete rery ol atyra ojapo
agua.
18 Ha'e rami tel xeru Davi pe SENHOR aipoe'i: “Pe-
tel 0o xerery ol atyra rejapoxea py ha'evea rami
ndepy'are remoi ha'e rami agua.
19 Ha'e rami tei ndee e'§ 'ra oo rejapo, ha'e ra
ndera'y ndegui oiko va'ekue ae 'rd ojapo xerery ol
atyrd”, he'iraka'e.
20 Ha'e rami rire SENHOR ojapopa ma ijayvuague,
mba'eta xeru Davi rekovia xee ai vy aguapy ma
ainy tenda Israel kuery re openaaty ary, SENHOR
jjayvuague rami vy. Ha'e rami vy ajapo ma 00
SENHOR Israel kuery ruete rery oi atyra.
21Ha'e py ajapo avi ijayvu ryru oi agud. Ha'e va'e
py ol itape nhaneramoi kuery reve Egito yvy gui
SENHOR oipe'a jave guexeve guara ojapo va'ekue
oia.

2 Cronicas 6.12-42
22 Ha'e gui Salomdo ma Israel kuery ha'e javi

oexaa py SENHOR pegua altar renonde py oi. Ha'e
vy yva katy opo oupireve
23 aipoe'i:

— SENHOR Israel kuery ruete, ndoikoi amboae
ndee rami guard ete yva re nei yva guy yvy re
voi, mba'eta nerembiguai kuery opy'a ha'e javi py
nerenonde rupiikuaiva'endeerereko 'rd ndereve
guara rejapo va'ekue rami, ha'e remboaxya rupi.
24Mba'eta rejapo ae ma nerembiguai xeru Davi pe
ndeayvuague. Ndee ae ndeayvu rire ndepo'akaa
rupirejapo ma, aj roexaa rami ae.

25 Ha'e gui a§ SENHOR Israel kuery ruete, ejapopa
ke nerembiguai xeru Davi pe ndeayvuague.
Ha'e vy aipore va'ekue: “Xerenonde ndoatai
rd nderekovia tenda Israel kuery re openaaty ary
oguapy oiny va'erd, xapy'a rei xerenonde rupi
ndera'y kuery voi ndee reikoague rami ikuai agua
omoi pord ramo”, 're va'ekue.

26 Ha'e gui ay Israel kuery ruete, tojeupity nerem-
biguai xeru Davi pe ndeayvuague.

— Ha'e rami avi ha'eve 'rd ri nda'u Oreruete
yvy re reiko agud? Ma'é, mba'eta yva nei yva
yvatevea rupipeve voinandejai 'rd, ha'e vy kova'e
00 Xee ajapo va'ekue py katuve ma nda'evei 'ra.

28 Ha'e rami avi SENHOR Xeruete, endu pota ke xee
nerembiguai anhembo'e vy ajerurea re, rendu
agud ay nerenonde xee nerembiguai ajapukai
reve anhembo'ea.

29 Ha'e rami vy ara py ha'e pydvy kova'e oo re
rema'é riae agud, ha'e kova'e henda “Ha'e py 'ra
xerery oi”, 'reague re, kova'e henda py nerem-
biguai onhembo'e oinya rendu agua.

30Ha'e gui a¥, endu nerembiguai ha'e Israel kuery
ha'e javi kova'e henda py rojapukai rokuapya.
Endu ke yva re ne'amba py reia gui. Endu ha'e
oreperdoa guive.

31— Xapy'a rei amongue oirti pe otekoavy ramo
ha'ekue re omboayvua ramo ou vy kova'e nde-
vygua opy altar ol va'e renonde py oura ramo
32 endu ke yva re reia gui, ha'e embovai. Eikuaa
pota nerembiguai kuery re. Ha'e rami vy em-
bopaga ojejavy va'ekue, hexe ae ojeapa agua
ojapo vaiague. Ha'e rd ha'evea rami oiko va'e ma
emboeko pord, ha'evea rami oikoa repy reme'é vy.

33 — Ha'e gui xapy'a rei ndevygua Israel kuery
ndevy ojejavy rire ngovaigua kuery renonde rupi
ho'apa ma vy ndevy ju ojeko rerova 'rd okuapy.
Ha'e vy nderery rupi ojapukai vy kova'e oo py
ndevy onhembo'e ha'e ojerure ramo
34 endu ke yva re reia gui, ha'e vy eperdoapa nde-
vygua Israel kuery ojejavyague. Ha'e gui ejapo ju
yvy tuu kuery pe reme'g va'ekue katy ojevy agua
rami.

35— Ha'e gui xapy'arei nderovai heta va'e kuery
ojejavypa rire yva rembotypa 'rd nda'okyvei agud
rami, ha'e gui kova'e henda py onhembo'e okuapy
vy nderery rupi ojapukai 'rd, ha'e remoingo axy
rire ojejavypaa gui ojeko rerova ramo
36 endu ke yva re reia gui, ha'e vy eperdoapa
nerembiguai kuery, ndevygua Israel kuery oje-
javyague. Embo'e ju tape pora rupi ikuai agua,
ha'e gui embou oky yvy ndevygua kuery ikuai
agud reme'é va'ekue ary.

37 — Ha'e gui xapy'a rei kova'e yvy re oiko 'rd
karuaie'yj vy mba'eaxy vaikue, ha'e'y vy hu'limbaa,

hatdmba reia, €'y vy tuku karu ha'e ape’i okaru
va'e, xapy'a rei hovaigua kuery ojokopa ra ha'e
kuery ret§, haey vy oiko 'rd@ ai vaikue e'y vy
mba'eaxy va'e rei,

38 ha'e gui xapy'a rei mava'e rd rei onhembo'e
vy ojerure 'rd, ha'e'y vy ndevygua Israel kuery
ha'e javi 'rd ojerure okuapy, petei-tel opy'a raxya
oikuaa vy kova'e 00 oia katy opo omoi ramo
3%9endu ke yva re ne'amba py reia gui, ha'e vy eper-
doa. Ejapo, ha'e vy eme'é petei-tel pe oikoague
repy, ha'e kuery py'a re oi va'e reikuaapa va'e vy,
mba'eta ndee anho'i pavé py'a regua oikuaa va'e

reiko.
40 Ha'e ramo nerenonde ha'e kuery ojererokyje

agud, oreru kuery yvyra reme'é va'ekue re ikuaia
pukukue re.

41 _ Ha'e gui amboae regua voi, ndevygua Israel
kuery regua e'y ikuai va'eri oyvy mombyrya gui
ou avi 'rd nderery rupi ikuai agua,

42 (mba'eta ha'e kuery voi oendu 'rd nderery yvat-
eve va'e omombe'ua rd, ha'e ndejyva reupi vy
ndepo'akaa rexa ukaague), ha'e gui ha'e kuery
onhembo'e avi 'rd kova'e 0o oia katy oma'é reve,
43 ha'e ramo endu ke yva re ne'amba py reia gui,
ha'e ejapopa amboae regua kuery ndevy ojerurea,
ha'e rami vy yvy regua ha'e javi nderery oikuaa
agud, ndevygua Israel kuery rami ha'e kuery
voi nerenonde ojererokyjea rupi ikuai agud, ha'e
oikuaapa agua kova'e oo xee ajapo va'ekue py
nderery remoiague.

— Ha'e gui xapy'a rei ndevygua kuery oje'oi
'rd ngovaigua kuery reve joe opu'a agua Kkaty,
ha'e gui tape rupi remondoukaa py onhembo'e 'rd

ndevy pe SENHOR, kova'e tetd reiporavo va'ekue
ha'e kova'e oo nderery oi atyrd rejapo uka va'ekue
katy oma'é ramo

45 endu ke yva re reia gui onhembo'e vy ojerure
okuapya, ha'e ejapo ha'evea rami.

46 — Xapy'a rei ma ha'e kuery ojejavy 'ra
nderovai (mba'eta jipoi ojejavy e'y va'erd), ha'e
ramo ha'e kuery rovai ndepoxy vy remboaxapa
'rd hovaigua kuery po py, ha'e kuery guekoa katy
ogueraapa agud escravo-rd, mombyry e'y vy ha'e'l
rupi tef ae ma.

47 Ha'e gui yvy mamo ra rei escravo-rd ogueraa
ague re ikuaia py xapy'a rei ha'e kuery onhem-
boaxy vy ojeko rerova 'rd, ha'e yvy escravo ikuaia
py ae ndevy ojerure vy aipoe'i 'rd okuapy: “Roje-
javypa, teko vai rupi anho orekuai va'ekue”, he'i
'rd okuapy.

48 Ha'e rami vy xapy'a rei ndevy guara ju ojeko
rerova 'ra opy'a ha'e onhe'é ha'e javi py, yvy ho-
vaigua kuery escravo-rd ogueraa ague py ae, ha'e
vy ndevy onhembo'e 'rd okuapy oyvyra tuu kuery
pereme'é va'ekue katy oma'éreve, kova'e tetd ha'e
kova'e oo nderery ol atyrd ajapo va'ekue katy voi.
49 Ha'e ramo endu ke yva re ne'amba py reia gui
ha'e kuery onhembo'e vy ojerure okuapya, ha'e
ejapo ha'evea rami.

50 Eperdoa ndevygua kuery ndevy ojejavyague,
nderovai rupi opa mba'e py ojapo vai rd. Ejapo
escravo-ra heraare kuery omboaxy agua rami.

51 Mba'eta ndevygua kuery ma ndevy guard ae
Egito yvy guil reipe'a va'ekue, tata rupa ferro
guigua mbyte py ojexavaia gui.

52Ha'e rami vy eikuaa pota riae nerembiguai ha'e
ndevygua Israel kuery ojerure okuapya re, opa
mba'e re ndevy ojapukai rd rendu agua.

53 Mba'eta SENHOR xeruete, ndee ma kova'e yvy
regua ha'e javi mbyte gui reipe'apa raka'e ore
ndevygua kuery ae orekuai agud, Egito yvy gui
oreru kuery reipe'apa jave nerembiguai Moisés
rupi ndeayvuague rami vy — he'i.

Salomdo heta va'e kuery ogueroayvu pordague

54 Ha'e gui Salomdo opa ma SENHOR pe on-
hembo'e ha'e ojerure rire, guenapy'a re oi reve
yvate katy opo oupi oinya gui opu'd ju SENHOR
pegua altar ol va'e renonde gui.
55 0pu'd ho'amy vy ogueroayvu pora Israel kuery
ijaty okuapy va'e ha'e javi. Ha'e vy ijayvu ata reve
aipoe'i:

— Ta'ima'endu'a porda SENHOR re, ojeupegua
Israel kuery pe opytu'u agud ome'é rire
jjayvuague ha'e javi rami vy. Nhanemoingo pora
agud re guembiguai Moisés rupi ijayvuague nei
petel'i ayvu nomboaxa rivei.

57 Ha'e gui SENHOR Nhanderuete toiko riae peé
kuery reve, nhaneramoi kuery reve oikoague
rami ae. Tanhanepytyvo e'j eme, tanhandereja
eme guive,

58 nhanekuraxd tomombyta ojeupe guara ae, ix-
uguigua tape ha'e javi rupi nhandekuai agud, ha'e
jajapopa agua ojapo uka va'ekue, ijjayvuague ha'e
oipotaa nhanderu kuery pe omombe'u va'ekue.
59 Tove po rami Xxeayvu vy SENHOR renonde rupi
ajerurea tol riae SENHOR Nhanderuete renonde
py, ara py ha'e pyavy, ha'e rami vy guembiguai

ha'e ojeupegua Israel kuery oepy kuerei agud, ko'é
nhavo nhaikotevéa rami,
60 yvy regua ha'e javi oikuaa agud SENHOR ae
Nhanderuete oikoa, ha'e amboae ndoikoia.
61 Tove penekuraxd py SENHOR Nhanderuete
pegua ete tapendekuai, ha'e ijayvuague rupi anho
peiko ha'e ojapo uka va'ekue pejapopa agud, ay
pejapoa rami ae — he'i.
2 Cronicas 7.4-10

62Ha'e gui huvixa ha'e Israel kuery hexeve ikuai

va'e ha'e javi ma mymba kuery ome'é okuapy

SENHOR renonde. _ o
63 Salom&o ma SENHOR reve petel rami ju ikuaia

reguara ome'é avi vinte e dois mil vaka ha'e cento
e vinte mil vexa'i kuery. Ha'e rami py huvixa
ha'e Israel kuery ha'e javi reve SENHOR pegua 00
omboaxa okuapy ipo py.

64 Ha'e va'e drave huvixa omboaxa avi oka SEN-
HOR pegua o0 rexei oi va'e. Mba'eta ha'e py ae

ome'é mymba oapy reve, ha'e hexeve petel rami
ikuai agud regua kyrakue. Mba'eta altar overa
va'e guigua SENHOR renonde oi va'e ma kyri'i ete
rd noimba reguai mymba oapy reve ome'é va'e,
mba'emo aju guigua ha'e hexeve petei rami ikuai
agud regua kyrakue oapy va'e.

65 Ha'e va'e jave ae avi Salomdo ojapo ngaru
oguy'l py ikuai agud Israel kuery ha'e javi reve.t
Heta ete ijaty okuapy SENHOR Nhanderuete
renonde py, Hamate tekoa py nhavaéa'i ha'e
Egito yaka katy'i gui ou va'ekue. Sete ara rire sete
arare ju, ha'e javi vy catorze ara re ikuai.

T 8:65 Ngaru oguy'i py ikuai agui regua ma ha'e kuery rekora
Moisés rupi oeja pyre (Levitico 23.33-36; Deuterondmio 16.13-15).

66 Ngaru oikoa py oito araa py ma omondoukapa
heta va'e kuery, ha'e rad ha'e kuery ju ogueroayvu
pord okuapy nguvixa. Ha'e gui mae ma oje'oipa
ju ngoo katy, ovy'a ete ha'e opy'a py oguerovy'a
reve opa mba'e py SENHOR guembiguai Davi pe
ojapoague, ha'e ojeupegua Israel kuery pe guive.

2 Cronicas 7.11-22

1 Ha'e gui huvixa Salomao ojapopa ma 00 SEN-
HOR peguard, ngoorda ha'e opa mba'e onhem-
bopy'aa rami ojapoxe va'ekue voi.

2 Ha'e ramo peteigue ju ixupe SENHOR ojexa uka,
Gibedo py ojexa ukaague rami.
3Ha'e vy SENHOR aipoe'i:

— Xee aendu ae ma xerenonde py renhembo'e
vy rejerurea. Ha'e rami vy Xee ajapo 00 rejapo
va'ekue iky'a e'y va'e ol agua rami, ha'e py xerery
amoi agudraka'erd peve guard. Ha'e va'ere ama'é
vy Xepy'a py Xxema'endu'a riae 'rd dra nhavo.

4 Ha'e gui xapy'a rei xerenonde rupi nderu Davi
oikoague rami ndee voi reiko ramo, ndepy'a ha'e
javi py anheté ete rupi ae ri reiko vy ajapo uka
va'ekue, xeayvuague ha'e aipotaa ha'e javi re-
japopa ramo,

5 ha'e ramo raka'e rd peve guard amoi ata 'rd
nderu Davi pe xeayvuague, hamymino kuery va'e
regua amoingo riae 'rd xevygua Israel kuery re
opena va'erd. Ixupe aipoa'e va'ekue: “Nderekovia
ndoiko e'yi 'rd tenda Israel kuery re openaaty ary
oguapy oiny va'erd”, ha'e va'ekue.

6 Ha'e gui xapy'a rei peé ha'e pendera'y kuery
mara rami vy xegui pejepe'a vy ajapo uka va'ekue

ha'e xeayvuague ndapejapovei vy peo 'rd tuuete
kuery mboae re, ha'e kuery pembojeroviaa rupi,
7ha'e rami ri ramo xee aipe'apa 'ra Israel kuery
ijyvyra ame'é va'ekue gui, ha'e kova'e oo xerery oi
atyra aiky'a'opa va'ekue voi mombyry amombopa
'rd xerenonde gui. Ha'e rami rire Israel kuery
ikuai 'rd yvy regua kuery ojojai rei vy ijayvu rei
okuapy agua rami.
8 Kova'e oo ma ay omboeteave tel ha'e va'e
jave py oiague rupi oaxa va'e kuery oexa vy on-
hemondyipa 'rd. Ha'e vy otuvy nhe'é ha'e aipoe'i
'Td: “Mba'e re tu SENHOR guirami ete ri ombovaipa
uka kova'e yvy ha'e kova'e 00?” he'i 'rd okuapy.
9Ha'e rd ombovaia 'rd: “Ha'e rami ete ombovaipa
uka mba'eta ha'e kuery oejapa rire SENHOR ngu-
uete Egito yvy gui tuu kuery oipe'a va'ekue, ha'e
tuuete mboae pe ju ova vy omboete ha'e ombo-
jerovia okuapy ramo. Ha'e nunga rupi ae rima
ha'e kuery ary SENHOR ombou raka'e gui rami ete
ojexavail agua”, 'ea ra.
2 Croénicas 8.1-18

10 Vinte ma'etja py mae ma Salomé&o ojapopa
mokoi oo, SENHOR peguard ha'e ojeupe guarad
guive.
11 Ha'e Salomdo oipotaa rami ixupe Tiro pygua
huvixa Hirdo ma ombou yvyra yary ha'e cipreste
guigua, ouro guive. Ha'e gui Hirdo pe ju Saloméo
omboaxa vinte tetd Galiléia yvy regua.
12Ha'eramo gueta Tiro gui Hirdo 0o oexa agua teta
Salomdo omboaxa va'ekue, tei ndojou porai.
13Ha'e rami vy aipoe'i ixupe:

— Xeryvy, kova'e tetd ae ma nhi'd xevy rem-
boaxa va'ekue? — he'i. Ha'e rami vy omboery

Cabul yvy, aj peve guara.”
14 Hirdo ma huvixa pe ouro guigua quatro mil
quilos rivyvyi omondouka va'ekue.

15Ha'e gui Salomdo ma nhomomba'eapo nhea'a
SENHOR pegua 00 ojapo agud, ngoord, ha'e gui
Milo, Jerusalém korard, Hazor tetd, Megido ha'e
Gezer teta avi,
16 mba'eta Egito pygua huvixa Fara6 ou vy Gezer
tetd reipo'akava'ekue. Ha'e vy oapypa vy ojukapa
ha'e py cananeu kuery ikuai va'ekue. Ha'e vy
Salomdo pe ju omboaxa ta'yxyra guajy ome'é jave.
17Ha'e nunga rupiae Salomao ojapo ju Gezer, Bete-
Horom yvy'a guy rupigua,
18 Baalate ha'e Tadmor, ha'e va'e yvy re tekoa e'Ja
oiva'e py ae.
19 Ojapo avi tetd mba'emo oguereko va'e ha'e javi
omol pord atyrd, ha'e tetd ikaroxa ikuai agua,
kavaju arygua kuery rekoard, ha'e Jerusalém py
ojapoxe va'ekue ha'e javi, Libano ha'e amboae yvy
re openaa ha'e javi rupi peve.
20 Ha'e gui okuave teri amorreu kuery regua,
heteu, ferezeu, heveu ha'e jebuseu kuery Israel
kuery regua e'y ikuai va'e.
21 Ha'e va'e kuery ra'y kuery okuave va'e ma
Israel kuery ndojukapai va'ekue tei Saloméo
omomba'eapo nhea'd, aj peve guara.
22 Ha'e ra Israel kuery va'e regua ma nei peteive
Salomdo nomomba'eapoi escravo rami. Ha'e va'e
kuery ma ixupe ikuai joe opu'da rupi, huvixa
kuery, yvatekueve, capitdo kuery, kardxa re opena
va'e ha'e imboguataaty kuery.

* 9:13 Tery Cabul ma “Mba'everd ndovarei va'e” 'ea. Ha'e rami
omboery ndojou pordi vy.

23 Ha'e gui Salomao rembiguai kuery mba'emo
ojapo uka va'e re opena va'ety yvatekueve ma
quinhentos e cinqienta ikuai. Ha'e va'e kuery ma
omba'eapo va'e kuery re opena.

24 Ha'e gui Farad rajy ma tetd Davi rekoague py
olague gui ova ju hoora Salomao ojapo uka va'ekue
py. Ha'e gui mae ojapo Milo.t

25Ma'et§¥anhavd mboapykue kuerei 'rd Saloméo
ome'é mymba kuery oapy reve ha'e petel rami
ikual agud regua, altar SENHOR peguard ojapo
va'ekue ary. SENHOR renonde altar oiva'e ry oapy
uka avi heakud pora va'e. Ha'e rami py ojapopa 00
ixupe guara.

26 Eziom-Geber py huvixa Salomdo ojapo avi
kanod guaxu, Elate katy'i, ye'd pyta va'e yvyry,
Edom yvy re ae.
27Ha'e va'e kanoa guaxu mboguataard Hirdo om-
bou guembiguai kuery yy rupi oguata va'ety, ye'é
rupi ikuai kuaa va'e meme, Salomdo rembiguai
kuery reve omboguata va'era.

28 Ha'e kuery ma Ofir py ovaé vy ha'e gui ojogua
catorze mil quilos ouro guigua, ha'e gui huvixa
Salomdo pe ju ogueru.

10
2 Cronicas 9.1-12
1Ha'e gui Saba pygua huvixa kunha oendu avi
Saloméo reko omombe'ua rd, SENHOR rery om-
boetea voi. Ha'e rami vy ou haxy-axy va'e re
oporandu agua.

T 9:24 Milo ma petei henda Jerusalém tetd regua Saloméao omom-
baraete va'ekue.

2Ha'e vy Jerusalém tetd py ova€ guembiguai kuery
heta va'e reve. Guymba camelo kuery ombovoyi
heruvy tembi'u irird, mbovy rei e'y ouro ha'e ita
iporave va'ere. Ha'e gui Saloméao renonde py ovaé
vy ixupe oporandu onhembopy'aague ha'e javi
rami.
3 Ha'e ramo opa mba'e re oporandu rd Saloméao
ombovai, mba'eta ixupe nei petei henda py ma voi
ndaxyi omombe'u pordve agua.
4 Ha'e ramo Sabd pygua huvixa kunha oikuaa
Salomdo 'arandua ha'e javi, oexa avi 0o ojapo uka
va'ekue,
Smesa ary tembi'u oguerua va'e, yvatekueve ikua-
iaty, hembiguai kuery omba'eapoa, ijao guive,
karo rerua kuery ha'e mymba kuery altar ary
SENHOR pe oapyaty. Ha'e va'e ha'e javi oexa vy
onhemondyi rei oiny.
6 Ha'e vy aipoe'i huvixa pe:

— Anheté ete ae ra'e xerekoa py ayvua ndereko
regua aendu va'ekue ha'e ne'arandua regua voi.
7 Ha'e rami tel xee ma ha'e va'e ayvu ndaroviai
va'ekue, apy aju vy Xee ae rexa py aexa
e'Va ja. Anheté nei mbyte rupi peve ma voi
xevy nomombe'uai va'ekue, mba'eta ndereko
omombe'ua ra aenduague gui ne'arandupave
ra'e, rerekopave ha'e ndere ima'endu'a porad
mbyve ete va'e.
8 Ovy'a ete okuapy nerembiguai avakue
nerenonde rupi ikuai va'ety, mba'eta ha'e kuery
oendu 'rd ne'arandua rupi ndeayvua.
9 Ta'ima'endu'a porda avi SENHOR Nderuete re,
mba'eta ndererovy'a vy tenda Israel kuery re
openaaty ary nemoi rire. Israel kuery SENHOR

oayvu riae vy ae nemoi huvixard, ha'evea rami
rejoguereko ha'e reikuaa pota agud — he'l.

10 Ha'e rami vy huvixa pe kunha va'e ome'é
quatro mil quilos ouro guigua, heta tembi'u irtird
ha'e ita ipordve va'e guive. Nel peteigueve ma
ndogueruai teri mba'emo pora Saba pygua huvixa
kunha Saloméo pe ome'é va'ekue ramigua ete.

11 Ha'e gui Hirdo mba'e kanoa guaxu Ofir gui
ouro ogueru va'e ma ha'e katy gui ogueru avi
yvyra sandalo aygue ha'e ita iporave va'e.
12Ha'e va'e yvyra sandalo gui ma huvixa Saloméo
ojapo uka jopy-jopy ovyaty SENHOR pegua opy ha'e
ngopy guara, ha'e gui mba'epu ixa reta va'e ha'e
mbaraka oporaei va'e kuery peguarad. Ha'e va'e
regua yvyra ma nei peteigueve ndogueruai teri
ha'e py, ha'e aj peve voi ndoexaavei ha'e va'e
regua yvyra.

13 Ha'e gui Saba pygua huvixa kunha pe huvixa
Saloméo ju ome'd mba'emo ojerurea ha'e javi,
mba'emo ome'éxea'i py ome'é va'e aryve rupi. Ha'e
ramo ojevy vy oyvy katy ju oo, guembiguai kuery
ha'ejavireve.

2 Cronicas 1.14-17; 9.13-28

14 Ha'e gui ma'etja nhavd Salomdo pe ouro
oguerua va'e poyikue ma vinte e dois mil quilos,
15 mba'emo vendea kuery, mba'emo mboekovi-
aaty, Arabia pygua huvixa ha'e ijyvy re opena
va'ety kuery ixupe ome'é Kuerei va'e aryve.

16 Ha'e ramo ouro ombope pyre gui Salomao ojapo
duzentos hu'y jokoa tuvixave va'e. Petei-tel hu'y
jokoara ma seis quilos ouro opejaa.

170uro ombope pyre gui ojapo avi trezentos hu'y
jokoa kyrive va'e. Ha'e va'e regua hu'y jokoara

petei-tel ma dois quilos rai'i ouro opejaa. Ha'e
va'e ma 00 Libano ka'aguy regua guigua py huvixa
omoi pord ukapa.

18 Huvixa ojapo avi petel tenda tuvixave va'e
marfim guigua, ha'e vy onhovamba ouro ete py

anho.
19 Ha'e va'e tenda renonde guard ma ojapo

mboapy meme pyrda. Henda kupe ma ojere
rei va'e. Ijyke jovaive re ma omoi avi jyva ytara
oguapyaty yvyry, ha'e ijyva yta yvyry ma mokoi
guary ra'angaa omopu'a imo'amy.

20 Mboapy meme pyrda ikuai va'e a&ry ma doze avi
omol guary ra'angaa, petei-tei pyroa apy reguara.
Ha'e va'e nunga ma nei peteive huvixa pe ma voi
ojapoa va'e'y teri.

21 Karo huvixa Saloméo oy'uaty va'e ma guive ra
ouro guigua meme, ha'e gui oo Libano ka'aguy
regua guigua py tembiporu ikuai va'e voi ouro
guigua meme avi. Ha'e va'e re nel ruxd'i ma
voi noi prata, mba'eta Saloméo oi jave prata rive

nombovarei. B .
22 Mba'eta huvixa oguereko reta ye'd rupi

Tarsis guigua kanod guaxu, Hirdo mba'e reve
omboguataa va'e. Mboapy ma'etya py kuerei 'rd
Tarsis gui kanod guaxu ojevy okuapy vy ogueru
ouro, prata, marfim, karaja ha'e jayru guaxu.

23 Ha'e rami vy yvy jave re huvixa kuery ikuai
va'e gui huvixa Salomao ipo'akave, o'arandua py
ha'e mba'emo oguerekopaa py.

24 Ha'e ramo oia py yvy jave gui ou 'rd okuapy
o'arandua rupi ijayvu ra oendu agua.

25 Ma'et§a nhavd petei-tel ogueru 'rd mba'emo ix-
upe ome'é va'erd: ouro ha'e prata guigua, ajukue,

tembiporu, kavaju ha'e mburika kunha, tembi'u
irtird guive.

26 Ha'e ramo Salomdo oguerekopave ovy kardxa
ha'e kavaju ary guard. Mil e quatrocentos karoxa
oguereko, ha'e doze mil kavaju ary guard. Ha'e
va'e ma joa py e'y-e'V 'rd oguereko tetd karoxa
ikuaiaty rupi, Jerusalém tetd py huvixa oia py
guive.

27 Prata ma ita rami rive huvixa omboetave
]erusalem py, ha'e gui yary voi oata agud rami e'y
ojapo sicOmoro'y tekoa e'Ja rupi ikuai va'e rami

rive.
28 Kavaju Salomao rymbard ma Egito ha'e Cilicia

yvy gui ogueru. Cilicia guigua ma huvixa rem-
biguai mba'emo vendea kuery ae ogueru hepy oia
rami.

29 Ha'e rd Egito gui petei-tel kar6xa ogueru 'rd
seiscentos hatd'i va'e repy prata guigua re, ha'e ra
kavaju ma cento e cinquenta repy re. Ha'e rami ae
avi mba'emo vendea kuery ovende ju 'rd heravy
heteu ha'e Siria pygua huvixa kuery peguara.

11

Tuuete kuery mboae re rive Salomdo ojerovi-
aague
1 Ha'e gui Farao rajy anho e'y huvixa Saloméo
oayvu, heta oguereko avi kunhague yvy mboae
guigua: Moabe, Amom, Edom, Sidom ha'e Hete
guigua.
2 Ha'e va'e regua kunhague re ma SENHOR aipoe'i
ma voi va'ekue Israel kuery pe: “Pejoguereko eme
ha'e kuery reve, nei ha'e kuery ma voi tapender-
ereko eme, pendepy'a py penhembotavy uka e'y

agud tuuete kuery mboae re rive pevapa agua”,
he'iraka'e tel ha'e va'e regua ae Salomdo oayvu.
3Ha'e rami vy setecentos kunhague oguereko hu-
vixa rajy meme, ha'e gui trezentos ta'yxy jevy
kuery. Ha'e va'e kunhague ma ojapo amboae rami
reiipy'a agua rami.

4Ha'e vy tuja'ive ma jave ta'yxy kuery ombopy'a
rerova ete tuuete mboae ramigua kuery re ju
ombojerovia agud. Ha'e ramo opy'are anheté rupi
ve'y oiko SENHOR nguuete pe, nguu Davi oikoague
ramie'y.

5 Ha'e rami vy Sidom pygua kuery Xyete ra'angaa
Astarote pe Salomado oiko, ha'e gu1 Amom pygua
kuery ruete Milcom ojeguarupy va'e pe guive.

6 Ha'e rami vy SENHOR renonde ha'eve'y va'e
Salomdo ojapo vy SENHOR pe anho ve'y oiko, nguu
Davi oikoague ramie'y.

7 Ha'e va'e jave ma Salomdo ojapo petel oo
Moabe kuery ruete Quemos ojeguarupy peguara,
yvyty Jerusalém katy'i ae, ha'e Amom kuery ruete
Moloque ojeguarupy peguara guive.

8 Ha'e rami ae avi gua'yxy kuery petei-tel regua
pe ojapo, ha'e kuery nguuete ramigua kuery pe
heakuad pora va'e oapy ha'e mymba ojuka agua.

Salomdo rovai Nhanderuete onhemoiague

9Ha'e nunga rupi SENHOR opu'd Salomao rovai,
SENHOR Israel kuery ruete pe oikoa gui ova ramo
opy'a py, mokoigue ixupe ojexa uka va'ekue ri.
10Ha'e rami e'y agud ijayvu ae ma, tuuete ramigua
kuery mboae pe oiko e'y agud. Ha'e rami teil
ndoikoi ae SENHOR ijayvuague rami.

11Ha'e nunga rupi SENHOR aipoe'iju Salomao pe:

— Nami ete reiko vy Xxerupive guara ajapo
va'ekue ha'e ajapo uka va'ekue gui rejepe’'a ma
ramo ndegui ju aipe'a rd ndepo'akaa, nerem-
biguai pe ju amboaxa agua.
12Ha'eramiteireiteriajandaipe'ai'ra, nderuDavi
re ama'é vy. Ha'e rami 'rdgue py ndera'y po gui 'rd
aipe'a.
13Ha'e rami avi ndaipe'apai 'rd guive ndepo'akaa.
Ha'e vy ndera'y po py aeja 'rd petei regua, xerem-
biguai Davi re ha'e Jerusalém tetd re xema'endu'a
vy, aiporavo rire.

Salomdo rovai guard Nhanderuete omopu'dague

14 Ha'e gui SENHOR omopu'd Salomdo rovai
guard. Ha'e va'e ma Edom pygua Hadade, Edom
pygua huvixa ramymino ae.
15 Mba'eta Edom yvy re Davi oiko jave ixondaro
kuery ruvixa Joabe voi ou avi omanogue onhono
pord agud. Ha'e va'e jave py ojuka avakue Edom
pygua ha'e javi.
16 (Mba'eta mboapy meme jaxy re Joabe oiko
raka'e ha'e py Israel pygua xondaro kuery reve,
Edom pygua avakue ojukapa peve.)
17Ha'e va'e jave py Hadade kunumi teri reve onha
ovy amongue avakue Edom pygua tuu rembiguai
kuery reve, Egito katy oje'oi agua.
18 Midia yvy gui oje'oi vy Para katy oguata joguer-
avy. Ha'e py ojouve ju ngupive guard, ha'e vy
oguerovaémba Egito pygua huvixa Farao-a py.
Ha'e va'e ma Hadade pe ome'é petei oo ijyvyra
guive, ha'e vy ijjayvu oipytyvo agua re.
19 Fara6 omboaxy ete vy Hadade ra'yxyrd ome'é
avingovaja gua'yxy kypy'y va'e.

20 Ha'e va'e ma ta'yxy Tafnes kypy'y. Ha'e va'e
ma oikuavd'i ava'i, Genubate hery va'e. Ha'e va'e
ma Farad ro py ae Tafnes omongakuaa herekovy,
Farao ra'y kuery rupi ae Genubate oiko.

21 Ha'e gui Egito yvy re Hadade oikoa py oendu
Davi guamoi kueryague rami ndoikovevei'i maa,
ha'e ixondaro kuery ruvixa Joabe voi omano ma
avia. Ha'e ramo Hadade aipoe'i Farao pe:

— Tajevy ju xerekoa katy.

22Ha'e ramo Farad oporandu ixupe:

— Mba'e tu xereve reikoa py oata ndevy, ndeyvy
re rejevy agua?

Ombovai:

— Any, mba'eve rei ndoatai, tei taa ju — he'i.

23 Nhanderuete omoingo avi amboae Salomao
rovaiguara. Ha'eva'e ma Eliadara'y Rezom, opatd
Zoba pygua huvixa Hadadezer gui ojava va'ekue.
24 Ha'e va'e ma guembiguai kuery avakue om-
boaty vy onhemoingo ha'e kuery ruvixa. Ha'e
gui Davi pegua xondaro kuery jojukapa rire ha'e
kuery ma Damasco katy oje'oi. Ha'e py ma huvix-
avera omoi okuapy Rezom.
25Ha'e va'e ma Salomao oikovea pukukue re Israel
kueryrovaigua oiko. Hadade ramiae avi omoingo
axy, Israel kuery re nda'ija'ei vy Siria pygua kuery
ruvixa onhemoingo rire.

Israel kuery ruvixa Jerobodo ol 'rda re profeta
Alas ijjayvu ma voiague
26 Ha'e gui Nebate ra'y Jerobodo ma Efraim
regua oiko tekoa Zereda pygua, Salomdo rem-
biguai ae oiko. IXy ma imeve'y va'e, Zerua hery
va'e. Ha'e va'e ava ae opo oupi huvixa rovai.

27 Po rami ae huvixa rovai oupi opo. Ha'e va'e
jave py Salomdo ma Milo ojapoa rupi ombojoja
yvy nguu Davi rekoague rupi.

28 Ha'e gui Salomao oexa ra Jerobodo ava ipy'a
guaxu ha'e oiko kuaa va'e, kunumi omba'eapo
kuaa va'e ae. Ha'e ramo omopena José ramymino
kuery regua omomba'eapo nhea'dmby kuery ha'e
javire.

29 Ha'e gui ma Jerusalém tetd gui Jerobodo
oguata vy tape rupi nhovaexi Silé pygua profeta
Alas reve. Ha'e va'e ma petel ao puku ipyau'i va'e
py onhemonde ovy, ha'e rd ha'e kuery mokoi'i
ikuai nhutindy py.

30 Ha'e ramo Ailas ao puku ipyau'i va'e ojee gui
omboi vy omondoro. Doze ra'ykue omboja'o.
31Ha'e vy aipoe'i Jerobodo pe:

— Ejopy ke dez ra'ykue ndejeupe guard, mba'eta
po rami ijayvu SENHOR Israel kuery ruete: Ma'ég,
Salomdo po gui amondoropa 'rd ipo'akaa, ha'e vy
ndevy pe ju amboaxa 'rd dez regua.

32 Ha'e rami avi petei regua aeja teri 'rd ipo py,
xerembiguai Davi ha'e Jerusalém tetd re ama'é vy,
Israel kuery ha'e javi regua gui aiporavo rire.

33 Mba'eta xegui Salomdo ojepe'a vy guenapy'd re
o1 Sidom kuery xyete Astarote ra'angaa renonde,
Moabe pygua kuery ruete Quemos ha'e Amom
pygua kuery ruete Milcom ra'angaa renonde.
Xeguigua tape rupi ve'y oiko, xerenonde ha'eve
va'e ndojapoxevei vy. Xeayvuague rupi ve'y,
aipotaaramive'y oiko, tuuDavioikoagueramie'y.
34 Ha'e rami tel ixugui ipo'akaa ndaipe'apa etei
'rd guive. Ha'e rami 'rdgue py oikovea pukukue

reguard amoi huvixard, xerembiguai Davi aipo-
ravo va'ekue re ama'é@ vy, mba'eta Davi ma
mba'emo ajapo uka va'ekue ha'e xeayvuague ha'e
javirupi oiko va'ekue.

35 Ha'e rd ta'y po gui ma aipe'a 'rd ipo'akaa, dez
regua va'e, ndevy pe ju amboaxa 'ra.

36 Ta'y po py petel regua’i 'rd ame'é, xerenonde
xerembiguai Davi rekovia petel hendy va'e oiriae
agul raka'e rd peve guard, Jerusalém tetd xerery

ol atyrd aiporavo va'ekue py ae.”

37Ha'e guindee romoiramo ndepo'aka 'ra ndepy'a
py reipota va'e re rei, Israel pygua huvixa rei vy.
38 Ha'e gui xee ajapo uka va'e ha'e javi ri rejapo
ramo, ha'e xeguigua tape rupireiko vy xerenonde
rupi ha'evea ramigua ri rejapo, xeayvuague ha'e
ajapo uka va'ekue remoimba ri xerembiguai Davi
ojapoague rami avi, ha'e ramo xee aiko 'rd
ndereve, ha'e ndevy ajapo 'rd petei oo oi riae
va'erd, Davi pe ajapo va'ekue ramigua, mba'eta
ndevy pe amboaxa 'rd Israel kuery re repena
agua.

39 Ha'e rd Davi ramymino kuery ma ambojexavai
'rd, tel raka'e ra peve'y guive — he'i.

40 Ha'e rami rd Salomdo ojukaxe tei Jerobodo.
Ha'e va'e oiko katu vy Egito yvy katy ojava, Egito
pygua huvixa Sisaque reve jogueroayvu agua.
Ha'e py ae oiko Salomao omano peve.

2 Cronicas 9.29-31
41Ha'e gui oive rei tema Salomdo rekokue regua.

11:36 “Hendy va'e” he'ia ma huvixa raka'eve rd oiko agud re
ijayvu vy, ha'e Jesus Cristo rekora re guive (1 Reis 15.4; 2 Reis 8.19;
2 Cronicas 21.7; Salmo 132.17; Lucas 2.30-32; Jodo 8.12).

Ha'e rami avi hi'arandua ha'e mba'emo ojapo
va'ekue ha'e javi noi 'rd teve kuaxia Saloméo

rekokue oiare? ~ ~ ~ _
42 Quarenta ma'ety re Salomdo ol huvixa

Jerusalém py, Israel kuery ha'e javi re openaa
rupi.

43 Ha'e gui guamoi kueryague rami ndoikovevei'i
ma ramo onhono poraa tetd Davi rekoague py ae.
Ha'e gui ta'y Robodo ju oi nguu rekovia.

12
2 Cronicas 10.1-15

1 Ha'e gui Robodo oo Siquém katy, mba'eta
ha'e py Israel kuery onhemboatypa ma nguvixara
omoi agua.

2 Ha'e nunga Nebate ra'y Jerobodo oendu. (Ha'e
va'e ma Egito yvy re teri oiko, huvixa Salomaéo gui
onhaague py.

3 Ha'e gui ju oenoia ramo) ha'e voi ou Israel
kuery ha'e javi ikuaia py, Robodo reve ha'e kuery
jogueroayvu agud. Ha'e rami vy aipoe'i okuapy
Robodo pe:

4 — Nderu ma orerereko axy ete va'ekue. Ha'e
gui ay gui ma ndee orerereko pord'i ju ke nderu
orembojexavai ha'e orerereko axyague gui. Ha'e
ramo ma ndevy ae 'rd orekuai — he'i okuapy.

>Ha'e ramo Robodo ombovai:

— Tapeopa ju. Ha'e gui mboapy araa py ma
peju ju xea py — he'i. Ha'e ramo heta va'e kuery
oje'oipa.

6 Ha'e gui ma huvixa Robodo onhemongeta uka
nguu Salomao oikove terijave tujakueve henonde
ikuai va'ekue pe. Ha'e vy oporandu ha'e kuery pe:

— Mba'exa tu peé kuery xemongeta ta heta va'e
kuery ambovai agud?

7Ha'e ramo ha'e kuery ombovai:

— AV gui kova'e kuery ruvixa reiko vy xapy'a
rei reipytyvoxe ha'e repena kuaaxe ri vy ndeayvu
pord'i, ha'e ramo ha'e kuery raka'e rd peve 'ra
ikuai nerembiguai — he'i okuapy.

8 Ha'e rami tel tujakueve omongeta rd Robodo
noendu potai. Ha'e vy guembiguai kunumigue
ojavegua kuery pe ju onhemongeta uka.
9Ha'e vy ha'e kuery pe aipoe'i:

— Peé kuery, mba'exa tu xemongeta ta kova'e
kuery ambovai agua? Mba'eta xevy ojerure vy
“Orerereko pord'i ju nderu orerereko axyague
gui”, he'i okuapy ramo.

10 Ha'e ramo kunumigue ijavegua kuery ombo-
vai okuapy:

— Po rami 'rd ndeayvu heta va'e kuery “Nderu

orerereko axy, va'eri ndee orerereko pord'i ju”,
he'iva'ekue pe. Porami 'rd ndeayvu: “Xekua kyri'i
va'e tel xeru ku'aa gui tuvixave.
11 Xeru penderereko axy ae ma, ha'e rd xee ma
roguereko axyve ete 'rd. Xeru ma vaka pi py pen-
embojexavai penenupa vy, ha'e rd xee ma japeuxa
popia py 'rd rombojexavai”, 're 'td — he'i okuapy.

12 Ha'e va'e rire mboapy araa py Jerobodo ha'e
heta va'e kuery reve joguerupa ju Robodo-a py, hu-
vixa “Mboapy araa py pejevy ju xea py”, he'iague
rami vy.
13Ha'e ramo huvixa Robodo ombovai vy ayvu poyi
py ijayvu, tujakueve omongetaa noendu potai
rire.



1 Reis 12:14 Ix 1 Reis 12:20

14 Kunumigue omongetaague rami rive ijayvu vy
aipoe'i:

— Xeru penderereko axy, ha'e rd xee ma
roguereko axyve rd. Xeru ma vaka pi py
penembojexavai, ha'e rd xee ma japeuxa popia py
'rd rombojexavai — he'l.

15 Ha'e rami vy huvixa Robodo noendu potai heta
va'e kuery ayvu re, mba'eta ha'e rami agui ma
SENHOR gui ae oiko, Nebate ra'y Jerobodo pe Sild
pygua Aias jjayvuague SENHOR omoingo agua.

2 Cronicas 10.16-19

16 Ha'e gui Israel kuery ha'e javi oexa ra ijayvua
re huvixa Robodo ndojapyxaka potai ramo ivai
vaipa okuapy. Ha'e vy aipoe'i:

— Mba'e tu ha'vy jareko Davi ramymino kuery
reve? Jessé ra'y reve guard noivei ri nhandevy!
Israel kuery, jaje'oipa nhandero katy! Ha'vy
Davi ramymino kuery, pepena pendero re ae! —
he'i okuapy. Ha'e rami vy Israel kuery petei-tei
oje'oipa jungoo katy.
17Ha'e ra Judda regua tetd rupi Israel kuery hekoa
va'e re ma Robodo ae opena oikovy.

18 Ha'e gui heta va'e kuerya py huvixa Robodo
omondouka omomba'eapo nhea'dmby kuery re
opena va'ety Adordo. Ha'e rami tel Israel kuery
ojapipa ita py, ha'e ramo omano. Ha'e rd huvixa
Robodo ma okardxa ogueraa nho vy onha ovy
Jerusalém katy.

19 Ha'e rami py Israel kuery onhemoingo Davi
ramymino kuery rovaigua, ay peve guara.

20 Ha'e rami vy Israel kuery ha'e javi ma Jeroboao
ojevy ju maa oendu vy oenoi uka onhemboaty
okuapya py, ha'e vy omoi okuapy nguvixara.

Mava'eve nda'ikuai Davi ramymino kuery rupive,
Judé regua anho e'y vy.*
2 Croénicas 11.1-4

21 Ha'e gui Jerusalém py Robodo ovaé ma vy
omboatypa Juda ha'e Benjamim kuery, cento e
oitenta mil oiporavo pyre, ]oe opu'a kuaa va'e
meme, Israel kuery rovai opu'a agud, ha'e kuery
re Salomaora y Robodo juipo'aka agua ramiojapo
agua.
22 Ha'e rami tei Nhanderuete oayvu ombou petei
ava guemimbo'e Semaias hery va'e pe. Ha'e va'e
pe aipoe'i:

— Ndeayvu Salomdo ra'y Robodo Juda pygua
huvixa va'e pe, ha'e gui Juda ha'e Benjamim kuery
pe, heta va'e kuery rembyrekue pe guive. Ha'e vy
aipo're:

24 “Po rami SENHOR ijayvu: ‘Tapeo eme, pepu'd
eme penderyvy Israel kuery rovai. Petel-tel pe-
jevy ju pendero katy, mba'eta xee ae ha'e nunga
amoingo va'ekue’, he'i”, 're 'ra.

Ha'e rami SENHOR | ij ayvua omombe'urd ha'e kuery
oendu vy ojevypa, ijjayvuague rami vy.

Jerobodo mba'emo ra'angaa rive ombojerovi-
aague

25 Ha'e gui Jerobodo omoatyrd Siquém tetd
Efraim regua yvy'd re. Ha'e vy onhemboekoa ha'e
py. Omoatyro avi Penuel.
26 Ha'e vy Jerobodo ojeupe ae aipoe'i:

* 12:20 Apy “Israel kuery” he'ia ma dez-ve regua kuery Judd regua
e'y ikuai va'e re ijjayvu vy. Ha'e rd amboae py ma jaikuaa 'rd judeu
kuery ha'e javi re ijayvua.

— Ay ma nhi'd xepo'akaa 'rdgue py Davi
ramymino kuery nho 'rd ipo'aka.
27Mba'eta kova'e kuery ma Jerusalém tetd katy oo
jepi'rd SENHOR pe mba'emo ome'€ agud. Ha'e rami
vy opy'a re oendu 'rd okuapy Juda pygua huvixa
Robodorejuoopaagud. Ha'e vy xejuka 'rd okuapy,
Juda pygua huvixa pe ojevypa vy — he'l

28 Ha'e gui huvixa onhemongeta uka vy mokoi
vaka ra'y ra'angaa ojapo ouro gui. Ha'e vy aipoe'i
heta va'e kuery pe:

— Peé Israel kuery, a§ gui ma Jerusalém katy
peove e’y tel ha'eve. Apy ae pexa Penderuete
ramigua Egito yvy gui pendererupaare — he'i.
29Ha'e va'e ta'angaa ma petel omoi Betel py, ha'e ra
amboae ma DA py.

30 Ha'e ramia kduxa heta va'e kuery ojejavy
okuapy, Da py voi oje'oi tema vy, vaka ra'y
ra'angaa rive petei-te omboete agua.

31 Yvy'ad ikuaia rupi Jerobodo ojapo avi ombo-
jerovia atyrd. Ha'e vy heta va'e kuery regua rive
omoi sacerdote kueryrd, Levi ramymino kuery
regua e'y tel.

32 Ha'e gui irundy meme jaxya re quinze araa
py ojapo petei ngaru, Juda re ngaru oiko va'e
ramigua. Ha'e rami vy mba'emo oapy okuapy
altar ary. Ha'ekue ramigua Betel tetd py avi ojapo
vy mba'emo ome'd¢ okuapy vaka ra'y ra'angaa
ojapo va'ekue pe. Betel py voi omoi sacerdote
kueryrd, yvy'd re ombojerovia atyrd omopu'ad
mbyre peguara.

33 Ha'e gui oito jaxya re quinze araa py, ha'e ae
oipotaaramirive oa'angaague py ae, 0o oiny Betel
py altar ojapo uka va'ekuea py. Ha'e py voi ojapo

ngaru Israel kuery pegua. Heakud porda va'e oapy
aviha'e py.

13

Altar olva'ere profeta ijayvuague

1 Ha'e gui ma petei ava Nhanderuete remimbo'e
SENHOR ijayvuague rami vy Juda gui ou vy Betel
py ovaé. Ha'e ]ave py altar yvyry Jerobodo hi'al
heakud pora va'e oapya py.

2 Ha'e ramo profeta ojapukai reve ijayvu altar re.
SENHOR aipoe'i ukaague rami vy aipoe'i:

— Altar, altar! Nhanderuete ijayvu po rami:
“Ma'é, oiko 'rd petei Davi ro pygua ramymino,
Josias hery va'e. Ha'e va'e ma nde'dry oapy 'ra
sacerdote kuery yvy'a regua, nde'ary ha'e va'e
kuery heakud pord va'e oapy va'ekue ae. Ha'e
ramipy nde'ary oapya 'rd nhande va'e kdgue”, he'i.

3 Ha'e va'e drave ma omombe'u avi mba'emo
kuaa ukaara. Ha'e vy aipoe'i:

— Po rami SENHOR omombe'u uka mba'emo
kuaa ukaard. Ma'g, altar ovopa rive 'ra, ha'e vy
hi'ary tanhimbu oi va'ekue voi onheémba 'rd —he'i.

4 Ha'e rami Nhanderuete remimbo'e Betel
pygua altar re ijayvu rd huvixa Jerobodo oendu vy
altar ary gui opo oipe'a vy okuave'é vy “Pejopy”,
he'i ramove ipo ipiru vyvoi, Nhanderuete
remimbo'e rovai okuave'd ramo. Ha'e ramo
nomomyi kuaavei.
> Ha'e ramo altar ovo xapy'a ra hi'dry tanhimbu
oi va'ekue onheémba, SENHOR ijayvuague rami

mba'emo kuaa ukaard hemimbo'e omombe'u
va'ekue rami vy.

6 Ha'e rami rd huvixa aipoe'i Nhanderuete
remimbo'e pe:

—Ejapukaite'i ae ri SENHOR nderuete pe, ha'e vy
ejerure xere, Xepo ratdmbaa gui ha'eve ju agud —
he'i.

Ha'e ramo Nhanderuete remimbo'e ojerure
SENHOR pe. Ha'e ramove huvixa po ha'eve ju,
ha'ekue rami ae.

7Ha'e gui ma huvixa aipoe'ive ju Nhanderuete
remimbo'e pe:

— Eju xerupive xero py, ha'e he'u mba'emo nem-
baraete agud. Ha'e rd xee ma ame'é 'Td mba'emo
ndevy.

8 Ha'e rami tel Nhanderuete remimbo'e va'e
ombovai huvixa pe:

— Ndero py rereko va'e regua ma mbyte rupi
peve xevy reme'é tel xee ndaai 'rd nderupive,
nda'ui 'rd mbojape, nday'ui 'rd guive yy kova'e
tekoa py.
9Mba'eta po rami ae xevy SENHOR ijayvu vy aipoe'i
va'ekue: “Ndere'ui 'rd mbojape, nel nderey'ui 'ra
yy, ha'e nel nderejevyi rd guive tape rejuague
rupi”, he'i va'ekue.

10 Ha'e rami vy ojepe'a vy amboae tape rupi oo,
Betel katy ouague rupie'y.

Profeta nonhe'é rendui rd ombopagaague
11 Ha'e gui Betel py oiko avi petel profeta tuja'i
va'e. Ha'e va'e oia py ta'y kuery ou vy omombe'u
Nhanderuete remimbo'e ha'e va'e ara Betel py
ojapo va'ekue ha'e javi. Nguu pe omombe'u avi
huvixa pe ijayvuague.
12Ha'e ramo tuu oporandu ha'e kuery pe:

— Mava'e tape rupi ha'vy oo? — he'i ramo
ta'y kuery oexa uka tape Nhanderuete remimbo'e
Juda guigua ooague.

13 Ha'e gui ma gua'y kuery pe aipoe'ive ju:

— Pembokupe arygua ha'vy xerymba mburika
xevy pe — he'l. Ixupe ombokupe aryguapa ramo o1
hi'ary,
14ha'e oo Nhanderuete remimbo'e rakykue. Ha'e
vy oupity yvyra carvalho guy py oguapy oiny ra.
Ha'e rami vy aipoe'i ixupe:

— Ndee ae pa Nhanderuete remimbo'e Juda gui
reju va'ekue?

Ombovai:

—Xeeaeri—he'l

15Ha'e ramo aipoe'i:

— Eju ha'vy xerupive xero py, ja'u mbojape.

16 Ha'e rd ombovai:

— Nda'evei ndereve ajevy agud, nei navaéi 'ra

ndero py, nda'ui 'rd mbojape, nel yy ma voi
nday'ui 'rd kova'e tekoa py.
17 Mba'eta SENHOR ayvu rupi aipo'ea xevy: “Ha'e
py ma ndere'ui 'rd mbojape nei nderey'ui 'ra yy,
tape rejuague rupi guive ndereo jevyi 'rd”, 'earire
— he'l.

18 Ha'e rami rd aipoe'ive ju ixupe:

— Xee voi profeta aiko ndee rami ae. Ha'e
SENHOR ayvu rupi petel anjo aipoe'i xevy: “Ejapo
ke nderupive ndero py ojevy agua rami, mbojape
ho'u ha'e yy oy'u agua”, he'i va'ekue — he'i jjapua
rupi.
19Ha'e ramo ma ojevy vy hoo py ovaé vy mbojape
ho'u, yy oy'u guive.

20 Mesa py ha'e kuery ikuai jave joguerojevyare
pe SENHOR ombou oayvu.
21Ha'eramo Nhanderuete remimbo'e Juda guigua
pe ojapukai vy aipoe'i:

— Po rami ijayvu SENHOR: “Nerenhe'@ rendui
ra'e SENHOR, nderejapoi SENHOR nderuete ojapo

uka va'ekue.
22 Ha'e rami 'rdgue py rejevy vy re'u mbojape ha'e

rey'u guive yy ndevy, ‘Ndere'ui 'rd mbojape, neil
yy ma voinderey'ui 'rd’, he'iague py ae. Ha'e rami
rire nderetekue nonhono pordai 'Td nderu kuery
onhono pordague py”, he'i.

23 Ha'e gui profeta joguerojevyare va'e opa ma

mbojape ho'u ha'e yy oy'upa ma vy joupe om-
bokupe arygua ju mburika.
24Ha'e gui ma amboae ma 0o ramo tape rupi ooa
Py petei guary ovaexi vy ojuka. Hetekue ma tape
rupi oity inony rive, mburika ha'e guary ma hi'ai
hetekue yvyry.
25 Ha'e rupi oguata va'e kuery oaxa vy oexa
okuapy hetekue tape rupi itui ra, ha'e guary voi
hetekue yvy'iry hi'al rd. Ha'e vy oje'oi vy profeta
tuja'i va'e rekoa py omombe'u.

26 Ha'e gui profeta joguerojevyare ha'e nunga
oendu vy aipoe'i:

— Nhanderuete remimbo’'e va'ekue ae ri, SEN-
HOR nonhe'é rendui va'ekue. Ha'e nunga rupi ae
SENHOR omboaxa guary pe. Ha'e rd omboa'ypa vy
ojuka, SENHOR ixupe aipoe'i ukaague rami vy.

27Ha'e gui aipoe'i gua'y kuery pe:

— Pembokupe arygua ha'vy xerymba mburika —
he'i ramo ombokupe aryguapa.

28 Ha'e ramo 00 vy ojou tetekue tape rupi oity pyre,
ha'e tetekue yvyry mburika'i ha'e guary hi'aiva'eri
ndo'ui, nei mburika ma voi nomboa'ypaira'e.

29 Ha'e gui Nhanderuete remimbo'e retekue pro-
feta oupi vy mburika'i &ry omoi vy ogueraa ju.
Ha'e ramivy guekoa py ju profeta tuja'i ojae'o reve
oguerovaé onhono pora agua.

30 Ngupard oguereko katu ma voi va'ekue py ae
onhono pord. Ha'e vy ha'e kuery ojae'opa okuapy

— Aikore xeryvy! — he'l okuapy.

31 0Onhono pord ma rire aipoe'i gua'y kuery pe:

— Xee amano ma ramo ke xenhono pora avi
Nhanderuete remimbo’e nhanhono poraague py
ae. Pemoi ke xekague ikdgue yvyry.
32 Mba'eta ojeupity 'rae Betel py altar oi va'e rovai
SENHOR omombe'u ukaague, Samaria yvy re om-
bojeroviaaty ikuai va'e rovai guive — he'i.

Jerobodio ojejavyve tema ovyague

33 Ha'e nunga oiko rire tei Jerobodo ndojepe'ai
ae tema gueko vaia gui. Ha'e rami 'rdgue py heta
va'e kuery regua rive omoive sacerdote kuery
yvy'd rupi ombojeroviaaty ikuai va'e peguara.
Ha'e va'e oipota va'e rei tema omoi sacerdote
kuery yvy'a rupi ombojeroviaaty ikuai va'e
peguara.
34 Ha'e rami tema oiko Jerobodo ro pygua kuery
ojejavypa rei agud rami, ko yvy gui ha'e kuery
omombaa agua okanhymba peve.

14

Jerobodo rovai profeta Aias ijayvuague

1Ha'eva'ejave py Jerobodora'y Abias imba'eaxy.
2Ha'e ramo gua'yxy pe aipoe'i:

— Tereo ay'i ma voi, ejexa uka amboae rami,
“Jerobodo ra'yxy teve” 'ea e'y agud. Ha'e vy tereo
Silo py. Ha'e py ma oiko profeta Aias, kova'e kuery
ruvixard xee ai agud re ijayvua ma voi va'ekue.

3 Eraa avi dez mbojape, xipa'i ha'e petei ryru ei.
Evaé oia py hexeve ndeayvu agua. Ha'e ramo ha'e
ma omombe'u 'rd xera'y re oiko 'rda — he'l.

4 Ha'e ramo Jerobodo ra'yxy oiko ha'e rami ae.
Ha'e vy opu'a ovy Silo katy, ha'e Aias ro py ovaé.
Ha'e rd Aias ma tuja'i ete vy ndoexavei ma.
> Ha'e gui SENHOR aipoe'i Aias pe.

— Ma'é, ou ma oiny Jerobodo ra'yxy opi'a
imba'eaxya re oporandu agud. Po rami-rami 'rd
jjayvu oike ma ouvy vy, “Jerobodo ra'yxy ae rima
ra'e” 're e'y agud — he'i.

6 Ha'e gui Afas ma kunha va'e oké rupi oike
nhendu rd oendu vyve aipoe'i:

— Eike ke, Jerobodo ra'yxy. Mba'e re tu amboae
rami rejexa ukaxe? Mba'eta ndevy pe haxy va'e
amombe'u agud rami aiko.

7 Tereo ju, aipo're Jerobodo pe: “Po rami ijayvu
SENHOR Israel kuery ruete va'e: Xee ma heta va'e
kuery mbyte gui roiporavo vy romoi huvixa Israel
kuery re repena va'era.

8 Davi ro pygua kuery po'akaa aipe'a vy ndevy
ju amboaxa, va'eri ndee ma xerembiguai Davi
oikoague rami e'y reiko. Mba'eta ha'e va'e ma
ajapo uka va'ekue ojapoa rupi xerupive oiko
va'ekue opy'a ha'e javi py, xerenonde rupi ha'evea
ramigua anho ojapo.

9 Ha'e rd ndee ma mba'emo vai anho rejapo,
huvixa rei e'y mbove ikuai va'ekue ha'e javi
gui ndereko vaive ete vy. Ha'e vy amboae tu-
uete kuery ra'angaard rejapo avi mba'emo ryku
gui rive, xembopoxy agud rami. Ha'e rami vy
ndekupe rive rerova xea katy.

10 Ha'e nunga rupi Jerobodo ro pygua kuery ary
xXee ambou 'rd mba'emo vai anho. Ha'e vy Jer-
obodo ramymino kuery amomba 'rd ava ma guive
rd, escravo e'y vy ikuai rive'i va'e tel. Ha'e vy
Jerobodo ro pygua kuery amombopa 'rd mymba
repoxi mombyry omombopaa rami, ha'e kuery
ha'e javi opa peve.

11 Ha'e ramo Jerobodo guigua tetd py omano
va'ekue jagua ho'upa kuerei 'rd, ha'e rd mba'ety
rupi omano va'ekue ma guyra yvate rupigua 'ra
ho'u”, he'i SENHOR.

12_ Ha'e rami ra ejere ju, tereo ndero katy. Ha'e
gui nderekoa re ndepy removaé ramove ndepi'a'i
omano 'ra.
13Ha'eramo Israel kuery ha'e javi ojae'opareve 'ra
onhono pord. Ha'e rami avi Jerobodo ra'y kuery
va'e regua ma ha'e va'e anho'i 'rd onhono poraa,
mba'eta Jerobodo ro pygua kuery regua ha'e va'e
re anho oI SENHOR ojou pora va'e.

14 Ha'e gui SENHOR amboae ju 'rd omoi huvixa
ojeupegua Israel kuery re opena va'era. Ha'e va'e
ma oi vy omomba 'rd Jerobodo ro pygua kuery.
Xee aipoa'eague oikopa vyvoi ra.

15 Ha'e gui Israel kuery voi SENHOR oity ukapa 'rd
mba'emo'ygue-'ygue yy rupi ivevui vy omyi rei
va'e rami ikuai peve. Kova'e yvy pord tuu kuery
pe ome'é va'ekue gui oipe'apa 'rd Israel kuery,

Eufrates yaka rovai rupi ju omoaimba 'ra, SENHOR
ombopoxya rupi ta'angaara yvyra omopu'a rire.
16 Ha'e rami py Jerobodo ojejavyague re oeja 'ra
Israel kuery, joguerojejavypa rire — he'i.

17 Ha'e gui ma Jerobodo ra'yxy opu'a vy oo ju.
Tirza tekoa py ovaé. Ngoo py ovaé ramove ava'i

va'e omano ma. o .
18 Ha'e ramo Israel kuery ha'e javi onhono pora

vy ojae’opa okuapy, SENHOR oayvu guembiguai
profeta Aias rupi ombou va'ekue rami vy.

19Ha'e gui oive rei tema Jerobodo rekokue regua.
Ha'e rami avi joe opu'dague, joe openaague ha'e
mba'emo ojapo va'ekue ha'e javi noi 'ra teve
kuaxia Israel pygua huvixa kuery rekokue oia re?
20 Vinte e dois ma'et§ re ma Jerobodo ol huvixa.
Ha'e gui ndoikovevei'i ma guamoi kueryague
rami. Ha'e ramo ta'y Nadabe ju oi nguu rekovia.

2 Cronicas 12.1-16

21 Ha'e gui Salomdo ra'y Robodo ma Juda re
ol huvixa. Ixy ma Amom guigua, Naama hery
va'e. Quarenta e um ma'ety ma oguerekoa py
Robodo omboypy huvixa oi agud, ha'e gui dezes-
sete ma'ety re peve opena Jerusalém py. Ha'e va'e
tetd ma Israel re ikuai va'e gui SENHOR oiporavo
va'ekue hery oi agua.
22 Ha'e gui ma Juda pygua kuery ha'eve'y ete va'e
ojapo okuapy SENHOR renonde. Ojejavya rupi
anho ikuai vy guamoi kuery gui voi nda'eveive
va'e ojapo okuapy SENHOR nda'evei etea oendu
agua rami.
23 Mba'eta Juda pygua kuery voi yvy'd re omopu'ad
mba'emo ra'angaa, ita ha'e yvyra ta'angaara yvy'a
ikuaiva'e ary, ha'e yvyra ikuai va'e guy rupi.

24 Tjyvy re ikuai avi avakue ta'angaa pegua itavy
rei va'e. Ha'e rami vy ojapo okuapy ha'eve'y va'e
yvy regua Israel kuery renonde gui SENHOR oipe'a
va'ekue ikuaiague ramirive.

25 Ha'e gui petel nhirul ma'et{a re ma Robodo
huvixa oi jave py Egito pygua huvixa Sisaque ou
Jerusalém re opu'a agua.

26 Ha'e vy ogueraapa SENHOR pegua opy ha'e hu-
vixa ropy ipordgueve oi va'ekue. Ogueraa avi hu'y
jokoara ouro guigua Salomdo ojapo va'ekue.
27Ha'e gui ha'e va'ekue rekovia ma huvixa Roboéo
ojapove ju hu'y jokoa, tel overa va'e guigua rive.
Ha'e va'e ma omboaxa huvixa roké rarda kuery
rerekoa po py.

28 Ha'e gui SENHOR pegua oo py huvixa oike nhavd
harda kuery ogueraa 'rd hu'y jokoa. Ha'e rire
ogueru kuerei 'rd opyja'o harda kuery ikuaiaty py.

29 Ha'e gui oive rei tema Robodo rekokue regua.
Ha'e rami avi mba'emo ojapo va'ekue ha'e javi noi
'rd teve kuaxia Juda pygua huvixa kuery rekokue
olare?

30 Jerobodo kuery reve Robodo kuery joguero'a
okuapy oikovea pukukue re.

31 Ha'e gui ma Robodo ndoikovevei'i ma guamoi
kueryague rami. Ha'e gui ha'e kuery reve onhono
poraa tetd Davi rekoague py. Ixy rery ma Naama,
Amom guigua. Ha'e gui ta'y Abias ju ol nguu
rekovia.

15

2 Croénicas 13.1-22

1 Ha'e gui Nebate ra'y Jerobodo dezoito ma'ety
re ma huvixa of jave py Abias ol Juda pygua hu-
vixara.

2 Ha'e vy mboapy ma'ety re opena Jerusalém py.
Ixy ma Absaldo rajy Maaca.

3 Ha'e va'e ma nguu ojejavypaague ha'e javi rupi
ae ju oiko. Ha'e vy ipy'a re noi SENHOR nguuete pe
ete oiko agud, nguu Davi oikoague ramie'y.

4 Ha'e rami tel SENHOR tuuete Davi re oma'€ vy
hekovia omoi petel hendy va'e Jerusalém py, ha'e
va'e oiko rire ta'y ju omoingo vy. Ha'e rami vy
omoi atdve Jerusalém.*

> Mba'eta Davi ma SENHOR renonde ha'evea rami
anho ojapo va'ekue, oikovea pukukue re ndo-

jepe'ai guive peteive ojapo uka va'ekue gui ma voi,
Urias heteu va'e re ojapo va'ekue py e'y vy.

6 Robodo ha'e Jerobodo ikuaia pukukue re oiko
riae joe opu'd va'e.

7 Ha'e gui oive rei tema Abias rekokue regua.
Ha'e rami avi hi'arandua ha'e mba'emo ojapo
va'ekue ha'e javi nol ra teve kuaxia Juda pygua
huvixa kuery rekokue oia re? Oiko avi raka'e
Abias ha'e Jerobodo kuery reve joe opu'da.

8 Ha'e gui ma Abias ndoikoveveii ma guamoi
kueryague rami. Ha'e ramo onhono pordaa tetd
Davi rekoague py. Ha'e gui ta'y Asa ju ol nguu
rekovia.

2 Cronicas 14.1-8; 15.16-16.14

9 Ha'e gui Israel pygua huvixa Jerobodo vinte
ma'etfa re ma oif jave py Asa ol Juda pygua hu-
vixara.

* 154 “Hendy va'e” he'ia ma hekovia huvixa mboae raka'eve ra
oiko va'erd re ijjayvu vy (1 Reis 11.36).

10 Ha'e va'e ma quarenta e um ma'etj re opena
Jerusalém py. Ijaryi ma Absaldo rajy Maaca hery
va'e.

11 Ha'e gui Asa ma SENHOR renonde rupi ha'evea
rami oiko, guamoi Davi rami ae.

12 Mba'eta oyvy gui oipe'apa avakue ta'angaa
pegua itavy rei va'ekue, oitypa avi ta'angaa nguu
kuery ojapo va'ekue.

130jaryi Maaca eteve voi oipe'a huvixa xy po'akaa
gui, mba'eta ha'e va'e ma yvyra gui ta'angaa
ojeguaru pyra ojapo uka rire. Ha'e rd Asa ma
ta'angaa ombovaipa vy oapypa Cedrom yvyugua
py.

14Ha'eramiteiyvy'd rupi ombojerovia atyrd ojapo
pyre manombovaipaiva'eri Asa oikovea pukukue
re SENHOR pe ae oiko opy'a py.

15 Ha'e vy SENHOR pegua opy ogueru ju SENHOR
pe mba'emo nguu omboaxa uka va'ekue, ha'e ae
omboaxa uka va'ekue guive: prata, ouro ha'e
tembiporu.

16 Israel pygua huvixa Baasa reve Asa opu'd
riae, oikovea pukukue re.
17 Mba'eta Israel pygua huvixa Baasa ma Juda
kuery rovai ou vy ojokopa Rama tetd, Juda pygua
huvixa Asa openaa gui mava'eve 00 e'y agud, nei
ovaéae'yj agud ha'e py.
18 Ha'e ramo Asa oipe'apa ouro ha'e prata SENHOR
pegua opy ol teri va'e, ha'e huvixa ropy omoi
pord mbyre voi. Ha'e vy guembiguai kuery po
py huvixa Asa omboaxapa vy omondoukapa Siria
pygua huvixa Ben-Hadade pe, Damasco teta py oia
py. Ha'e va'e ma Heziom ramymino Tabrimom
ra'y. Ha'e vy ixupe aipoe'i uka:

— Jajapo ke jomeme nhandekuai pord'i agua,
nderu xeru reve ikuaiague rami. Ne'exa, aru ruka
ndevy ame'é rive va'e, prata ha'e ouro. Ha'e ra
tereo, Israel pygua huvixa Baasa-a py embovaipa
hexeve guard rejapo va'ekue, xeretd ojokoa gui
ojepe'a agud — he'i uka.

20 Ha'e ramo Asa ijayvua Ben-Hadade oendu vy
xondaro ruvixa kuery omondouka Israel kuery
retd re opu'd agud. Ha'e rami vy oitypa [jom, D3,
Abel-Bete-Maaca ha'e Quinerete tekoa ha'e javi
rupi, Naftali yvy rupi voi.

21 Ha'e nunga Baasa oendu vy opytu'u Rama tetd
ojokoa gui, ha'e vy Tirza tekoa py ju opyta.

22 Ha'e ramo huvixa Asa ma Judéia ha'e javi rupi
omombe'u uka oupaa vy Rama gui oguerupaa ju
agud ita ha'e yvyra huvixa Baasa ojokoa py oiporu
va'ekue. Ha'e va'ekue py ma huvixa Asa ju ojapo
Geba tetd Benjamim regua ha'e Mispa.

23 Ha'e gui oive rei tema Asa rekokue regua.

Ha'e rami avi ipo'akaague, tetd ojapoague, ha'e
mba'emo ojapo va'ekue ha'e javi nol 'rd teve
kuaxia Juda pygua huvixa kuery rekokue oila re?
Ha'e gui tuja'i ma jave imba'eaxy opy rupi.
24 Ha'e gui Asa ndoikoveveii ma guamoi
kueryague rami. Ha'e ramo onhono pordaa tetd
Davi rekoague py, tuu kuery ituia py ae. Ha'e gui
ta'y Josafa ju ol nguu rekovia.

Israel pygua huvixa Nadabe ha'eve'ya rami
joguerekoague

25Ha'e guiJuda pygua huvixa Asa mokoima'et{a
re ma ol jave py Jerobodo ra'y Nadabe of Israel

pygua huvixard. Ha'e vy mokoi ma'ety re oiko
Israel kuery re openaa rupi.
26 Ha'e va'e ma SENHOR renonde rupi ha'eve'y va'e
ojapo oikovy nguu oikoague rami, ha'e nguu Israel
kuery oguerojejavypaague rupi ae.

27Ha'e ramo hexe Issacar regua Aias ra'y Baasa
opu'd vy oity filisteu kuery rekoa Gibetom py,
Gibetom tekoa Nadabe ha'e Israel kuery ha'e javi
ojokopa jave.
28 Ha'e vy Baasa ma Juda pygua huvixa Asa oi
jave mboapy ma'etya py Nadabe ojuka vy ha'e ju
huvixara ol hekovia.
29 Ha'e gui ol ypy'ia pyve ojukapa Jerobodo
ramymino kuery ha'e javi. Nel petelve ma
voi ndoejai oikove reve, omomba ete, SENHOR
guembiguai Sil6 pygua Adas rupi oayvu ombou
va'ekue rami vy,
30Jerobodo ojejavypaague re ae, ha'e Israel kuery
oguerojejavypa ague re, mba'emo vai py SENHOR
Israel kuery ruete ombopoxya py.

31Ha'e gui oive rei tema Nadabe rekokue regua.
Ha'e rami avi mba'emo ojapo va'ekue ha'e javi noi
'rd teve kuaxia Israel pygua huvixa kuery rekokue
olare?
32 Asa ha'e Israel pygua huvixa Baasa ikuaia
pukukue re oiko raka'e jomeme opu'd va'e.

Israel pygua huvixa Baasa ol jave guare

33 Ha'e gui Judd pygua huvixa Asa mboapy
ma'etya re ma oi jave Aifas ra'y Baasa ol huvixara.
Ha'eva'e ma Israel kuery ha'e javire opena oikovy
Tirza py. Vinte e quatro ma'ety re opena.

34SENHORrenonde ojapo ha'eve'jva'e. Ha'e vy Jer-
obodo ojejavyague rupi ae oiko, ha'e Israel kuery
oguerojejavypa ague rupi.

16

Baasa rovai guard Jeu ijayvu ma voiague

1Ha'e gui SENHOR oayvu ombou Hananira'y Jeu
pe. Baasa rovai ijayvu vy aipoe'i:

2 — Xee ma yvy ku'i gui romopu'd vy romoi
va'ekue xevygua Israel kuery ruvixard, va'eri Jer-
obodo rekokue rupireiko vy xevygua Israel kuery
rerojejavypa, xembopoxy agua rami.
3Ne'exa Baasa, xee romomba ma 'rd neramymino
kueryreve. Ha'e vy ndero pygua kueryre ajapo 'ra
Nebate ra'y Jerobodo ro pygua kuery re ajapoague

rami.
4Ha'e ramird Baasa guigua kuery teta rupi omano

va'ekue jagua kuery ho'upa 'rd, ha'e rd mba'ety
rupi omano va'ekue ma guyra yvate rupigua 'ra
ho'u — he'i.

5> Ha'e gui oive rei tema Baasa rekokue regua.
Ha'e rami avi opo'akaa rupi mba'emo ojapo
va'ekue ha'e javi noil 'rd teve kuaxia Israel pygua
huvixa kuery rekokue oiare?
6 Ha'e gui Baasa ndoikovevei'i ma guamoi
kueryague rami. Ha'e ramo onhono poraa Tirza
py ae. Ha'e gui ta'y El4 ju oi nguu rekovia.
7Ha'e rami agud ae SENHOR oayvu ombou Hanani
ra'y profeta Jeu pe Baasa ha'e hamymino kuery
rovai, mba'eta SENHOR renonde opa mba'e py
ojapo vai vy ombopoxy, Jerobodo ro pygua kuery
ikuaiague rami oikoa py, ha'e Jerobodo ro pygua
kuery ojukapaa py.

Israel pygua huvixa Eld re Zinri opu'dague

8 Ha'e gui Judda pygua huvixa Asa vinte e seis
ma'et§a re ma ol jave py Baasa ra'y Ela oi Israel

kuery ruvixarad, tetd Tirza py ae. Mokoi ma'ety re
opena.

9 Ha'e va'e re opu'd hembiguai Zinri joe opu'da
pygua karoxa ikuai va'e re mbyte rupi peve opena
va'e. Eld ma Tirza py ol guembiguai Arsa ro py,
oy'u ha'e oka'u vaipaa rupi.
10Ha'e gui Zinri oike vy oguero'a vy ojuka ete, Juda
pygua huvixa Asa vinte e sete ma'etja re ma oi
jave. Ha'e vy ha'e ae ju ol hekovia.
11 Ha'e va'e ma tenda openaaty ary oi ypy vyve
ojukapa Baasa kuery. Ndoejai nei peteive avakue,
hetard, nel irti kuery ma voi.
12Ha'e rami py Zinri ojukapa Baasa kuery, profeta
Jeu rupi Baasa rovai SENHOR oayvu ombouague
rami vy.
13Baasa ha'e ta'y E1a opa mba'e py ojejavyague re
ojuka, ha'e Israel kuery oguerojejavypa ague re,
SENHOR Israel kuery ruete ombopoxy agua rami,
mba'emo ra'angaa ojapoague re guive.

14Ha'e gui oive rei tema Ela rekokue regua. Ha'e
rami avi mba'emo ojapo va'ekue ha'e javi noi 'ra
teve kuaxia Israel pygua huvixa kuery rekokue oia
re?

Israel pygua huvixa Zinri oi jave guare

15 Ha'e gui Juda pygua huvixa Asa vinte e sete
ma'et{are ma ol jave py Zinri sete ara ete'i oi Tirza
py. Ha'e jave py heta va'e kuery ma filisteu kuery
rekoa Gibetom re opu'da rupi ikuai.

16 Ha'e gui ha'e py ikuai va'e oendu “Zinri ma
huvixa rovai opu'd vy ojuka” 'ea rd. Ha'e rami
vy ha'e va'e arave Israel kuery ikuai va'e ha'e javi
nguvixara omoi xondaro kuery rerekoa Onri.

17 Ha'e ramo Gibetom gui Onri ogueraa Israel
kuery ha'e javi. Ha'e vy Tirza tekoa ojokopa
okuapy.

18 Ha'e gui Zinri ma tetd re ipo'akaa ta ma ramo
oexa vy 00 huvixa ropy imbaraetevea py. Ha'e py
oike ma vy oia &ry omoendypa vy omano.

19 Ojejavyague re ae omano, SENHOR renonde
ha'eve'y va'e ojapo rire, Jerobodo oikoague rami
ae Israel kuery oguerojejavypa ague re.

20 Ha'e gui oive rei tema Zinri rekokue regua.
Ha'e rami avi huvixa rovai opu'dague ha'e
mba'emo ojapo va'ekue ha'e javi nol 'rd teve
kuaxia Israel pygua huvixa kuery rekokue oia re?

Israel pygua huvixa Onri oi jave guare

21 Ha'e gui Israel kuery oja'o mokoi henda katy.
Petel ja'okue ma Ginate ra'y Tibni rupive oje'oi
nguvixara omoi agud, ha'e rd amboae ja'okue ma
Onri rupive oje'ol.

22 Ha'e gui Onri rupive oje'oi va'ekue ma ipo'aka
okuapy Ginate ra'y Tibni rupive oo va'ekue re.
Ha'e gui Tibni omano ramo Onri ae ju opena.

23 Ha'e rami py Juda pygua huvixa Asa trinta e
um ma'etya re ma ol jave py Onri oI Israel kuery
ruvixard. Ha'e javi vy doze ma'et§ re opena. Ha'e
rd Tirza py ma seis ma'ety re opena.

24 Ha'e gui Semer gui ojogua Samaria yvyty
sessenta e seis quilos prata re, ha'e vy omom-
baraete. Yvyty ary tetd ojapo va'ekue ma omboery
Samaria, Semer yvy jakue rery rupi.

25 Onri ma SENHOR renonde ojapo oikovy

ha'eve'j va'e. Ha'e oiko e'y mbove ikuai va'ekue
gui ojapo vaive.
26 Nebate ra'y Jerobodo oikoague ha'e javi rupi
oiko, Israel kuery oguerojejavypa ague rupi. Ha'e
vy SENHOR Israel kuery ruete ipoxy agud rami
ojapo ta'angaard ojapoa py.

27 Ha'e gui oive rei tema Onri rekokue regua.
Ha'e rami avi opo'akaa oexa ukaa rupi mba'emo
ojapo va'ekue ha'e javi nol 'rd teve kuaxia Israel
pygua huvixa kuery rekokue oia re?

28 Ha'e gui Onri ndoikoveveii ma guamoi
kueryague rami. Ha'e ramo onhono poria
Samaria py. Ha'e guita'y Acabe ju ol nguu rekovia.

Israel pygua huvixa Acabe oi, ha'e Jezabel re
omendaague

29 Ha'e gui Juda pygua huvixa Asa trinta e oito
ma'et{a re ma ol jave py Onri ra'y Acabe ol Israel
kuery ruvixara. Ha'e vy vinte e dois ma'ety re
opena oikovy Israel kuery re, Samaria py ae.

30 Onri ra'y Acabe ma SENHOR renonde ojapo
oikovy ha'eve'jva'e, ha'e oiko e'y mbove ikuaiva'e
gui heko vaive va'e.

31 Nebate ra'y Jerobodo ojejavyague rupi anho e'y
oiko, gua'yxyra ogueraa avi Sidom pygua huvixa
Etbaal rajy Jezabel. Ha'e vy ova vy Baal pegua ete
oiko, ombojerovia ete.

32 Ha'e vy petel altar Baal peguara ojapo Samaria
py, Baal peguara oo ojapo va'ekue py ae.

33 Acabe omopu'a avi imo'amy yvyra mba'emo
ra'angaard. Ha'e vy ha'e oiko e'§ mbove Israel
pygua huvixa kuery ikuai va'ekue gui ha'eve'jve
va'e ojapo, SENHOR Israel kuery ruete ombopoxy
agud ramirive.

34 Ha'e va'e ol jave Betel pygua Hiel ojapo ju Jer-
icd. Ikora ytara omoi jave omano ta'y jypykue
Abirdo. Ha'e gui ikora roké omoi jave ma Segube
ju omano ijapyre va'ekue, Num ra'y Josué rupi

SENHOR ijayvuague rami vy.*

17

Nda'oky pukuvei agudre Elias ijayvu rire xapiré
kuery omongaruague

1Ha'e gui Gileade gui ou Tisbé pygua Elias. Ha'e
va'e ma aipoe'i Acabe pe:

— Anheté ete SENHOR Israel kuery ruete
henonde aikoa va'e rekove rupi aura vy aipoa'e:
Ndo'ai 'rd yxapy nel oky kova'e ma'ety guive, xee
aipoa'e jevye'yaja — he'i.

2 Ha'e gui SENHOR oayvu teigue ju ombou Elias
pe. Ha'e vy aipoe'i:

3 — Ejepe'a ke apy gui, ha'e tereo kuaray oua
katy. Enhemi Querite yaka yvyry rupi, Jordao
yaka rovai.
4Ha'e va'e yaka gui ae 'rd rey'u reikovy. Ha'e py
ambou avi 'rd xapiré kuery nemongaru va'erd —
he'i.

* 16:34Josué 6.26

> Ha'e ramo 00 vy SENHOR ijayvuague rami
ojapo. Ha'e vy ojepe'a vy oiko Jordao yaka rovai
Querite yaka yvyry.
6Ha'e gui ko'@mba'inhavd ixupe xapiré oguerujepi
'rd mbojape ha'e xo'o. Ka'aru'i jave ju 'rd ogueru
mbojape ha'e xo0'o. Ha'e ra yaka gui ae oy'u oikovy.
7Ha'e gui kueve ma rire yaka gui oy'uaty typa, yvy
re nda'okyvei ramo.

Imeve'y va'e Sarepta pygua ro py Elias oiko jave
guare

8 Ha'e gui ixupe SENHOR oayvu ombou jevy vy
aipoe'i:

9 — Ay ma epu'd ke, tereo ju Sidom re tekoa
Sarepta ol va'e katy. Eiko are ha'e py, mba'eta
ha'e py oiko petei kunha imeve'y va'e, ha'e va'e pe
Xeayvu ma nemongaru agud re — he'i.

10 Ha'e ramo opu'd ovy Sarepta katy. Teta roké
py ovaé ovya py oma'é rd ha'e py oiko petei kunha
imeve'y va'e xakd omono'da rupi. Ha'e rd onhen-
duka vy aipoe'i kunha va'e pe:

— Ajerure ndevy, eru ke xevy petei ryru yy ay'u
agua.

11 Ha'e rd kunha va'e yy re oo ta ramo onhen-
duka jevy vy aipoe'i:

— Eru avi ke mbojape ra'ykue'i petei jururd'i ri
jepe.

12Ha'e ramo kunha va'e ombovai:

— Anheté ete SENHOR nderuete oikove va'e rery
rupi aura vy aipoa'e: Mba'eve ndarekoi ojykue
ma voi. OI va'e ma petel po'i trigo oja py, ha'e
ruxd'i azeite hyru py. Ema'é, ko ma mokoi yvyra
rakague'i ajopy va'ekue, tembi'u'i ajapo agua xevy

ha'e xepi'a pe. Ha'e va'e ro'upa ma rire romano 'rd
—he'l.

13Ha'e ramo Elias aipoe'i:

— Ekyje eme. Tereo ha'e ejapo tema

xeayvuague. Jypy ma xevy ranhe ejapo petel
mbojape'i, ha'e vy eru apy oka katy. Ha'e gui mae
ejapove ju ndejeupe ha'e ndepi'a pe avi.
14 Mba'eta po rami SENHOR Israel kuery ruete
jjayvu: “Trigo oja py ol va'e ndopavei 'rd, ha'e
azeite ndoatavei 'rd hyru py, yvy ary SENHOR
ombo'oky e'yaja”, he'l

15 Ha'e ramo kunha va'e oo vy ojapo Elias
jjayvuague. Ha'e rami rire kunha va'e ha'e hoo
pygua kuery ha'e javi reve okaru okuapy, mbovy
araree'y.

16 Oja py trigo oi va'e ndopavei, azeite voi ndoatai
hyru py, Elias pe SENHOR aipoe'i ukaague rami vy.

17 Ha'e va'e rire ma kunha hoo va'e pi'a
imba'eaxy. Ha'e vy nda'eveive ovy vy omano.

18 Ha'e ramo kunha va'e aipoe'i Elias pe:

— Nhanderuete remimbo'e, mba'e tu xee ajapo
ra'e? Tyrd pa xea py reju raka'e xereko vaiague re
xemoma'endu'a agud, ha'e va'ekue kauxarive ava'i
omano agua?

19Ha'e ramo Elias ombovai:

— Emboaxa ha'vy ndepi'a xevy — he'i. Ha'e vy
iXy jyva ary gui ojopy vy ogueraa opy ja'o yvateve
ha'e ae'i okeaty py. Ha'e vy omonheno ngupa rupi.
20 Ha'e gui ma ojapukai oiny SENHOR pe. Ha'e vy
aipoe'i:

— SENHOR Xeruete, kova'e imeve'j va'e xe-
movaéare voi ri ty rembojexavai ra'e, ipi'a rejuka
vy —he'l.

21 Ha'e vy ava'i va'e ary rupi mboapykue onheno
vy ojapukai ju SENHOR pe. Ha'e vy aipoe'i:

— SENHOR Xeruete, ajerure ndevy, ejapo inhe'é
ojevy vy hexe ju oi agud rami — he'l.
22Ha'e ramo Elias ayvu SENHOR oendu. Ha'e ramo
ava'inhe'é ojevy vy hexe oiju Ha'e rd oikove ju.

23 Ha'e gui Elias ava'i va'e oupi vy opy ja'o gu1
ogueroguejy ju. Ha'e vy ixy pe ju ome'€ vy aipoe'i:

— Ne'exa, ndepi'a oikove ju ma — he'i.

24 Ha'e ramo kunha va'e aipoe'i Elias pe:

— Namia py a§ aikuaa ma ndee anheté ae Nhan-
deruete remimbo'e reikoa, ha'e ndejuru rupi SEN-
HOR ijayvua anheté va'e meme.

18

Acabe pe Elias ojexa uka jevyague

1 Are ma rire mboapy ma'etja py ma SENHOR
oayvu ombou ju Elias pe. Ha'e vy aipoe'i:

— Tereo, ejexa uka ju huvixa Acabe pe, mba'eta
ambo'oky ju 'rd yvy ary — he'l.

2 Ha'e ramo Elias oo huvixa Acabe pe ojexa
uka agud. Ha'e va'e jave ma karuai nda'evei ete
Samaria teta py.

3 Ha'e gui Acabe oenoi mba'emo re opena
va'ety Obadias. (Obadias ma SENHOR renonde
ojererokyjea rupi ete oiko va'e.

4 Ha'e rami vy SENHOR pegua profeta kuery Jez-
abel ojuka ta jave Obadias cem profeta ogueraa
vy mokoi itakua py onhomi. Cinqiienta meme
omboja'o vy ha'e kuery pe mbojape ha'e yy py
omongaru jepi raka'e.)

5 Ha'e gui Acabe aipoe'i Obadias pe:

— Tereo xeyvy re yaka ryapy ha'e yupa ikuai
va'e ha'e javi rupi. Xapy'a reijajou 'ra nhuli pyau
xerymba kuery kavaju ha'e mburika'i jaraa jepe
nho agud, omanomba e'y agud — he'i.

6 Ha'e gui mokoive ma yvy rupi joa katy e'y oje'oi
oikuaa pota agud. Acabe 00 petel tape rupi, ha'e
rd Obadias ma amboae tape rupi oo avi ha'e ae'l.

7Ha'e gui Obadias tape rupi ooa rupi Elias reve
nhovaexixapy'a. Obadias oexa kuaa vy guenapy'a
re ol ngova yvy re omovaé reve. Ha'e vy aipoe'i:
— Xeruvixa Elias, ndee ae pa?

8 Ombovai:

— Xee aeri. Ha'e gui tereo aipo're nderuvixa pe:
“Pe py ma Elias 01", 're — he'l.

9Ha'e rami tei ha'e aipoe'i:

— Mba'e nunga py tu ajapo vai, Acabe po py xee
nerembiguai xemboaxa agud, xejuka agua?
10 Anheté ete SENHOR nderuete oikove va'e rupi
aura vy aipoa'e: Mamo ra yvy regua ikuaia
ha'e huvixa kuery ipo'akaa rupi ma voi xeruvixa
guembiguai kuery omondouka ndereka vy. Ha'e
gui ha'e pygua kuery “Apy ma noi”, he'l tef ha'e
kuery pe huvixa oura uka guive nandejouiague
rami.
11Ha'e gui ay ma ndee aipo're kuri: “Tereo, aipo're
nderuvixa pe: ‘Pe py ma Elias oI’ ”, 're uka xevy.
12 Tei xapy'a rei ma ndea gui aa ramove SENHOR
guigua Nhe'é ndereraa ju 'rd, mara katy paa xee
aikuaa e'yre. Ha'e guireiague py huvixa Acabe aru
vy ndorojoui ramo xejuka 'rd. Ha'e rami avi xee
nerembiguai SENHOR re ajerovia va'e xekunumi
guive.

13 Ha'e gui xeruvixa, ndevy pe nomombe'uai teve
SENHOR pegua profeta kuery ajapo poraague Jez-
abel ojuka ta jave? Mba'eta SENHOR pegua profeta
kuery va'e regua anhomi cem avakue, cinqienta
meme anhomi petei-tel henda itakua py, ha'e vy
mbojape ha'e yy py amongaru va'ekue.

14 Ha'e gui a§y ma ndee aipo're: “Tereo, aipo're
nderuvixa pe: ‘Pe py ma oi Elias’ ”, 're uka. Ha'e
ramo ma xejuka 'rd — he'l.

15Ha'e gui Elias ombovai:

— Anheté ete SENHOR ixondaro reta va'e
henonde rupi aikoa va'e rekove rupi aura vy
aipoa'e: Ayve ajexa uka 'rd Acabe pe — he'i.

16 Ha'e ramo mae Obadias oo Acabe-a py, ixupe
omombe'u. Ha'e ramo Acabe oo Elias reve ijayvu
aguad katy.

17Ha'e gui huvixa oexa vy aipoe'i:

— Israel kuery moangeko reiaty, ndee ae pa
reiko?

18 Elias ombovai:

— Xee'y ma Israel kuery moangekoa, ha'e ra

ndee ae, ha'e nderu ro pygua kuery reve, mba'eta
SENHOR ojapo uka va'ekue gui pejepe'a vy Baal
kuery mboetea rupi peiko.
19 Ha'e gui aj ma xea py emboaty ukapa Israel
kuery ha'e javi, Carmelo yvyty ary. Toupa avi qua-
trocentos e cinquenta Baal pegua profeta kuery,
ha'e quatrocentos profeta kuery yvyra ta'angaara
omopu'a mbyre pegua, Jezabel omongaru jepi
va'e — he'l.

Carmeloyvyty dry Baal pegua profeta kuery reve
Elias joeko a'd okuapyague

20Ha'e gui Israel kuery ikuaia rupi Acabe omon-
douka guembiguai kuery omombe'u va'erd. Ha'e
vy omboatypa profeta kuery Carmelo yvyty ary.
21 Ha'e ra heta va'e kuery ikuaia py Elias ovaé vy
aipoe'i ha'e kuery pe:

— Raka'e peve 'rd tu pendepy'a py ndapeikuaai
rei pekuapy mokoi rupi rei vy? SENHOR ae ri
Nhanderuete oiko ramo ixupe ete pendekuai.
Ha'e'y vy xapy'a rei Baal ri Nhanderuete oiko
ramo ixupe pendekuai — he'i. Ha'e ramo heta va'e
kuery teive nombovai.

22Ha'e gui Elias aipoe'ive ju heta va'e kuery pe:

— Xee anho'i aikove SENHOR pegua profeta

kuery va'e regua. Ha'e rd Baal pegua profeta
kuery ma quatrocentos e cinquenta avakue ikuai.
23 A¥ ma peru orevy mokoi vaka ra'y. Tove am-
boae kuery ranhe toiporavo petei vaka ra'y, ha'e
tomboa'ypa. Ha'e vy tomoi xaka ary, tel tomboja
eme guive tata. Ha'e gui xee voi amboae vakara'y
areko katu vy amoi 'rd xaka ary, tata amboja e'j re
avi.
24 Ha'e gui ma peé€ kuery pejapukai 'rd pekuapy
penderuete rery rupi, ha'e rd xee ma SENHOR
rery rupi rd ajapukai. Ha'e gui tata omboua py
nhanembovai va'e jaikuaa 'rd Nhanderuete oikoa
— he'i.

Ha'e ramo heta va'e kuery ombovai vy

— Ha'e rami ma ha'eve — he'i okuapy.

25 Ha'e gui ma Elias aipoe'i Baal pegua profeta
kuery pe:

— AV peiporavo petel vaka ra'y pendejeupe
guard. Peé kuery ranhe pereko katu, penderetave

vy. Pejapukai penderuete rery rupi. Ha'e rami tei
pemboja eme tata — he'l.

26 Ha'e ramo ha'e kuery ranhe oiporavo okuapy
petei vaka ra'y ogueru pyre regua. Oguereko
katupa ma vy ojapukai okuapy nguuete Baal rery
rupi. Ko'émba'i guive kuaray mbyte peve aipoe'i
okuapy:

— Baal, orembovai na! — he'i okuapy tel
mamove gui nombovaia nhendui. Ha'e ramo opa
mara opo-opo reve ojeroky oje'oivy altar ojapo
va'ekue yvyry rupi.

27 Kuaray mbyte jave ma Elias ojojai rei vy
aipoe'i ha'e kuery pe:

— Pejapukai ratdve ke, mba'eta ha'e ma tuuete
va'e vy xapy'a rei mba'emo re oikuaa potara'e, e'y
vy 00 'rd ra'e jai katy, ha'e'y vy amboae katy 'ra
oguata ra'e, ha'e rami e'j vy oke 'rd. Ha'e rami ri
vy omyi 'rd nhi'd oupy — he'i.

28 Ha'e rami rd ha'e kuery ojapukai ratave tema,

ha'e gueko rami vy onhekyxi okuapy kyxe ha'e
hu'y py, huguy onheé&mba peve.
29 Kuaray mbyte rire ma tef ha'e kuery ojapukai
teri, mba'emo aju guigua ome'ga agua hora peve.
Ha'e rami tel nombovaia nhendui, ndojapyxakaai
ae tema.

30 Ha'e gui mae ma Elias aipoe'i heta va'e kuery
ha'e javi pe:

— Penhembojapa ke xere — he'i. Ha'e ramo
heta va'e kuery onhembojapa hexe. Ha'e gui jypy
Elias omoatyrdmba ju SENHOR pegua altar ivaipa
va'ekue.

31 Ha'e vy doze ita ojou heruvy Jaco ra'y kuery
mbovy pa ikuaiague rami. Ha'e va'e pe ma SEN-
HOR ijayvu vy “A¥ gul ma Israel 'rd nderery”, he'i
raka'e.

32 Ha'e va'e ita py omoatyrd ju altar SENHOR rery
rupi guara Altar yvyry rupi 0jo'o yy rapera tuvix-
ave va'e, mba'emo ra'yi ryrukue vinte quilo va'e
rami.

33Ha'e gui xakd omoi vy vaka ra'y omboa'ypa ha'e
onhono xaka ary.

34Ha'e gui ma aipoe'i:
— Pemonyé ke 1rundy yryru. Penho€ xo'o ary,
ha'e xaka ikuai va'e ha'e javi rupi.

Aipoe'ive ju:

— Teigue ju pejapo — he'i ramo ojapo ju okuapy.

Aipoe'ive ju:

— Teigue ju pejapo mboapykuera — he'i ramo
mboapykuea ma ojapo okuapy.

35 Ha'e ramo altar yvyry rupi peve yy 0xyry vy
omonyémba 0jo'oague.

36Ha'e gui mba'emo aju guigua ome'éa agud jave
ma profeta Elias ju onhemboja ouvy vy aipoe'i:

— Xe-SENHOR Abrado ruete, Isaque ha'e Israel

ruete va'e, ay gui toikuaa pavé ndee ae Israel
kuery ruete reikoa, ha'e rd xee ma nerembiguai
aikoa, ha'e ndeayvua rami ae kova'e nunga ha'e
javi ajapoague.
37 Xembovai ke SENHOR, xembovai ke, kova'e
kuery oikuaapa agud ndee ae SENHOR Oreruete
reikoa, ha'e ndejeupe guara ha'e kuery py'a re-
rupa jevy 'rda — he'i.

38 Ha'e gui ma SENHOR-a gui tata ho'a vy oapypa
x0'o omoil mbyre, xakd, ita ha'e yvy voi, omom-
birupa avi yy ojo'oague rupi oi va'ekue.

39 Ha'e nunga heta va'e kuery oexa vy guenapy'ad
re ikuai ngova yvy re omovaémba reve. Ha'e vy
aipoe'i:

— SENHOR ae ma Nhanderuete! SENHOR ae ma
Nhanderuete! — he'i okuapy.

40 Ha'e ramo Elias aipoe'i ha'e kuery pe:

— Pejopypa na Baal pegua profeta kuery, nei
peteive 0o jepe e'y agud — he'i. Ha'e ramo ojopypa
ramo Elias ogueraa ukapa Quisom yaka katy,
ojukapa okuapy ha'e py.

OKky agud re Elias ojerureague

41 Ha'e gui ma Elias aipoe'i Acabe pe:

— Tereo, ekaru ha'e ey'u, mba'eta onhendu ma
ouvy oky ja'ea revovo! — he'i.

42Ha'e ramo Acabe oy'u ha'e okaru agua katy oo
jave Elias 0é ovy Carmelo yvyty re. Ha'e py ojero'a
oiny yvy katy, guenapy'd re ngova omovaeé reve.
43 Ha'e vy aipoe'i guembiguai kunumi va'e pe:

— Tereo, ema'é ye'é katy.

Ha'e rd kunumi va'e oo vy oma'é. Ha'e vy ombo-
vai:
— Ndaexai mba'eve — he'i.

Ha'e rd Elias aipoe'l ixupe:

— Tereo ju ha'vy.

Ha'ekue rami sete-kue peve oiko.

44 Ha'e gui sete-kuea py ma aipoe'i:

— Ay ma ye'8 gui 08 jekuaa ouvy petel arai, tel
nhandepo rami kyri'i va'e guive — he'i.

Ha'e rd ombovai:

— Tereo ha'vy aipo're Acabe pe: “Ereko katu na
ndekaroxa ha'e tereo katu, oky ndejoko e'y agua”,
re.

45 Ha'e gui are e'y'i re yva pytlimba araipa vy.
Ha'e vy yvytu ha'e oky vaipa. Ha'e rd Acabe
okaroxa py o1 vy ojepe’a ma ovy Jezreel tetd katy.
46 Ha'e ra Elias re SENHOR opo omoi ramo
ojeku'akua rire onha ovy Acabe renonde, Jezreel
tetd py jaikea'i peve.

19

Horebe yvyty py Elias oikoague

1 Ha'e gui Jezabel pe Acabe omombe'upa Elias
ojapo va'ekue, Baal pegua profeta kuery kyxe py
ojuka ukapaague guive.
2Ha'e ramo Elias oia py Jezabel omondouka petei
guembiguai ixupe aipoe'i va'erd: “Ko'é rad kova'e
hora ojeupity peve xee nderekove ndaipe'ai ramo
amboae kuery re rejapoague rami, tuuete kuery
ikuai va'e taxerereko axy oipotaa rami”, he'i uka.
3Ha'e rami ra Elias okyje vy opu'd ovy. Ojeayvu vy
Berseba tetd py ovaé, Juda yvy re ae. Ha'e py oeja
ovy guembiguai kunumi va'e.

4Ha'e gui ha'e anho oove ju tekoa e'ya katy, petei
arare oguata. Ha'e py ovaé vy oguapy oiny petel
yvyra zimbro hi'al va'e yvypy py. Ha'e vy ojerure
oiny omano agud re. Ha'e vy aipoe'i:

— SENHOR, ha'eve ma, ay eipe'a xerekove,
mba'eta xeru kuery gui xereko pordve va'e'y ae —
he'i.
>Ha'e vy onheno vy oke oupy zimbro hi'ai va'e guy
py.

Ha'e gui ma petei anjo omomyi vy

— Evy ke, ekaru — he'i.
6Ha'e rd oma'é vy oaka yvy'iry oexa petei mbojape
ita raku ary ojy va'ekue, ha'e petei yryru. Ha'e vy
okaru ha'e oy'u. Ha'e gui oke ju.

7Telgue ju ou SENHOR guigua anjo. Omomyi vy
aipoe'i ixupe:

— Evy ke, ekaru, mba'eta reguata agud mom-

byry vaipa teri — he'i.
8 Ha'e ramo ovy vy okaru ha'e oy'u ju. Ha'e
va'e tembi'u gui imbaraete ma vy oguatave ju
quarenta ara ha'e quarenta pytii re, Nhanderuete
pegua Horebe yvyty py ovaé peve.

9Ha'e py ma petei itakua oi va'e py oike vy oaxa
oiny petel pytll. Ha'e gui ixupe SENHOR oayvu
ombou vy aipoe'i:

— Elias, mba'e tu rejapo reiny apy?

10Flias ombovai:

— Xee ma SENHOR Xeruete ixondaro reta va'e pe
aikoa rupi nda'evei ete, mba'eta Israel kuery
hexaraipa ma okuapy ndereve guard rejapo
va'ekue gui. Ha'e rami vy oitypa altar ndevy guara
ojapo mbyre, kyxe py ojukapa guive ndevygua
profeta kuery. A§ xee anho'i ma aikove, ha'e xee
voi xereka okuapy xejuka agua — he'i.*

11Ha'e ramo Nhanderuete aipoe'i ixupe:

— Eé ha'e he'a kova'e yvyty re SENHOR renonde
—he'l.

Ha'e gui ma SENHOR oaxa ovy. Jypy petel yvytu
vaikue oitypa yvyty ikuai va'e, omboa'ypa avi ovy
itaova SENHOR renonde rupi. Ha'e rami tei yvytu
py ma SENHOR noira'e. Ha'e gui yvytu rire ma yvy
juoryryipa, tel yvy oryryia py ma SENHOR noi avi.

* 19:10 Romanos 11.3-4

12Ha'e gui yvy oryryirire ojekuaa tata, teI SENHOR
ma noi tata py. Ha'e guil ma tata oaxa rire petel
ayvu onhendu mbeguei'i ha'e ha'eve rei'i va'e.
13 Ha'e va'e ma Elias oendu vy oao puku apy py
ngova omo'a reve oé vy ho'a itakua roké py.
Ha'e gui ma ixupe ou petei ayvu.
— Elias, mba'e tu rejapo re'amy apy? — he'i ju.
14 Ombovai:

— Xee ma SENHOR Xeruete ixondaro reta va'e
pe aikoa rupi nda'evei ete, mba'eta Israel kuery

hexaraipa ma okuapy ndereve guara reja va'ekue
gui. Ha'e rami vy oitypa altar ndevy guara ojapo
mbyre, ha'e kyxe py ojukapa ndevygua profeta
kuery. Ay xee anho'i ma aikove, ha'e xee voi
xereka okuapy xejuka agud — he'i.

15 SENHOR aipoe'i ixupe:

— Tereo, ejevy ju rejuague katy ae, Damasco
regua tekoa e'ya katy. Ha'e py revaé vy emoi
Hazael Siria pygua huvixara.

16 Ninsi ra'y Jeu remoi avi 'rd Israel pygua hu-
vixard. Ha'e gui Abel-Meold pygua Safate ra'y
Eliseu ma remoi 'rd profeta-rd nderekovia.

17Ha'e gui Hazael kyxe gui oo jepe va'ekue ma Jeu
'rd ojuka, ha'e Jeu kyxe gui oo jepe va'ekue ma
Eliseu 'ra ojuka.

18 Ha'e gui xejeupe guara amoingove ma voi sete
mil Israel kuery va'e regua. Ha'e va'e kuery ma
Baalrenonde guenapy'dre oiva'e'y, ha'e ha'angaa
ojururayvu va'e'yj meme.

Elias ngupive guarda Eliseu oenoiague
19 Ha'e gui Elias oo vy ojou Safate ra'y Eliseu,
doze canga vaka omba'eapo va'e reve yvy oikaraia

jave, ha'e rd ha'e ma doze-a va'e ogueraa. Ha'e
rupi Elias oaxa ovy vy Eliseu kupe re omombo oao
puku.
20Ha'eramo Eliseu vaka oejapa vy onha ouvy Elias
rakykue. Ha'e vy aipoe'i ixupe:

— Taa ranhe taxarura xeru ha'e ha'i pe ayvua
rupi, ha'e gui ma aa 'rd nderupive.

Elias ombovai:

— Tereo ha'vy, ha'e gui ejevy ju. Mba'eta reikuaa
pord ma ndevy ajapoague — he'i.
21FElias ofa gui Eliseu ojepe'a ranhe vy ojevy mokoi
vaka omba'eapo va'e ikuaia py. Mokoive ojopy vy
ojuka, ha'e ijjaju'y regua canga omoendy vy oexy
ho'okue. Ha'e vy heta va'e kuery pe ome'émba
ramo ho'upa okuapy. Ha'e gui mae ma ojepe'a
ouvy vy Elias rupive oo ipytyvo0ara.

20

Acabe Siria pygua kuery re ipo'akaague

1 Ha'e gui Siria pygua huvixa Ben-Hadade om-
boatypa oxondaro kuery ha'e javi. Hexeve ikuai
avi trinta e dois huvixa kuery, kavaju kuery ha'e
karoxa. Ha'e kuery oje'oi vy Samaria tetd ojokopa
ha'e kuery rovai opu'da rupi.

2 Ha'e gui tetd katy omondouka Israel kuery ru-
vixa Acabe pe imombe'uara kuery.
3Ha'e vy aipoe'i okuapy ixupe:

— Po rami ijayvu Ben-Hadade: “Prata ha'e ouro
rereko va'e ma xemba'e ae. Ha'e ndera'yxy kuery
ha'e ndera'y ipo'akakueve voi xemba'e meme 'ra!”
he'i.

4Ha'e rd Israel pygua huvixa ombovai:

— Xeruvixa, ndeayvua rami ae tema toiko. Xee
ha'eopamba'e arekova'eha'ejavimandevy guara
meme — he'l.

5> Ha'e gui imombe'uare kuery teigue ju ou vy
aipoe'i okuapy:

— Po rami jjayvuve Ben-Hadade: “Ndea py an-

heté amondouka va'ekue pe aipoa'e uka: ‘Xevy
remboaxa mate 'rd prata ha'e ouro, ha'e gui
ndera'yxy ha'e ndera'y kuery’, ha'e uka va'ekue.
6 Ha'ekue rami ae tei ko'é rd, kova'e hora ojeupity
jevya py xerembiguai kuery ambou ju 'rd. Ha'e
va'e kuery ma nderopy rupi oike vy oexapa 'rg,
nerembigual kuery opena va'ety ro rupi guive.
Ha'e vy oipe'a 'rd heravy iporagueve oexa va'e rei”,
he'i.

7 Ha'e nunga Israel pygua huvixa oendu vy
oenoi ukapa nhomongeta va'ety kuery oyvy re
ikuaiva'e. Ha'e vy aipoe'i ha'e kuery pe:

— Peikuaa ae ha'e va'e ava ha'eve'y va'e anho
ojapoxe oikovya. Mba'eta xera'yxy ha'e xera'y
kuery, ha'e gui prata ha'e ouro guive ome'é ukapa
ramo xee name'éxe e'yji — he'l.

8 Ha'e ramo nhomongeta va'ety kuery ha'e heta
va'e kuery ha'e javi aipoe'i okuapy ixupe:

— Ejapyxakarei eme ta'vy ijayvua re, ejapo eme
guive.

9Ha'e ramo huvixa ombovai Ben-Hadade rem-
biguai kuery pe:

— Aipopeje penderuvixa pe: “Jypy xee nerem-
biguai pe rejerure ukaague ajapo ta va'ekue.
Ha'e rd angegua ma ndajapo reguai”, peje. Ha'e
rami ombovai ramo tembiguai kuery ojevy vy
omombe'upa.

10 Ha'e gui Ben-Hadade omondoukave ju
imombe'uard kuery. Ha'e vy aipoe'i:

— Xapy'a rei Samaria guigua yvy Kku'
xXerupivegua kuery po tynyémba agud rami peve
tel opyta ramo tuuete kuery ikuai va'e taxerereko
axy oipotaa rami — he'i.”

11Ha'e rd Israel pygua huvixa ombovai:

— Aipopeje ixupe “Joe opu'd agud onhemoatyrd
teri reve oiko va'e ma nda'evei jjayvu agua joity
maague gui ojevy va'ekue ijayvua ramirive”, peje

12 Ha'e rami ombovaiague Ben-Hadade oendu
00 py huvixa kuery mboae reve oy'u okuapya py.
Ha'e vy aipoe'i guembiguai pe:

— Peiko katu pavé ha'vy — he'i ramo oiko katupa
ma tetd pygua kuery rovai opu'a agua.

13 Ha'e gui ma Israel pygua huvixa Acabe-a py
ovaé petel profeta. Ha'e vy aipoe'i ixupe:

— Po rami ijayvu SENHOR: “Rexa pa peva'e
avakue nhomboaty va'e ha'e javi? Ha'e va'e kuery
ma kova'e drave amboaxapa 'rd ndepo py. Ha'e
ramo reikuaa 'rd xee ae SENHOR aikoa”, he'i.

14Ha'e ramo Acabe oporandu:

— Mava'e kuery po rupi 'rd ha'vy aity uka?

Profeta ombovai:

— Porami SENHOR jjayvu: “Kunumigue xondaro
ruvixa kuery rembiguai ikuaiva'e po rupi 'ra reity
uka”, he'i.

Ha'e ramo Acabe oporanduve ju:

— Mava'e ranhe 'rd tu omboypy joe opu'a agua?

— Ndee ae 'rd ri — he'i profeta.

20:10 Ha'e rami Ben-Hadade ouraa rupi ijayvu Samaria teta
omomba ete agua re.

15 Ha'e ramo oipapa ukapa kunumigue xondaro
ruvixa kuery rembiguai ikuai va'e. Ha'e ramo
duzentos e trinta e dois oikuaa. Ha'e gui Israel
kuery ha'e javi ju oipapa uka vy sete mil oikuaa.

16 Kuaray mbyte jave ha'e kuery oje'oi. Ha'e

va'e jave py Ben-Hadade ma opy oy'u tema oiny,
oka'upa rei guive okuapy, huvixa kuery mboae
trinta e dois oipytyv0a rupi ikuai va'e reve.
17 Ha'e gui kunumigue ranhe tenonde jogueraa,
huvixa kuery rembiguai va'e. Ha'e ramo oexa
pota va'era Ben-Hadade omondouka va'ekue oexa
vy

— Samaria tetd gui ou jekuaa avakue — he'i uka
ixupe.

18 Ombovai:

— Ha'e kuery ma xapy'a rei petel rami nhan-
dekuai agud re ojerure vy ou ramo pejopypa rive
'rd oikove reve. Orere opu d agud ri ou tei ha'e
rami ae avi pejopypa rive 'rd oikove reve — he'i.

19 Ha'e gui tetd gui kunumigue huvixa kuery
rembiguai va'e jogueru, ha'e hupive xondaro
kuery ha'e javi ou va'e ma
20 petei-tel ojuka avakue ojee opu'a va'e. Ha'e
ramo Siria pygua kuery onhamba ramo Israel
kuery oje'oi hakykue. Ha'e ra Siria pygua huvixa
Ben-Hadade ma kavaju ary oo jepe, kavaju arygua
kuery mboae reve.

21 Ha'e gui Israel pygua huvixa ou vy ojukapa
kavaju, karoxa guive ombovaipa. Ha'e vy ojuka
reta avi Siria pygua kuery.

22 Ha'e gui Israel pygua huvixaa py profeta ou
jevy vy aipoe'i ixupe:

— Tereo, ha'e enhemombaraeteve na. Eikuaa
pota pord mba'e pa rejapo agua re, mba'eta petel
ma'etya py Siria pygua huvixa ou jevy 'rd nderovai

—he'l.

23 Ha'e gui Siria pygua huvixa rembiguai kuery
aipoe'i okuapy ixupe:

— Israel kuery ruete nhi'd yvyty rupi rive
ipo'aka va'e. Ha'e nunga rupi ae ipo'aka karam-
boae nhande kuery re. Ha'e rd yvy joja reia rupi
ri ha'e kuery rovai nhapu'd vy nhande ju 'ra jaity
ha'e kuery.
24Ha'e nunga rupiejapo porami: Reipe'apa 'rd hu-
vixa ndereve ikuai va'ekue ha'e javi, ha'e hekovia
remoi 'rd xondaro ruvixa ae.

25 Ha'e gui rejouve ju 'rd xondaro Kkuery,

omanomba va'ekue hetaa rami ae. Ha'ekue rami
aeju 'ra rejou kavaju ha'e karéxa voi. Ha'e gui yvy

joja reia rupi ha'e kuery rovai nhapu'd vy nhi'a
jaitypa 'rd — he'i okuapy. Ha'e rami ha'e kuery
jjayvua oendu ma vy ha'e rami ae ju ojapo.

26 Ha'e gui petei ma'et{a py Ben-Hadade oo jevy
vy Siria pygua xondaro kuery re oexa potapa. Ha'e
vy Afeca katy ogueraa Israel kuery re opu'a agua.
27Ha'e gui Israel kuery re voi oexa potaa, ha'e ho'u
va'erd ogueraa reve oje'oi amboae kuery rovai.
Israel kuery ma amboae kuery renonde ikuaia py
mokol henda py mbovy'i e'y kavara kuery rami
rive'l ojekuaa. Ha'e ra Siria pygua kuery ma yvy
jojaa opa rupi ikuai.

28 Ha'e gui ovaé petel ava Nhanderuete
remimbo'e. Ha'e vy Israel pygua huvixa pe ijayvu

vy aipoe'i:

— Po rami SENHOR ijayvu: “Siria pygua kuery
aipoe'i: ‘SENHOR ma yvyty rupi anho ri ipo'aka
va'e, yvyugua rupi ipo'aka va'e'y’, he'i okuapy tel
xee ma ndepo py amboaxapa rd peva'e kuery ha'e
javi. Ha'e ramia py reikuaa agud xee ae SENHOR
aikoa”, he'l.

29 Ha'e gui sete drare ikuai joexei'i. Sete araa py
ma omboypy okuapy joe opu'd agud. Ha'e vy Israel
kuery ma petei ara pyve cem mil avakue vyvoi
ojuka Siria pygua xondaro kuery yvy rupigua.
30Ha'eramo hembyrekue ma Afeca katy onhamba
vy oikepa jogueravy tetd py. Tetd kora ma vinte
e sete mil avakue hembyre va'ekue ary ho'a ramo
omanomba. Ha'e rd Ben-Hadade ma onha vy teta
katy ou vy onhemi petei opy ja'o py.

31Ha'e gui ixupe hembiguai kuery aipoe'i:

— Ma'é, roendu ma Israel pygua huvixa kuery
nhomboaxya rupi ikuaia. Ha'e nunga rupi nhan-
dejee nhamoi 'ra ajukue voxa guigua rive, ha'e
nhaneaka rupi ixd nhaimama 'rd heravy, Israel
pygua huvixaa py nhaé agua. Xapy'a rei ma nan-
dejukai nho 'rd — he'i okuapy.

32 Ha'e rami ojee omoi okuapy ajukue voxa
guigua, ha'e oakd rupi ixd omoi va'e reve 0é&
okuapy Israel pygua huvixaa py. Ha'e vy ixupe
aipoe'i okuapy:

— Nerembiguai Ben-Hadade aipoe'i uka: “Xe-
juka eme nho ta'vy”, he'i uka.

Ha'e rd Acabe ombovai:

— Oikove teririty'y? Ha'e ma xeryvy — he'l.

33 Ha'e rami ijayvu ra avakue ipy'a guaxuve vy
ombovai ju aipoe'iague rami.

— Ben-Hadade ma nderyvy ae! — he'i okuapy

ramo ombovai: _
— Peju ha'vy peru xea py — he'l. Ha'e ramo mae

Ben-Hadade o0& ouvy oia katy. Ha'e rd oguerojeupi
okaroxa py ae.

34Ben-Hadade aipoe'i Acabe pe:

— Ndevy amboaxapa ju 'rd tetd nderu gui xeru
oipe'a va'ekue. Damasco py ae 'rd remondouka
ndevygua mba'emo vendea kuery, Xeru Samaria
Py 0japoague rami.

Acabe ombovai:

— Ha'e gui xee ma romondouka pora ju 'ra,
ndereve petei rami nhandekuai agué regua ajapo
va'erd rami vy — he'l. Ha'e vy hexeve petel rami
ikuai agud ojapo ma vy omondouka ju.

35 Ha'e ramo petei profeta remimbo'e aipoe'i
oirll pe SENHOR aipoe'iague rami vy:

— Ejeai ha'vy xere — he'i oirll pe tei irli ndo-
jeaixei.

36 Ha'e ramo aipoe'i ixupe:

— Ndee ma SENHOR nerenhe'é rendui rire ay'i
Xea guirejepe'aramove peteiguary ou vy ndejuka
'rd — he'l. Ha'e gui ojepe’a ovy ramove petei guary
ovaexi vy ojuka.

37 Ha'e gui profeta ma ava mboae ju ojou vy
aipoe'i ixupe:

— Ejeai xere — he'i ramove ojeai vy oity.

38 Ha'e gui profeta oo tape huvixa ouaty va'e rupi
tel ngova omo'dmba reve hi'al ojexa kuaa uka e'y
agua.t

39 Huvixa oaxa ra ojapukai vy aipoe'i:

T 20:38 Profeta ombojeaixe ojee huvixa oexa vy oikuaa e'y agui
profeta oikoa.

— Xee nerembiguai ma joe opu'da mbyte py
aiko jave xea py xeirli ou vy ogueru petel ava
xea py. Ha'e vy aipoe'i xevy: “Epena ke kova'e
ava re, mba'eta kova'e okanhy ri ramo ndee ae
'rd remboekovia nderekove py, ha'e rami e'y ri
vy hekovia reme'8 'rd trinta e cinco quilos prata
guigua”, he'i va'ekue xevy.
40Ha'e gui xee nerembiguai xereko etareijave ava
va'e oo mara'e —he'l

Ha'e ramo Israel pygua huvixa ombovai:

— Nembopagaa 'rd ndee ae aipo'reague rami vy
—he'l.

41 Ha'e ramove oakd oimamaague omboi vyvoi
ngova gui. Ha'e ramo mae ma Israel pygua huvixa
oexa kuaa ramo profeta kuery va'e regua ae ra'e.
42Ha'e vy aipoe'i huvixa pe:

— Po rami SENHOR jjayvu: “Ndee ma ava ndepo
py opaga agua amboaxa va'ekue, tel repoi rire ma
hekovia a1pe 'a'rdnderekove, ha'e 1xupegua kuery
ikuai axy 'rdgue py ndevygua kuery 'ra ikuai axy”,
he'i uka ndevy.

43 Ha'e ramo Israel pygua huvixa oo ju ngoo
katy, ndojou pordi ha'e nonhenhandu poravei
reve. Ha'e vy Samaria tetd py ju ovaé.

21

Acabe pe Nabote omba'e uvaty novendexeiague
1 Ha'e va'e rire ma pova'e oiko. Jezreel pygua
Nabote hery va'e oguereko petel uvaty. Jezreel py
ae onhotyva'ekue Samaria pygua huvixa Acabero
yvy'iry.
2Ha'e gui Acabe aipoe'i Nabote pe:

— Eme'€ na nemba'e uvaty xe-hortara, mba'eta
xeroyvy'iry opyta. Ha'erd hekovia ame'é 'rd uvaty
mboae ipordve va'e. Ha'e rami e'j vy amboae rami

reipota ramo ndevy ame'é 'rd perata hepya rami
ae tema. _
3Nabote ombovai Acabe pe:

— SENHOR taxejoko xeramoi kuery yvy oeja
va'ekue joupe amboaxa e'y agud — he'i.

4Ha'e gui Acabe ma ndojou porai ha'e nda'evei
ete reve 00 ju ngoo py, ixupe Jezreel pygua
Nabote “Ndevy name'éi 'rd xeramoi kuery yvy
oeja va'ekue”, he'i rire. Ha'e vy ngupa rupi on-
heno oupy vy hovai katy ngova ombojere vy nei
ndokaru potai.

SHa'e guiituia py ta'yxy Jezabel ou vy oporandu:

— Mba'e tu of ha'e rami ete nderejou pordi va'e
nenhe'é py, nei nderekarui agua?

6Ime ombovai:

— Mba'eta Jezreel pygua Nabote pe
“Emboekovia na nde'uvaty perata re, ey vy
reipotaa rami amboae uvaty ame'é va'erd re”,
ha'eramo ombovai: “Ndevy name'éi 'rd xe'uvaty”,
he'i.

7Ha'e ramo ta'yxy Jezabel aipoe'i:

— Israel kuery ruvixa e'y ri ty'y ndee reiko? Evy
ke, ekaru, ha'e evy'a guive ndepy'a py. Ha'e ra xee
ma ndepo py amboaxa 'ra Jezreel pygua Nabote
uvaty — he'l

Jezabel Nabote ojuka ukaague

8 Ha'e gui Acabe rery rupi ta'yxy ombopara
kuaxia. Acabe rery oia reve guive omboja vy
ogueraa uka Nabote rekoa py nhomongeta va'ety
ha'e yvatekueve ikuai va'e pe.

9 Ha'e vy kuaxia re ombopara vy aipoe'i: “Pejapo
okaru e'y re ikuai agud, ha'e gui peru Nabote heta
va'e kuery renonde.
10 Henonde py peru avi 'rd mokoi avakue heko
vai va'e hexe ijayvu rive va'erd, ‘Nabote 1]ayvu
vai Nhanderuete ha'e huvixa rovai’, he'i agua.
Ha'e gui ma tetd gui peraa 'rd mombyrya py, ha'e
pejapipa 'rdita py omano peve”, he'i ombopara vy.
11Ha'e gui ma ha'e va'e tetd pygua nhomongeta
va'ety kuery ha'e yvatekueve ojapo okuapy Jez-
abel aipoe'iague rami, kuaxia para ogueraa uka

va'ekue re oia rami ae. . .
12 Ha'e rami vy omombe'u petel dra re okaru e'y

re ikuai agud. Ha'e vy heta va'e kuery renonde
ogueru Nabote.

13 Henonde py ogueru avi mokoi avakue heko vai
va'e. Hetava'e kuery oendua pyijayvurive Nabote
rovai.

— Jjayvu vai Nhanderuete ha'e huvixa rovai —
he'i okuapy. Ha'e ramo tetd gui ogueraa okuapy
vy ita py ojapipa, ha'e rd omano.
14Ha'e va'e rire Jezabel pe omombe'u uka Nabote
ojapipaa rd omano maa.

15 Ha'e gui Nabote ojapipaa rd omano maa Jez-
abel oendu vy aipoe'i Acabe pe:

— Epu'a ke, ha'e ejopy uvaty Jezreel pygua
Nabote perdata re nomboekoviaxei va'ekue.
}l\l/[ba'eta Nabote ndoikovevei ma, omano ma —

e'l.

16 Nabote omano maa Acabe oendu vy opu'a ju,

ha'e Nabote mba'ekue uvaty katy oo ojopy agua.

Acabe ha'e Jezabel pe Elias ijayvu poyiague

17 Ha'e gui ma Tisbé pygua Elias pe SENHOR
oayvu ombou vy aipoe'i:

— Epu'a ke, tereo revaexi agud Israel pygua
huvixa Acabe Samaria py hekoa va'e. Nabote
mba'ekue uvaty py 'rd rexa, ojeupe guara ojopy
agua ooague py.

19 Ixupe ndeayvu vy aipo're: “Po rami SENHOR
fjayvu: ‘Rejojuka uka ma, ha'e gui rejapo vaive vy
imba'ekue'i ae reipe'apa ta?’ he'i. Po rami SENHOR
ij ayvuve ju: ‘Nabote ruguy ]agua oy‘uague py aeju
oy'uavi'rd nderuguy he'l”, 're 'ra.

20Ha'e gui Acabe Elias oexa vy oporandu ixupe:

— Ay pa Xejou ma, xerovaigua?

Elias ombovai:

— T4, rojou ae ma, mba'eta renheme'é ma SEN-
HOR renonde ha'eve'y va'e rejapo agua.
21 Po rami SENHOR ijayvu ndere: “Ne'exa, ndere
ambou 'td mba'emo vai. Ha'e rami vy amokan-
hymba 'rd neramymino kuery, Israel gui amomba
'rd ndee Acabe ramymino kuery avakue ikuai va'e
ma guive rd, escravo ey vy ikuai rive'i va'ekue tel.
22 Ndero pygua kuery re ajapo 'rd Nebate ra'y
Jerobodo ro pygua kuery re ajapoague ramigua,
ha'e Aias ra'y Baasa ro pygua re, xembopoxy rei
rire, ha'e Israel kuery oguerojejavypa ague re”,
he'i.
23 Ha'e gui Jezabel re voi SENHOR ijayvu: “Jezreel
tetd py ae jagua ho'upa 'rd ]ezabel retekue.
24 Acabe kuery va'eregua tetd rupi omanordjagua
ho'upa 'rd, ha'e rd mba'ety rupi omano ramo ma
guyra oveve va'e 'td ho'upa”, he'i.

25 Mava'eve ndoikoi raka'e Acabe rami ete,
mba'eta onheme'é rei SENHOR renonde ha'eve'y

va'e ojapo agui, ta'yxy Jezabel ombo'eague rami
rive.

26 Mba'eta mba'emo ra'angaa re rive ojeroviaa
rupi oiko vy ojapo ha'eve'y ete va'e, amorreu
kuery ojapoague ramigua meme. Ha'e va'e kuery
ma SENHOR oipe'apa Israel kuery ikuai agua gui.

27 Ha'e gui ma ha'e va'e ayvu Acabe oendu vy
omondoropa oao, ha'e ajukue voxa guigua py rive
onheov@mba vy okaru e'y re oiko. Voxa py guive
oke, ha'e oaka oity rei reve oiko.

28 Ha'e gui SENHOR oayvu ombou ju Tisbé pygua
Elias pe. Ha'e vy aipoe'i:

29 — Rexa pa Acabe xerenonde onhemo'yvyi'i
oikovya? Xerenonde onhemo'yvyi'i ramo ma
oikove teria ja namboui 'rd mba'emo vai ambou
'rd va'ekue. Ha'e rd ta'y ju ma oi jave ambou 'ra
hoo pygua kuery re.

A 22
2 Cronicas 18.1-3 ]
1 Mboapy ma'ety oaxa Siria ha'e Israel kuery

reve joe opu'a ve'y re.
2 Ha'e gui mboapy ma'etya py ma Juda pygua
huvixa Josafa oo joexa agua Israel pygua huvixa

reve.
3 Ha'e jave py Israel pygua huvixa aipoe'i guem-

biguai kuery pe:

— Ndapeikuaai ri ty'y Ramote-Gileade tetd
nhanemba'erd opytaa? Mba'exa tu ha'vy ndajaa
potai teri Siria pygua huvixa po guijaipe'ajuagud?
— he'l.
4Huvixa Josafa pe ju oporandu:

— Ndee pareo avi'rd orereve Ramote-Gileadere
ropu'd agua katy?

Josafda ombovai Israel pygua huvixa:

— Xee ma aiko 'rd ndereve, xevygua kuery
voi ndevygua kuery revegua ae avi 'rd, xerymba
kuery kavaju voi nerymba kuery kavaju rami avi
'rd ikuai — he'i.

2 Cronicas 18.4-11

>Ha'e guiJosafd aipoe'ive ju Israel pygua huvixa
pe:

— Eikuaa pota ranhe ke SENHOR ijayvua re —
he'i.

6 Ha'e ramo Israel pygua huvixa omboatypa
profeta kuery, quatrocentos avakue ha'e javi vy.
Ha'e vy aipoe'i ha'e kuery pe:

— Taa pa Ramote-Gileade re apu'd agud, tyra pa
taa eme?

Ha'e kuery ombovai vy

— Tereo oreruvixa, mba'eta SENHOR omboaxapa
'rd ndepo py — he'i okuapy.

7Ha'e rd Josafd ma aipoe'i:

— Nda'ipoi teri pa apy profeta SENHOR pegua ete
jaikuaa pota ranhe agua?

8Israel pygua huvixa ombovai Josaféa pe.

— Petel'i teri oiko ha'e va'e rupi SENHOR ayvu
re jaikuaa pota agud. Ha'e rami avi hexe ma xee
ndaxea'ei, mba'eta xerenondera re nomombe'ui
ipord va'e, ipora e'y va'e anho. Ha'e va'e ma Inla
ra'y Micaias — he'i.

Ha'e ra Josafa aipoe'i:

— Huvixa, ha'e rami ndeayvu eme.

9 Ha'e gui Israel pygua huvixa ma petei guem-
biguai oenoi vy ixupe aipoe'i:

— Tou vyvoi ta'vy xea py Inla ra'y Micaias — he'i.
10 Ha'e va'e jave py ma Israel pygua huvixa
ha'e Juda pygua huvixa reve jogueroguapy

nhoguenoiny petei-tel guenda py ae, ha'e huvixa
pegua ao py ae onhemonde reve, Samaria teta
oike ovya roké yvyry, mba'emo moa'yiaty py. Ha'e
kuery renonde ma profeta kuery ha'e javi ijjayvu
okuapy.

11 Ha'e gui Quenaana ra'y Zedequias ma vaka
rakua ra'angaa oguereko ferro gui ojapo va'ekue.
Ha'e vy aipoe'i:

— Po rami SENHOR ijayvu: “Kova'e ramigua py
reipyxo 'rd Siria pygua kuery reitypa peve”, he'i.

12 Ha'e gui profeta mboae kuery pova'e ayvu
rupi meme ijayvu okuapy.

— Oreruvixa, tereo ke Ramote-Gileade katy, ha'e
py ma ndepo'aka 'rd, mba'eta SENHOR omboaxapa
'rd ndepo py — he'i okuapy.

2 Cronicas 18.12-27

13Ha'e gui tembiguai Micaias reruard oo va'ekue
ixupe ijayvu vy aipoe'i:

— Ma'¢, profeta kuery ikuai va'e ma petei'i rami
jjayvu kuri huvixa pe mba'emo pord re anho.
Ndee voi ndeayvu 'rague ha'e kuery ijayvuague
rami ae, mba'emo pora re anho.

14Ha'e rd Micaias ombovai:

— Anheté ete SENHOR oikove va'e rupi aura vy
aipoa'e: Xee ma SENHOR aipoe'i ukaa rami ae 'rd
xeayvu — he'i.

15 Ha'e gui ma huvixaa py ovaé ramove ixupe
oporandu:

— Micalias, toroo ae pa Ramote-Gileade re ropu'a
vy, tyrd pa toroo eme?

Micaias ombovai:

—Tapeo, ha'evy pendepo’aka 'rd, mba'etandepo
py SENHOR omboaxapa 'rd — he'i.”

16 Ha'e rami rd huvixa aipoe'i ixupe:

— Mbovykue ma tu ndevy xeayvu, SENHOR rery
rupi anheté va'e re anho ndeayvu agua?

17Ha'e rd Micaias aipoe'i:

— Israel kuery aexapa yvyty ary rupi omoaimbaa
ramo, vexa'i ijja e'y va'e rami. Ha'e ramo SENHOR
aipoe'i: “Peva'e kuery ma ija e'j va'e vy petei-tel
too pord ngoo katy”, he'i kuri xevy.

18 Ha'e ramo Israel pygua huvixa aipoe'i Josafa
pe:

— Aipoa'e ae ma ndevy: “Ha'e va'e ma xerenon-
derdre nomombe'ui aeipordva'e, ha'eraiporae'y
va'e anho”, ha'e ma voi kuri.

19 Ha'e gui ma Micaias ijayvuve tema:

— Endu ha'vy SENHOR ayvu. Xee aexa SENHOR
guenda openaaty py oguapy oiny rd, ha'e oila py
ikuaiaviixondaro kuery yva pygua ha'e javi, ijjaxu
e'Vare ha'e jjaxuare.

20 SENHOR oporandu: “Mava'e 'rd tu Acabe mbo-
tavyard oo, Ramote-Gileade tetd py omano agua?”
he'i ramo petei ma petel rupi ijayvu, ha'e rd am-
boae ma amboae rami ijayvu.

21Ha'e gui ma peteinhe'¢ ou vy ojexa uka SENHOR
renonde. Ha'e va'e aipoe'i: “Xee ma ambotavy 'rad”
he'i. Ha'e rd SENHOR oporandu: “Mba'e py ha'vy?”
22 Ombovai: “Aa 'rd nhe'd imbotavyara ai ixu-
pegua profeta kuery ha'e javi juru re”, he'i. Ha'e
rami rd SENHOR aipoe'i: “Ndee ma rembotavy 'rg,

22:15 Micaias ma profeta ramigua kuery ayvu rupi rive ranhe
ijayvu, anheté va'e'ya rami oikuaa uka vy.

amboae kuery gui ndepo'akave vy. Tereo ha'vy,
ejapo ha'e rami”, he'i.
23 Ha'e rami ra kova'e profeta kuery ndevygua
ikuai va'e juru re SENHOR omoi ra'e nhe'¢ nem-
botavyara. Ha'e rd SENHOR ae nderovai ijayvu
mba'emo vai oiko agud re — he'l.

24 Ha'e ramo Quenaana ra'y Zedequias onhem-
boja vy oipete Micaias. Ha'e vy aipoe'i:

— Ma rupi tu ha'vy xegui SENHOR nhe'@ 08
ndereve ijayvu agua?

25 Micaias ombovai:

— Reikuaa 'rd opy ja'o py renhemi agud reike
jave — he'i.

26 Ha'e gui Israel pygua huvixa ju aipoe'i:

— Pejopy ke Micaias, ha'e pemboaxa teta ruvixa
Amom ha'e huvixa ra'y Jods po py.
27Ha'e vy aipopeje: “Po rami huvixa ijayvu: ‘Pem-
boty nhud py kova'e ava, ha'e pembojexavai mbo-
jape ha'e yy ruxd'i kuerei peme'éa py, ajevy pora
jue'yaja’, he'l.”

28 Ha'e ramo Micaias aipoe'i:

— Tel xapy'a rei anheté ri rejevy pora ramo
SENHOR ayvu rupi e'y xeayvu ramo ma 'ra.

Aipoe'ive ju:

— Peé kuery ha'e javi, pendu pota pova'e re! —
he'i.

2 Cronicas 18.28-34

29 Ha'e gui ma Ramote-Gileade tetd katy Israel
pygua huvixa jogueraa Juda pygua huvixa Josafa
reve.
30Israel pygua huvixa aipoe'i Josaféa pe:

— Xee ma amboae rami anhemonde reve 'rd aa
joe apu'd agua katy. Ha'e rd ndee ma ndeao py
ae td renhemonde — he'i. Ha'e rami vy Israel

pygua huvixa amboae rami onhemonde reve oo
joe opu'aa py.

31 Siria pygua huvixa aipoe'i ma voi okardxa
mboguataa trinta e dois huvixa ikuai va'e pe:
“Pepu'a eme ou va'e-va'e rovai, yvatekueve ikuai
tei, ha'e ra Israel pygua huvixa rovai anho'i”, he'i
va'ekue.

32 Ha'e gui huvixa kar6xa mboguataa kuery ma
Josafa oexa vy

— Peva'e ae ri nhi'a Israel pygua huvixa — he'l
okuapy. Ha'e vy ha'e katy oje'oi ojoko agud. Ha'e
ramo Josafa ojapukai.

33 Ha'e gui huvixa kardxa mboguataa kuery ma
Israel pygua huvixa e'y ae ra'ea oikuaa vy oejapa
ju oje'oivy.

34 Ha'e gui ma petel ava guyrapa xa omoatd
vy opoia katy rei opoi vy onhyvd Israel pygua
huvixa pexoreguapa'liapyrive. Ha'eramo aipoe'i
guembiguai kardxa mboguataa va'e pe:

— Ejere joe opu'da mbyte gui xXereraa agud,
mba'eta xepyxoa ma — he'i.

35 Ha'e va'e dra ma joe opu'dve tema okuapy.

Ha'e rd huvixa ma Siria kuery oexaa py omopu'da
imoiny ikardxa py, ha'e ijaia gui huguy onhe€ oiny
karoxa py rupi. Ha'e rire ka'aru ma jave omano.
36 Kuaray ndojopevei ma jave onhendu petei ayvu
xondaro kuery ikuaia rupi, “Petei-tei tapeo pen-
dekoa katy, petei-tei tapeo pendeyvy katy ae”, he'l
va'e.

37Huvixa Acabe omano ma ramo Samaria tetd
py ogueraa vy onhono pora okuapy ha'e py.

38 Ha'e ra ikardxa ma Samaria py yy ojoko pyre
yvyry 0joi ramo jagua oere okuapy huvixa

ruguykue, SENHOR aipoe'iague rami vy. Ha'e
va'e yy py kunhague itavy rei va'e voi ojau 'ra.

39 Ha'e gui oive rei tema Acabe rekokue regua.
Ha'e rami avi oord marfim gui anho ojapoague,
tetd ha'e mba'emo ojapo va'ekue ha'e javi noi 'ra
teve kuaxia Israel pygua huvixa kuery rekokue oia
re?

40 Ha'e rami py Acabe ndoikovevei'i ma guamoi
kueryague rami. Ha'eramo ta'y Acazias ju oi nguu

rekovia.
2 Cronicas 20.31-37

41 Ha'e gui Israel pygua huvixa Acabe irundy
ma'et§ re ma ol jave py Asa ra'y Josafa oi Juda
kuery ruvixara.

42 Huvixa ol ypy'i jave Josafa ma trinta e cinco
ma'ety oguereko. Ha'e vy vinte e cinco ma'ety re
huvixa of Jerusalém py. IXy rery ma Azuba, Sili
rajy.

43 Ha'e ma nguu Asa oikoague rupi ae oiko. Ha'e
va'e rupi oikoa gui ndojepe'ai vy ha'evea ramigua
meme ojapo SENHOR renonde.

44 Ha'eramitelyvy'd rupi ombojerovia atyra ojapo
pyre ndoipe'ai ramo ha'e va'e py heta va'e kuery
mba'emo ome'é ha'e heakud pora va'e oapy tema
okuapy.

45 Josafd ma petel rami ikuai Israel pygua huvixa
reve.

46 Ha'e gui oive rei tema Josafa rekokue regua.
Ha'e rami avi opo'akaa oexa ukaague, joe
opu'dague, ha'e mba'emo ojapo va'ekue ha'e javi
noi 'rd teve kuaxia Juda pygua huvixa kuery
rekokue oiare?

47 Ha'e rami avi oyvy gui oipe'apa avakue
ta'angaa pegua itavy rei va'ekue, nguu Asa teri oi
jave py opyta va'ekue ha'e javi.

48 Ha'e va'e jave ma noi huvixave Edom py, ha'e ra
petel oiko joe opena ukaa va'e.

49Josafd ojapo kanod guaxu Tarsis guigua Ofir katy
ouro re 00 agud, va'eri ndooi, Eziom-Geber py
kanod guaxu opémba ra.

50 Acabe ra'y Acazias aipoe'i Josafé pe:

— Xerembiguai kuery toje'oi avi kanod guaxu
py nerembiguai kuery reve — he'i tel Josafa
ndoipotai.

51 Ha'e gui Josafd ndoikovevei'i ma guamoi
kueryague rami. Ha'e ramo onhono porda tetd
guamoi Davi rekoague py. Ha'e gui ta'y Jeordo ju
ol nguu rekovia.

Israel pygua huvixa Acazias ol jave guare

52 Ha'e gui Juda pygua huvixa Josafa dezessete
ma'et{ re ma oijave py Acabe ra'y Acazias ol Israel
pygua huvixara, Samaria py. Ha'e vy mokoima'ety
peve opena Israel kuery re.
53Ha'e va'e ma ha'eve'j va'e ojapo oikovy SENHOR
renonde rupi, mba'eta nguu ha'e oxy oikoague
rami ae oiko, ha'e Nebate ra'y Jerobodo Israel
kuery oguerojejavypa ague rupi.
Ha'e rami vy Baal pe rive oiko omboetea py. Ha'e
rami py ojapo SENHOR Israel kuery ruete ipoxy
agud rami, nguu ojapoague ha'e javi rami ae ju.

